
ОРШИЛ

	 

	Олон улсын хурцадмал байдал одоогийнх шиг ийнхүү бүх нийтийн энхийн үйл хэрэг хүн төрөлхтний оршин тогтнолын асуудалд ноцтой занал учруулж байсан үе дэлхий дахины түүхнээ үгүй билээ. Үүний гол учир АНУ˗ын засаг захиргаагаар толгойлуулсан империалист харгис хүчнээс юуны түрүү социализмын ууган эх орон, энх тайвны бат цайз ЗХУ, социалист бусад орон, мөн дэлхий нийтийн үндэсний эрх чөлөөний хөдөлгөөний эсрэг эрүүл ухаан санаанд харш, мугуйд харгис бодлого явуулж, улс түмнийг хүйтэн дайны ирмэгт албадан барьж байхыг оролдож буй бодит байдлаар тодорхойлогдож байна.

	Америкийн империализм тавьсан зорилгодоо хүрэхийн тул дэлхийн «халуун цэгийн» тоог аль болохоор олшруулах гэхдээ «хүний эрхийг» тунхаглах дуртай өөрийн нэр нүүрийг ч чухамдаа мартан, хэт бурангуй явдлаа шуудруулсны хамгийн наад захын жишээ бол саяхан АНУ бүрэн эрхт Гренада улсад дээрмийн халдлага хийсэн явдал юм. Гэтэл жилийн өмнө АНУ Израилийн сионист улсыг зэвсэглэн тухирч Ливаны эсрэг түрэмгийлэл зохион байгуулсан гутамшигт явдлын ул мөр балраагүй байгаа төдийгүй, дайны галыг шатаагчид эзлэн түрэмгийлж хавсарган нэгтгэх бодлогынхоо үзүүрийг Арабын Бүгд Найрамдах Сири Улс руу шууд хандуулж эхэлсэн нь олон улсын хамтын нийгэмлэгийн сэрэмж анхаарлыг ноцтой татсаар байна.

	Дэлхий дахины асуудал ийнхүү ер бишээр хурцдаж байгаа нь манай хөдөлмөрийн сэхээтнээс олон улс дундын байдалд марксист—ленинист шинжилгээний үүднээс хандсан, энх тайвны дайснуудын башир арга ажиллагаа, ил цагаан дайсагнал, үзэл «онол»˗ыг дорвитой няцаасан бүтээлч ном зохиол олноор туурвихыг шаардаж байгаа юм. Толилуулан бүхий цомхон бүтээл бол өгүүлэн бүхий шаардлага хэрэгцээг хангах нөхдийн хөдөлмөрт оруулах ер өчүүхэн төдий нэмэр хандив болох сон билээ. Олон улсын сионизмын түүхэн учир, империализмтай түншлэн сүлбэлдэх болсон ангийн үндэс, мөн Израйлд улсын төрийн бодлогын сионисг мөн чанарын гүнд ямар нэгэн хэмжээгээр нэвтрэхгүйгээр, тухайн бүс нутгийн хэрэг явдлын түүхийг орчин үеийн олон улсын харилцааны түүхийн ерөнхий дэвсгэр дээр эрхбиш үе улируулан авч үзэхгүйгээр Ойрх Дорнодын асуудлыг ул үндэстэй ойлгох боломжгүй ажээ гэсэн бодол анх түрүү тухайн сэдвээр монгол хэлээр нийтлэгдэж буй энэхүү даруухан номыг бичихэд хүргэснийг хичээнгүйлэн өчмүү.

ТЭРГҮҮН БҮЛЭГ : УЛС ТӨРИЙН СИОНИЗМЫН ҮҮСЭН БҮРЭЛДСЭН НЬ, ИХ БРИТАНИЙН КОЛОНИЧЛОЛЫН БОДЛОГОД СИОНИЗМЫН ГҮЙЦЭТГЭСЭН ҮҮРЭГ ХОЛБОГДОЛ

	 

	1. Улс төрийн сионизмын үүсэл, мөн чанар

	 

	1967 оны 8˗р сарын 14˗нд Израилийн төвийн хэвлэл Израилийн улс төрийн зүтгэлтэн «Зургаан өдрийн дайн»˗ы гол буруутан, сионист Моше Даяны хэлсэн үгийг бүрэн эхээр нь нийтэлсэн юм. М. Даян тэр үгэндээ арабын эзлэгдсэн нутаг, тухайлбал Египетийн Суэцын сувгийн бүс, Синайн хойг, Сирийн Голланы өндөрлөг, Иорданы вант улсын Иордан голын зүүн эргийг Израйлд хавсарган нэгтгэж арабуудыг хөөн зайлуулж еврейчлэх тогтолцоот бодлогоо зөвтгөхөд уул үгээ зориулсан байлаа. Тухайлбал 1967 оны израилийн түрэмгийллийг түүхээр цагаатгахыг оролдохдоо генерал Моше Даян «библийн сэдэв» гэлтэй зүйлийг дэвшүүлж: «Хэрэв судруудын судар—библи1 гэж байдаг бол, мөн библийн ард түмэн гэж байдаг бол библийн улс орон гэж байх ёстой»2 гэжээ. Өөрөөр хэлбэл тэр бээр «библийн улс орон» гэдэг нь арабын эзлэгдсэн нутгаар тэлж өргөжих ёстой «Их Израйлд» байх юм гэдэг санааг номлосон байна. Гэвч сионизмыг түүх домгоор цагаатгах оролдлого зөвхөн Израилийн түрэмгийллийн үед гарч ирсэн шинэ зүйл биш гэдгийг шууд тэмдэглэвэл зохилтой. Хэдийгээр сионизм өнгөрсөн зууны сүүлээр улс төрийн хүч болон бүрэлдсэн боловч төрсөн өдрөө олон зуу, тэр ч байтугай олон мянган жилээр урагш татах эрмэлзэл бүхэл үеийн сионистуудыг холбож зангидаж ирсэн юм. Нэрт сионист Наум Соколов сионизм нь «мянга мянган жилийн турш манай үндэстний хамгийн гарамгай төлөөлөгчдийн эрх ашиг, нэр төрийг нь төлөө ажиллаж хөдөлмөрлөж, тэмцэж зүтгэж, амь нас эрсдэж ирсэн тийм үзэл суртал юм»3 гэжээ.

	ОАСД намаас салан тусгаарлаж, Оросын болон олон улсын ажилчны хөдөлгөөнд ан цав гаргах оролдлогоо түүхээр цагаатгах гэсэн бундынхны хандлагыг Ленин эрс эсэргүүцэж байсан юм. В. И. Ленин «Түүх Бундыг еврей нарын ганцхан төлөөлөгч болгон дэвшүүлэн гаргасан мэтээр түүхээр түрүү барьж байна. Гэтэл Бундын дурдаж байгаа баримтууд Бундын талд биш түүний эсрэг байна»4 гэж «Намд Бундын эзлэх байр суурь» зохиолдоо нэгэнтээ тэмдэглэсэн байдаг. Хуучны Бунд, шинэ үеийн харгис сионизм хөрөнгөтөн ангийн явцуу эрх ашгийн үүднээс л түүхийг элдэв тогтолцоот үзэлдээ «нотолгоо» болгохыг хичээдэг юм. Гэтэл марксистууд бид түүхээс уламжлан гарсан нийгмийн хүчин зүйлүүдийг үгүйсгэдэггүй бөгөөд харин тийм хүчин зүйлүүдийг ажилчин анги, хөдөлмөрчин олон түмний эсрэг мугуйд зорилгод ашиглахын эсрэг байдаг юм. Нэгэн зэрэг үндэсний өөртөө засан тохинох эрхийн тухай В. И. Лениний онол бүх үндэстэн, түүний дотор еврейчүүдэд адил хэмжээнд хамаатахын чухлыг энд тэмдэглэлтэй. Гэвч давтан хэлэхэд нэгд, еврей нарын үндэсний гал голомттой болох эрмэлзлийг колоничлол, шинэ колоничлолын ажил явууллагадаа зуучлан ашиглах империалист бодлого, хоёрт тусгаар улс болох хүртэл засан тогтнох эрхийг аюултайгаар хэтрүүлж, «Их Израйлд» гэгчийг байгуулах, үүний тул нийт араб дахиныг эзлэн түрэмгийлж, хавсарган нэгтгэх зорилгодоо өөрийн улсыг зэвсэг болгож буй израилийн дайны чиг шугамыг ямар ч түүхэн нотолгоо, ямар ч хэмжээний өөртөө засан тогтнох эрх, олон улсын ямар ч хууль зүй хүлээн зөвшөөрөхгүй нь магадтай.

	Манай эриний өмнөх нэгэн мянга гаруй жилийн тэртээ еврейн хаан Соломон еврейн хүчирхэг гүрнийг үндэслэн байгуулсан аж. Энэхүү эртний гүрэн Израилийн эзэнт улс, Иудейн эзэнт улс гэх хоёр хэсгээс бүрэлдэн тогтож байлаа. МЭӨ 722 онд ассирчүүд Еврейн эзэнт улсыг, вавилон нар мөн эриний 586 онд Иудейн эзэнт улсыг тус тус байлдан дагуулсан байна. Үүгээр еврей нарын улс төрийн задрал төдийгүй, хүн амын задралын эхэн тавигдсан юм. Ийм задрал МЭ˗ийн 63 онд иудей нарыг Ромын эзэнт гүрний цэрэг байлдан дагуулах үед бүр ч хүчтэй болжээ. Хуучин Соломоны гүрний олонх еврей иргэн нутаг орноо орхиж Ойрх болон Дундын Дорнод, Хойд Африк, Өмнөд болон Зүүн Өмнөд Европын улс гүрнээр тархан суурьшсанаар ассир, вавилончуудын дайнаар эхэлсэн еврейчүүдийн задралын түүхэн үйл явц ерөнхийдөө шувтарсан аж. Еврей нар очсон газар орныхоо хот тосгодод гетто гэгдэх өөрийн хорооллыг байгуулан тэр нутгийн хэлийг сурч, гар урлал, худалдаагаар амь зуудаг болсон бөгөөд тэдний дундаас мөлжигч ангийн бүрэлдэхүүн болон тасарсан баян чинээлэг хэсэг нь төлөв мөнгө хүүлэгчдийн эгнээнд шилжиж байлаа. Олонх орны засгийн газар, мяндаг тушаалт баян язгууртнууд еврей нарт амь зуулгын газар олгохгүй байх, үйлдвэр албан газарт үл ажиллуулах зэргээр еврей хүмүүсийг хяхан хавчиж эхэлсэн явдал еврейн эсрэг үзэл болох—антисемитизм бүрэлдэн буй болох шимлэг хөрсийг бүрдүүлсэн юм. Харин XVII—XIX зууны үеийн хөрөнгөтний хувьсгалуудын үр дүнд Европын нэлээд хэдэн оронд еврейг дорд үзэж олон зүйл эрхийг нь хязгаарлах явдалд хориг тавигдсан5 боловч нэлээд сүүлийн үе хүртэл хаант Орос зэрэг зарим улсын антисемитист төрийн бодлогын уршгаар еврейг ангуучлах, аймаглан устгах оролдлого үргэлжилсээр байсан билээ. Харин еврейн хөдөлмөрчин олон түмэн Орос болон европын бусад нэлээд орны хувьсгалт хөдөлгөөнд идэвхийлэн оролцож байлаа6.

	XIX зууны сүүлч XX зууны эхнээс еврей нар АНУ, Америк тивийн бусад олон орон руу нүүдэллэн суурьших явдал алгуур эхэлж идэвхтэй шуударсан юм.

	Хөрөнгөтөн орнуудад антисемитизм (еврейн эсрэг үзэл)˗ийг төрийн бодлогын хэмжээнд сурталчилж, еврей нарыг ангуучлан хядах явдал удаан хугацаанд хэвээр үргэлжилсэн бөгөөд эл явдал Германы фашизмын өдөөсөн дэлхийн хоёрдугаар дайны үед дээд цэгтээ хүрсэн юм. 1939—1945 онд нийтдээ 6 сая еврей хүнийг гитлерчүүд хүйс тэмтрэн устгажээ...

	Ассирийн хаан Саргон, II Соломоны задарч бутарч байсан гүрний нэг хэсэг болох Израйлыг (нөгөө хэсэг нь Иудей) манай эриний өмнөх VIII зуунд байлдан дагуулаад тэр үеийн аль ч байлдан дагуулагчийн адил олон еврей хүнийг Ассир лүү боол болгон аваачсаны дээр мянга мянган еврейчүүдийг өөрийн том гүрний уудам нутгийн зах хязгаарт суурьшуулахаар нүүлгэсэн ажээ. Түүхч Натан Аусубелын нотолж байгаагаар Навуходоносор Иудейг эзэлсний дараа нэлээд оршин суугчийг Вавилонд аваачихад шинээр очсон еврей нарыг «хэдий нь нутагшиж идээшсэн еврей омгууд угтан авч байсан бөгөөд шинэ хуучин еврей нар удалгүй нэгэн омог нэгдэл болон амьдарч эхэлжээ»7 гэж бичсэн байна. Бүр Соломон хааны гүрэн хүчирхэгжин мандаж байсан үед гүрний иргэн—еврей хүмүүс Ойрх болон Дундын дорнодын бараг бүх нутгаар хэсүүчлэн явж, аль таатай, тохиромжтой хязгаарт өргөн хөлийн худалдаа эрхлэн бөөн бөөнөөрөө суурьшин нутагшдаг байсныг нэхэн санахад түүхч Аусубелын дээрх үгэнд энэ баримт жинтэй нотолгоо болж өгөх ёстой. Эзэн хаадын уулгалсан довтолгоо, их дайны хөлд хэлмэгдэхийн зэрэгцээ еврей хүмүүсийн сайн дурын үндсэн дээр Соломоны эзэнт гүрнээс бүлэг бүлгээр тасран, тархан суурьшсаныг эсрэг талаас нотлох нэг зүйл бол Вавилонд эрх дураар, баян тансаг мөн үй олноороо аж төрж агсан еврейчүүдийн төлөөлөгчдийн, «Вавилон—еврейн эх орон» гэх тогтолцоот үзэл гарцаагүй мөн. Иудаизмын номын «эцэг» гэгчдийн нэг Сало У Барон батлан хэлэхдээ: «Энд (Вавилон нутагт) мэргэн цэцэн, далдыг мэдэх ид шидийн эх булаг оршиж буй. Эндээс, чухам эндээс л мөнхийн туяа (Иерусалимаас бус!! Д.М.) өөрийн ард түмнийг соён гэрэлтүүлж байна»8 гэж өгүүлсэн байдаг. Мөн «Европт буй еврейн хорооллууд («гетто») зөвхөн дайнд олзлогдсон еврей хүмүүсийн үр удам гэж үзэх нь ташаа ойлголт билээ. Хэдийгээр анхлан харахад өчүүхэн мэт боловч энэ асуудалд худалдаа наймаа дайн байлдаанаас хавьгүй илүүц үүрэг гүйцэтгэсэн хүчин зүйл даруй мөн болно»9 гэж судлаачид нотолжээ. Харгис сионизмын эдийн засаг, улс төр, үзэл суртлын төв, цэрэг дайны түшиц газар болгохоор Палестинд еврей нарыг суурьшуулах еврейн болон олон улсын хөрөнгөтний бодлого түүхээр цагаатгагдах зүйл биш гэдэг нь дээрхийн мэт олон баримтуудаас тод байна.

	К. Маркс еврейн нүүдэл суурьшлын асуудлыг түүхийн материализмын үүднээс авч үзээд «Еврейчүүд түүхийн гай гамшгаар бус харин түүхийн зүй тогтлын хүчээр үлдэж хоцорч, оршин тогтнож буй юм»10 гэж хэлж байлаа. Мөн Марксын бичсэн нь: «Еврейн номнол нь христос шашныг шүүмжлэх төдийгөөр буюу христосын шашинлаг чанарыг няцаасан эргэлзэх үзлийн бөөгнөрөл төдийгөөр үүссэн бус, харин еврейн номнол нь христос нийгэмд өөрийнхөө хөгжлийн дээд шатанд хүрсэн юм»11.

	 

	X X X

	 

	Базель хотноо 1897 оны наймдугаар сарын 31˗нд сионистуудын анхдугаар их хурал болж Дэлхийн сионист байгууллага (ДСБ) гэгчийг байгуулжээ. Энэ нь чухамдаа олон улсын улс төрийн сионизмыг албан ёсоор тунхагласан хэрэг байлаа. Базелийн их хурал: ДСБ бол «...сионизмын мөрийн хөтөлбөрийг зөвшөөрөн хүлээсэн хийгээд шекель12 төлөгч (18 наснаас дээш) бүх еврей нарыг эвлэлдүүлэн нэгтгэх зорилготой» гэж заасан байна. Сионистуудын их хурал ДСБ˗ын «улс төр, зохион байгуулалт, нүүлгэн суурьшуулах хэргийг эрхлэх» Гүйцэтгэх хороог сонгосон бөгөөд даргаар нь Т. Герцлийг баталжээ. Үүнд, гол анхаарал татаж байгаа зүйл бол их хурал... «Базелийн программ» гэх баримт бичгийг баталж түүндээ «еврейн ард түмний нийтээр тунхаглан зөвшөөрөгдсөн эрх бүхий үндэсний гал голомт (эх орон)˗ыг Палестинд байгуулахын төлөө сионизм эрмэлзэн тэмцэх болно» гэж зарласан явдал юм. Мөн тунхаглалаа хэрэгжүүлэх анхны алхам болгож, «еврей газар эзэмшигч, гар урчууд, худалдаачдыг Палестин орон руу нүүлгэх арга хэмжээг зохимжтой бүхий л арга хэрэгслээр авч явуулах явдал» гэж үзжээ13.

	Дэлхийн сионизмын үйл ажиллагааг АНУ ба Израйлд байрладаг сионист байгууллагын хэд хэдэн төвөөс зохицуулалт хийж байдаг юм. Үүнд нэн тэргүүн дээр өгүүлсэн Дэлхийн сионист байгууллага (ДСБ)˗ыг нэрлэвэл зохино. Хоёрдугаарт, энэ байгууллагын салбар буюу «Сохнут» гэж нэрлэгддэг Еврейн агентлаг (ЕА) орно. ЕА˗нь дэлхийн социалист биш 60 гаруй орон дахь сионизмын үйл ажиллагааг удирдаж хянадаг аж. Гуравдугаарт, Дэлхийн Еврейн конгресс (ДЕК) байна. ДЕК нь яг хэлбэл 67 оронд өөрийн салбарыг ажиллуулдаг бөгөөд ДЕК, улс төрийн сионизмын түүхийн турш ЕА˗тай үндсэн бодлого, чиг шугамаа нэгтгэж, ажил хэргээ зохицуулсаар ирлээ. Олон улсын эдгээр сионист байгууллагын тухайд гол нэг зангидах хүч бол Израилийн засгийн газар юм. Израилийн сионист засгийн газар Ойрх Дорно дахинд империализмын шадар холбоотон болж дайны гал шатааж, арабын ард түмний үндэсний эрх чөлөөний хөдөлгөөнийг нухчин даралцах, энэ бүс нутгийн газар шороог хавсарган нэгтгэх үйл ажиллагаа явуулж байхад Барууны орнууд дахь сионизмын салбар байгууллагууд тэдгээр орны харгис засгийн газартай капитал дээр суурилсан ангийн холбоотойгоор коммунист хөдөлгөөний эсрэг хагалан бутаргах элдэв хорт ажиллагаа явуулж байна. Мөн сионистууд гадаад орнууд дахь ЗХУ, бусад социалист улсуудын элчин сайдын яам, төлөөлөгчдийн газрууд руу зэвсэгт дайралт хийх, өдөөн хатгалга явуулах, социализм˗коммунизмын эсрэг суртал нэвтрүүлгийн кампани зохион байгуулах зэргээр зөвлөлтийн эсрэг, коммунизмын эсрэг үзлээ гааруулж байдаг юм. Зөвхөн энд цухас өгүүлснээс олон улсын сионизм нь бодит социализм, дэлхийн коммунист ажилчны ба үндэсний эрх чөлөөний хөдөлгөөний дайсан болох нь тодорхой харагдаж буй.

	Олон улсын сионизм үүсэн бүрэлдсэн цагаас өөрийн харгис үзэл онолыг еврейн хөдөлмөрчин ард түмний сэтгэл санаатай адилтган тайлбарлах явдлыг суртал нэвтрүүлгийнхээ гол шугам болгон баримталж ирсэн юм. Еврейн асуудлаар сионистуудын баримталж байгаа «онол»˗ын цөм нь еврей нар бол бүх дэлхийн үндэстэн бөгөөд тэдэнд ангийн чанар байхгүй, бүх еврей нэгэн соёл, нэгэн түүх, нэг хувь тавилангаар хэлхэгдэж байгаа юм. Үүнийг тэдний өнгөрсөн ирээдүй хоёр адил хэмжээнд «нотолж буй» мэтээр үзэх тогтолцоот үзэл аж.

	Еврей нарыг нэгэн дор, тухайлан Палестинд бөөгнөрүүлэх юм уу эсвэл өөр өөр улс оронд байлгаж сионист үзэл суртлын хэлхээ холбоогоор холбож, хөрөнгөтөн ангийн явцуу бодлогодоо жирийн хөдөлмөрчин еврей олныг захируулахын тул сионистууд «еврейн арьсны үзэл»˗ийг номлодог талаар бид өгүүлсэн. Асуудлыг тодорхой болгохын үүднээс сионистуудын «их багш нар» гэгдэх хүмүүс, тэдний залгамжлагчдаас ганц нэгийг эш татъя. Сионист арьсны үзлийн номнолын салбарт зард гарсан «сионизмын эцэг» гэгчдийн нэг М. Нордау: «...Дэлхий дээрх өөр ямар ч үндэстэнд үгүй, тийм гайхамшигт чанартайгаараа бид бахархах ёстой»14 гэж хэлсэн байхад Дэлхийн еврейн конгресс (ДЕК)˗ын хүндэт ерөнхийлөгч Н. Гольдман сионизмын амин сүнс болсон еврейн арьсны үзлийг номлож: «Еврейн ард түмэн бол түүхэн онцгой бүтээгдэхүүн. Тэд хосгүй соёл иргэншлийг эзэгнэн төрсөн, хосгүй шашин, хосгүй цус бүхий ард түмэн бөгөөд еврейн бус өөр ямар ч «ард түмэн», «үндэстэн», «шашин», түүхнээ «еврейн ард түмэн» гэж томьёологдсон энэхүү ард түмний хосгүй онцгой байдлыг илэрхийлж чадахгүй, илэрхийлэх ч боломжгүй байдаг... Еврей нарыг гурван үндсэн шинж чанар бусдаас ялгаруулж байна. Нэгдүгээрт, энэ ард түмэн бол дэлхий дахины үндэстэн, хоёрдугаарт, тэд палестинтай холбогдсон байдлаараа онцгой бөгөөд гуравдугаарт, хүн төрөлхтний түүхэн дэх хамгийн онцгой бүлэг хүмүүс гэвэл еврей нарыг нэрлэх ёстой...»15 гэх зэргээр бичжээ.

	Энэ мэт сионистуудын бүх зохиомол тогтолцоот үзэл, худал хуурмаг суртал нэвтрүүлгийн болхи нотолгоонд марксизм—ленинизм тухай бүр хариу цохилт өгч сионизмын мөн чанарыг еврей, еврей бус ажилчин, олон түмний өмнө илчлэн шүүмжилсээр ирсэн юм. В. И. Ленин еврейчүүдийн онцлогийн асуудлыг авч үзээд бичсэн нь: «Еврейчүүдийн түүхийн онцлогийг хамгийн чухал болгон тавьж буй одоо үеийн шинжлэх ухааны судалгаа нь еврейчүүдийн үндэсний онцлогоор зогсохгүй, арьсны онцлогийг ч няцааж байна»16 гэжээ. В. И. Ленин зохиолдоо тухайн асуудлыг материалист байр сууринаас авч үзсэн бусад зохиогч нарын бүтээлээс зарим онч тодорхойлолтыг шигтгэж хэрэглэсэн байдаг нь сонирхол татаж байгаа юм17.

	Тухайн асуудлаар марксистуудын баримталж ирсэн, баримталсаар ч байгаа байр суурийг Израилийн Коммунист Нам 1969 оны 1—2˗р сард хуралдсан XVI их хурлынхаа тусгай тогтоолд хэрхэн тодорхойлсныг авч үзье: «Сионизмыг Израилийн ард түмэн юм уу, еврейн ард түмэнтэй адилтган үзэж болохгүй (бид онцлов. Д. М.) Коммунистууд үндсээр ялгаварлан гадуурхах ёс амь бөхтэй оршсоор буй капиталын орнууд дахь еврейн тэгш˗эрхийн төлөө хамгийн үнэнч хийгээд тууштай тэмцэгчид байсан, байсаар ч байна. Коммунистууд антисемитизмын эсрэг, ерөөс алив үндэстний хийгээд арьс өнгөөр ялгаварлан гадуурхахын эсрэг харилтгүй тэмцэгчид байсан, байсаар ч байна...»18 гээд уул тогтоолд тухайлан еврейн болон антисемитизмын асуудлаар бичсэн нь «Еврейчүүд өөр өөр оронд, өөр өөр нөхцөл байдал дунд, улс төрийн өөр өөр дэглэмийн хүрээнд ажиллаж амьдарч байгаа юм. Чингэхлээр капитализмын нөхцөл, социализмын нөхцөлийг ялган салгахгүйгээр бүх оронд адил хэмжээгээр «оршиж буй» еврейн дэлхий нийтийн асуудал гэдэг зүйл байж болохгүй.

	Бид еврейн асуудлыг сөхөж ярилцахдаа ялгаварлан гадуурхах, мөрдөн хяхах (ялангуяа нацист улсын үед), еврей нарыг Еврей хүний нь хувьд хүйс тэмтрэх явдлыг сэдэв болгон авч үздэг билээ. Чухам хэлэхэд еврейн асуудал гэдэг бол ангийн дарлах дарлагдах ёс ноёрхсон нийгэмд (бид онцлов. Д. М.) зүйл бүрийн хэлбэрээр оршин тогтнож буй антисемитизмын хор аюулаас еврейн олон түмнийг чөлөөлж, салгаж авахын тухай асуудал юм... Антисемитизм бол үндэсний болон арьсны өнгөөр ялгаварлан гадуурхаж, дарлаж доромжлохын нэгэн хэлбэр мөн... Антисемитизм үүсэхийн чухам шалтгаан гэвэл бусад үндэстнийг дарлаж, ялгаварлан гадуурхахын үндэс болдог мөнөөх л ерөнхий шалтгаанууд байгаа юм. Арьсны өнгөөр ялгаварлах үзэл, адил хэмжээнд антисемитизм нь дарлагч ангиудын зүгээс нэн ялангуяа тэдний дэглэмийн эсрэг хувьсгалт тэмцэл өрнөх үед олон түмэн ардын анхаарал, хилэгнэлийг хоосон зүйл, «хуурамч дайсан» болох еврей, негрүүд юм уу бусад үндэстний төлөөлөгчдийн зүг хандуулах зорилгоор зохион гаргаж ирдэг харгис зэвсэг мөн гэж марксистууд үздэг»19 хэмээн дээрх баримт бичигт жинтэй дүгнэлт хийсэн байна.

	В. И. Ленин 1919 онд антисемитизмын ангийн үндэс, мөн чанарыг маш тодорхой тэмдэглэж хэлсэн байдаг. «Антисемитизм гэж еврей нарыг дайсагнан үзэх үзлийг дэлгэрүүлэх явдлыг хэлдэг билээ. Олонд жигшигдсэн хаант засаг эцсийн мөчөө өнгөрөөж байх үедээ харанхуй бүдүүлэг ажилчин тариачдыг еврейн эсрэг тухиран түйвээхийг эрмэлзэж байлаа. Хааны цагдаа, газрын эзэд, капиталистуудтай хэлхээ холбоо байгуулан еврей нарыг үй олноор нь яргалан хяддаг байсан юм. Үгүйрэн гуйранчилсан ажилчин тариачны үзэн ядах сэтгэлийг газрын эзэд, хөрөнгөтнүүд еврейн зүг хандуулахыг оролдож ирлээ. Бусад оронд ч хөрөнгөтнүүд ажилчны нүд рүү хог цацаж, тэднийг хөдөлмөрчин түмний жинхэнэ дайсан˗капиталын эсрэг тэмцлээс хөндийрүүлэхийн тул еврей нарыг үзэн ядаж, дайсагнах явдлыг галдан хөөрөгдөж байгааг адил хэмжээнд үзэж болно»20 гэжээ.

	 

	 

	2. Сионизмын тактик, английн империализмын стратеги

	 

	Зөвлөлтийн эрдэмтэн Л. Я. Дадиан «Палестин нь еврей үндэстний түүхэн гал голомт мөн» гэдэг сионизмын тогтолцоот үзлийг олон улсын империализм Ойрх Дорно дахинд өөрийн төлөвлөгөөг хэрэгжүүлэх явцуу зорилгодоо шүүрэн ашигласан юм» хэмээн онож тэмдэглэсэн байдаг. Тэр бээр империализм—сионизмыг харгис бодлогын диалектик шүтэлцээтэй мөн чанар үндэсний эрх чөлөөний эсрэг чиглэсэн мөн чанарыг доорх байдлаар тодорхойлжээ. Империализм˗сионизмын хамтын ажиллагаанд, «Өөрийгөө «үндэсний эрх чөлөөний хөдөлгөөн», «Еврейн хувьсгал» гэх мэтээр улиглан нэрлэдэг явдалд сионизмын хөрөнгөтний үндсэрхэг мөн чанар төдийгүй, түүний империализмып тал барьсан колоничлогч мөн чанар ялгаран тодорч»21 байдаг юм гэжээ. Сионистууд еврейг үзэн ядах үзлийг зүйл бүрээр дэврээж уул үзлийг арабчуудын эсрэг арьс өнгөөр ялгаварлах номнолдоо ашиглаж ирлээ. Ийм ч учраас НҮБ˗ын Ерөнхий Ассамблей 1973 оны 11˗р сарын 10˗ний өдрийн 3379 тоот тогтоолдоо сионизмыг «арьсны үзэл, арьс өнгөөр ялгаварлан гадуурхахын нэг хэлбэр» мөн гэж заажээ.

	Еврейн хөрөнгөтний үндсэрхэх дээрэнгүй үзэл, империализмын эзлэн түрэмгийлэх бодлогын үр хөврөл болж бүрэлдэж тогтсон сионизм нь өнөөдөр нэгэнт олон улсын үзэгдэл болсон нь хэний ч хараажийн хэрэг юм. Иймд сионизмыг олон улсын үзэгдэл болохын нь хувьд, түүний Их Британийн болон америкийн империализмын хуучин, шинэ колоничлолын бодлоготой хэрхэн ямраар уялдан зохицолдож газар авч ирснийг түүхчлэн үзэх нь сонирхолтой байна. Сионизмыг «империализмын еврей мөчир» гэх нэр томьёо ч хэрэглэгддэг болсоор уджээ. Сионизм империализмын бүрэлдэхүүн хэсэг болох хийгээд империализмгүйгээр сионизм оршин тогтнож болохгүй нь илэрхий баримт. Нөгөө талаар империализмын тухай тодорхой ойлголтгүйгээр орчин үеийн нийгмийн үзэгдэл болохын нь хувьд сионизмыг гүн гүнзгий ойлгох боломж бас үгүй юм.

	Дэлхийн капитализмын эдийн засгийн нэгдсэн системд сионизм XIX зууны сүүл XX зууны эхэн үеэс татагдан оржээ. Энэ нь Баруун Европ, Хойд Америкийн томоохон санхүү—үйлдвэрийн корпорацуудын үйл: ажиллагаанд оролцох болон туслан оролцох байдлаар илэрч байлаа. Европт бол Ротшильд нарын бүлэг  сионизмыг бүр анхнаас нь асран бөөцийлж ирсэн бөгөөд АНУ˗ын харьцангуй залуу банкчид болох Лазар нарын бүлэглэлтэй сионизмын ажил явууллага салшгүй холбоотой юм. Лазарчуудын бүлэглэлд Уолл˗стритийн 5 том хөрөнгө оруулалтын банкны фирм орж байна. Нэрлэн хэлбэл: «Лимен Бразерс», «Кун, Леб», «Карл М. Леб, Роудс энд Компани», «Бэйч энд Компани», «Голдман энд Сакс» энэ тав юм. Сионизм ба израилийн дайнчдыг ивгээн тэтгэгч еврейн хөрөнгөтнүүдтэй олон арван жилийн турш хамтран ажиллагч дээрх фирмүүд Европ, Ази, Африкийн олон оронд салбараа нээн ажиллуулж байгааг дурдвал зохилтой.

	Сионист саятнуудын европын хэсгийг Францад төвлөдөг Ротшильдын бүлэг тэргүүлдэг аж. Ротшильдынхны хөрөнгө 8,1 млрд долларт хүрээд байгаа юм. Эдний Англи дахь салбарын тэргүүнд явдаг «Н. М. Ротшильд энд санс» банк Лондоны валютын зах дээр эдийн засгийн ноёлох байр суурийг хэнтэй ч хуваалцахгүйгээр ганцаар ноёрхож байна. Англи дахь еврей хөрөнгөтнүүдийн хөрөнгө 4,2 млрд доллар байгаа бол Бельги дахь ротшильдынхонтой нягт холбоо хэлхээ бүхий «Сосьете женераль» ганц банк 3,4 млрд нэмүү өртөг үйлдвэрлэх капиталтай аж22.

	«Санхүүгийн капитал нь монополын эрин үеийг бүтээсэн юм. Монополууд газар болгон монопол шинжээ хадгалж явдаг бөгөөд нэрлэн хэлбэл орлого олохын тул харилцан хэлхээтэй ажиллаж, ийм замаар чөлөөт зах зээл дээрх өрсөлдөөнийг сөргөж орлон гарч ирж байна»23 гэж В. И. Ленин бичсэн.

	Сионистууд хэдийгээр еврей нарын ангийн чанарыг «үгүйсгэж» үндэстний эрх ашгийн өмнө бүх еврей тэгш үүрэг, адил эрхтэй мэтээр бүтэн 100 жилийн турш номлож ирсэн боловч хэрэг дээр байдал огт өөр, чухам хэлбэл баян болон хэт баян еврей нар капитализмын дээд шат империализмын монопол капиталын хуулийг хөдөлгөөнгүй дагаж, ангийн эрх ашгаа дэлхийн аль ч өнцөг буланд хамгаалж хаацайлж яваа нь баримтаар нотлох гэхийн хэрэггүй тодорхой зүйл байдаг. Энэ тухай АНУ˗ын болон бусад хөрөнгөтөн орны түүхч, эдийн засагчид ч ажиглан тэмдэглэсээр иржээ. Америкийн эдийн засагч Ф. Ландбергийн бичсэн нь: Еврей, еврей бус америкийн бүх баячуулд аль «үндэстэн ястан, шашин шүтлэгт хамаарагдах нь төдий л холбогдолгүй асуудал байдаг... Тухайн оршин тогтнож буй дэглэмийн үед мөнгө бол хамгийн гол зүйл гэдгийг тэд мэддэг юм»24 гэж тэмдэглэсэн байна. Сионизм дэлхийн олон тив, олон орон дахь еврейн хөрөнгөтнүүдийг «еврейн үндэстний нэгдэл» хэмээх хуурамч уриан дор хөрөнгөтөн ангийн эрх ашгийн үүднээс зохион байгуулалттай нэгтгэх зорилтыг гүйцэтгэж ирлээ. Үүнд, Израилийн дайнчид Ойрх Дорнодод «зургаан өдрийн дайн» шатааж, арабын орнуудын үлэмж хэмжээний газар нутгийг түрэмгийлэн эзэлсний халуун мөрөөр буюу 1967 оны 8˗р сараас эхлэн олон улсын сионизм «Еврей гаралтай саятнуудын бага хурал» гэгчийг зохион байгуулдаг болсныг тухайлан тэмдэглэлтэй. Сүүлд 80˗аад оны эхээр Израйлд улсын «хуваагдашгүй, байнгын, цорын ганц» нийслэл гэж тунхагласан Иерусалимд болдог тэр «уулзалтад» Европ, Америк, Ази, Африкаас 250—300 еврей саятан, Израйлаас 400— 500 хөрөнгөтөн тогтмол оролцдог аж»25

	Сионист капиталын бөөгнөрөл нь дэлхийн, тухайлан Европ, Америкийн империализмын хөгжилтэй түүхэн холбоотой явагдаж ирэв. В. И. Ленин: «Империализм бол капитализмын дээд шат мөн» зохиолдоо «монополуудын түүхийн үндсэн дүнг авч үзсэн» байдлаар монополын хөгжлийн III шатанд буюу чухам хэлбэл «XIX зууны эцэст гарсан өрнөлт, 1900—1903 оны хямралаар картелиуд аж ахуйн бүх амьдралын нэг үндэс болсон» хийгээд энэ үйл явдлаар шалтгаацан, энэ үйл явдалтай нэгэн зэрэг капитализм империализм болж хувирсан байна»26 гэж бичиж байв. Ингэхлээр олон улсын империализм, улс төрийн сионизм хоёр түүхэн нэг үеэс гараагаа авч байгаа нь тохиолдлын үзэгдэл биш юм.

	В. И. Ленин: XX зууны эхэнд монопол бол «капитализмын хөгжил дэх шинэхэн шатны хамгийн сүүлчийн ололт»27 гэж бичжээ. Энэхүү хамгийн сүүлчийн ололтоос сионист хөрөнгөтнүүд зууралдан авсныг баримтаар харуулъя.

	Империализмын шатанд оршиж буй нийгэмд банкны эзлэх үүрэг холбогдлыг анхаарахгүйгээр монополын нарийн учир, тухайлан бидний хэлэлцэн буй сэдэв дээр сионист монополын нарийн учрыг ойлгож болохгүй. Империализмын үед «банкны ажиллагаа хөгжиж цөөхөн тооны байгууллагад бөөгнөрөхийн хэрээр банкнууд ердийн зуучлагч үүрэг гүйцэтгэдэг байснаасаа бүх капиталист ба жижиг эздийн бараг бүх мөнгөн капитал түүнчлэн тухайн орны буюу хэд хэдэн орны үйлдвэрлэлийн хэрэгсэл, түүхий эдийн эх булгийн ихэнх хэсгийг эрх мэдэлдээ авсан хамгийн хүчтэй монополууд болж хувирдаг»28 хэмээн капитализм империалист шатандаа орох үзэгдлийн мөн чанар, улс төр, эдийн засгийн хуулийг В. И. Ленин тод томруун нээж өгсөн билээ...

	В. И. Ленин бидний дээр эш татсан зохиолд банкны эзэд, сайд нар үйлдвэрийн эзэд мөнгөний хүүгээр амьдрагчид «сүлжилдсэн»29 байдгийг дурджээ, Тэдний нэгнийх нь эрх ашиг нөгөөгийнх нь эрх ашигтай харилцан шүтэлцээтэй байх учир, тэднийг цугаар нэгдмэл байдалд нь, харилцан холбоотойгоор авч үзэхгүй аваас огт ойлгогдохын аргагүй болдог ажээ. Империализмын хөгжлийн гүнзгийрлийн явцад олон улсын капитал үүсэн бүрэлдэхийн хэмжээгээр, өөрөөр хэлбэл нэг капитал олон орны паспорттай болох үзэгдэл лавшрах үед В. И Лениний нэрлэн заасан нэг банкны эзэн өөрийн орны төдийгүй, олон мянган км˗т алслагдсан өөр орны аль нэгэн сайд, үйлдвэрийн эзэдтэй капиталын холбоогоор ахан дүүс болон барилдаж, хувь заяа, эрх ашгаа нэгтгэдэг байна. Энэ нь английн империализм, олон улсын сионизмын хамтын ажиллагаа дээр бүр ч тодорхой, бүр ч ул үндэстэй харагдаж байгаа бөгөөд бид дээрх тайлбарын үндсэн дээр английн империализм—сионизмын хэлхээ холбооны асуудлыг эндээс тухайлан авч үзье.

	1899 онд хуралдсан (Базель) сионистуудын II их хурлын шийдвэрийг биелүүлж еврейн анхны үндэсний банкийг байгуулсан юм. ДСБ˗ын удирдлагаар ажилладаг энэ банк чухамдаа олон улсын үнэт цаасаар хувь нийлүүлж хөрөнгөжсөн нийгэмлэг байлаа. 1903 онд уул банкны салбар «Англи—палестины кампани» нэртэйгээр байгуулагджээ. Кампанийн үндсэн хөрөнгө нь 1 сая фунт стрелинг байсан бөгөөд еврей нарыг нүүлгэн Палестинд суурьшуулах арга хэмжээг санхүүжүүлэх үүргийг энэ банк хүлээсэн байлаа. Энд дурдвал зохих гол зүйл бол компани үүссэн явдлаар английн империализмын капитал, улс төрийн сионизмын капитал хоёр тус тусын тодорхой зорилготой байсан хэр нь Палестины араб газар шороог хамтын хүчээр эзлэн түрэмгийлэх, бүхэлд нь Ойрх Дорно дахиныг колоничлох удаан жилийн бодлого бүхий английн империализм˗ сионизмын стратегийн нэгдсэн үйл ажиллагаа эхэлсэн явдал байна.

	1908 онд ДСБ˗ын Байнгын товчоо Палестинд үндэслэгдсэний дараахан «Палестин Лэнд Дивеломент Компани»˗ийг байгуулжээ. Палестинд газар худалдан авах, худалдаж авсан газраа еврей˗хүмүүст эгүүлэн худалдах тухайлсан зорилго бүхий энэ компани Палестиныг эзлэн түрэмгийлэх сионист улс төрийн бодлогод ноцтой үүрэг гүйцэтгэснийг тэмдэглэлтэй.

	Английн империализм—сионизмын хамтын ажиллагааны «онолыг» үндэслэх гэж олон үеийн сионистууд янз бүрээр үзэж оролдож байсныг дурдвал зохилтой. Еврейн улс (Израйлд) байгуулагдахаас яг 50 жилийн тэртээ бүр 1898 онд Г. Герцль хэрхэн бичиж байсныг авч үзье: «Орчин үеийн олон улсын харилцаанд колонийн эзлэн түрэмгийлэх бодлогын зайлшгүй чухлыг Англи улс эн тэргүүн мэдэрсэн юм... Ийм учраас колоничлолын үзэл суртал болсон сионизмыг Англид гавшгай хурднаар ойлгож хүлээж авах болно гэж би үзэж байна»30 гэжээ. Герцлийн шадар зүтгэгч М. Нордау 1905 онд сионистуудын VII их хурал дээр араб дахины үндэсний эрх чөлөөний хөдөлгөөний эсрэг тэмцэл явуулах зорилтыг сионизм өөртөө хүлээн авч болох тухай31 мэдэгдсэн нь олон улсын империализмын хувьд гэнэтийн үйл явдал биш байсан боловч империализм, сионизмын ойртолтод сионистуудын тэрхүү VII их хурал тодорхой үүрэг холбогдол гүйцэтгэсэн билээ. Нөгөө талаар үнэхээр Английн империализм төдий л хүлээлгэхгүйгээр сионист уриа, тухиралтад хариугаа өгсөн байна. Британийн жанжин штабын 1918 оны 12˗р сарын 9˗өөр өдөрлөсөн Тунхаглалд: «Палестинд еврейн халхавч улс байгуулах явдал, хэдийгээр уул улс хэрэг дээрээ ядмагхан дорой улс байх ёстой авч, стратегийн үүднээс авч үзэхэд Их Британийн эрх ашигт зохицон хийгдэж буй асуудал юм»32 гэж заасныг дурдахад хангалттай.

	Зохион байгуулах хурлын дараа Герцль тэргүүтэй ДСБ˗ын Гүйцэтгэх хороо Базелийн баримт бичигт туссан сионист хэтийн чиг зорилгоо биелүүлж эхлэхийн тул Османы гүрний бүрэлдэхүүнд байсан Палестинд еврей хүмүүсийг нүүн суурьшуулахын тул энэ асуудлаар Туркийн султаны зөвшөөрлийг авах гэж хөөцөлджээ. Гэвч уул хэрэг бүтсэнгүй. Чингэхэд Германы кайзер хоёрдугаар Вильгелм, багахан хугацааны дараа Оросын Дотоод явдлын Яамны сайд, Орос дахь еврейчүүлийг алан хядах талаар зард гарсан анти˗ семитист Плеветэй уулзаж зөвлөлдсөн байна. Энэ арга ажиллагаа нь мөн л үр дүнгүй өнгөрчээ. Мухардлын замд орсон улс төрийн сионизмын толгойлогч Английн засгийн газарт, тухайлан Жозеф Чемборленд «Палестинтай хаяа хатгасан» аль нэгэн газар нутагт, тухайлбал Кипрт юм уу Синайд еврей хүмүүсийн автономит нэгж байгуулах саналаа илэрхийлэхээр шийджээ. Английн империализм өөрийн колоничлолын бодлогын үүднээс сионистуудын «төрсөн гал голомттой» болох гэсэн эрэлт хүсэлтийг бүрэн дүүрэн зөвшөөрч байсан хэдий боловч тэр удаад Герцль˗д тодорхой ам өгөөгүй юм. Харин цөөн жилийн дараа Зүүн Африкийг хүчтэй сонирхож эхэлсэн үедээ Угандад еврейн «гал голомт» бүрэлдэн төвлөрч болох юм гэдэг зөвлөмжийг сионистуудад өгсөн билээ. Гэвч «Угандын төлөвлөгөө» удалгүй замхарч, асуудлын цөм эргээд л Палестин дээр буусан бөгөөд удалгүй английн империализм өөрийн эрх ашгийн үүднээс олон улсын сионизмын шаардлагыг хүлээн зөвшөөрч Палестин рүү еврей нарыг нүүлгэн суурьшуулах ажиллагаанд биечлэн оролцох болсон байна.

	Англи улс дэлхийн анхдугаар дайны үед Палестиныг тусгаар тогтнуулах асуудалд нааштай бодлого баримтална гэж арабын удирдагчдад амлаж байсан боловч Ойрх Дорнод дахь империалист эрх ашиг нь сионизмтой ганзага нийлэх төлөв бүхийг ойлгохдоо сионист баян еврей нарыг дэмжиж, арабуудыг хяхан хавчих ажиллагаанд шууд орсон билээ. Ялангуяа «Бальфурын тунхаглал»33 гэгчийг нийтэлж, 1917 онд Англи нь Палестинд ноёрхлоо тогтоосноос хойш арабуудад цаглашгүй их гай зовлон учруулах ёстой дээрх үйл явдал шуудран хэрэгжиж эхэлсэн юм. Тухайлан 1917 оны 1˗р сард нийтлэгдсэн «Бальфурын тунхаглалд»: «Вангийн засгийн газар еврейн ард түмний үндэсний гал голомтыг Палестинд нээх асуудал дээр эрхбиш нааштай хандаж буй бөгөөд уул зорилго түргэн бүтэж бүрэлдэхэд бүхий л хүчин зүтгэлийг гаргах болно»34 гэж заажээ. Үүгээр Палестиныг сионизмын эрх ашгийн үүднээс еврейчлэх үйл ажиллагаанд цоо шинэ үе эхэлсэн юм. Ийм дээрээс «Бальфурын тунхаглал»˗ыг сионистууд «аугаа их ач холбогдол бүхий баримт бичиг» гэж үздэг болно.

	Английн засгийн газар «Бальфурын тунхаглалыг» нийтэд зарласан тэр үеэрээ Палестиныг түрэмгийлэн эзлэх ажиллагааг эхэлсэн бөгөөд үр дүнд 1918 оны эхээр Арабын Палестин Английн вант улсын эрхшээлд бүрэн оржээ. 1920 оны 6˗р сард Палестиныг өөрийн «асрамжлах эрхийн бүс нутаг» гэж зарласны дээр нэгэн зэрэг английн колоничлогчид Палестинд сионизм нэвтрэн орох замд хэрэг дээр ногоон гэрэл асаасан байна. Мөн 1922 оны 7˗р сард Үндэстнүүдийн холбоогоор сайшаан баталж дараах жилийн 9˗р сараас мөрдөгдөж эхэлсэн асрамжийн эрхийн тухай албан баримтад Палестинд «еврей үндэстний гал голомт байгуулах явдалд улс төр, засаг захиргаа, эдийн засгийн нөхцөл бүрдүүлэх явдал» английн колонийн байгууллагын үүрэг байх болно35 гэсэн заалт оруулсан билээ. Ойрх Дорнод дахь арабын газар нутгийн Палестин гэж нэрлэгдэх тэр газар шороон дээр ирээдүйд Еврейн улс байгуулах «эрхийг» ийм замаар английн империализм, олон улсын улс төрийн сионизм хоёр өөрсдөдөө олгосон байна. 30˗аад онд Герман ба Төв Европоос еврей иргэд асар олноор нүүдэллэн очих болсны үр дүнд Палестин дахь еврейчүүдийн тоо 1931˗ 1934 оны харьцангуй богино хугацаанд 10 дахин нэмэгдлээ. Чухам хэлбэл нүүн суурьшигчид 1931 онд 4075 байсан бол 1934 онд 42359 болж өссөний дээр дараах 1935 оны данс хараагаар авч үзэхэд Палестинд 335 мянган еврей байсны талаас илүү хувь нь ДСБ˗т шекель (татвар) төлдөг, уул байгууллагын идэвхтэн гишүүдээр бүртгэгдсэн байжээ36. Энэ бол палестиныг еврейчлэх бодлого айхтар хүчтэй хэрэгжиж эхэлснийг зааж буй ноцтой үзүүлэлт юм. Гэтэл дэлхийн I дайны үед Палестины нутагт араб—палестинчүүд нийт хүн амын 91—93%˗ийг эзэлж байхад 60 орчим мянган еврей ердөө л 6—8%˗ийг эзэлж байсан хийгээд тэгэхдээ уул еврей хүмүүсийн тэн хагасаас багагүй хэсэг өнгөрсөн ба энэ зууны заагт Ойрх Дорнодын тэрхүү зурвас нутагт шилжин суурьшсан болохыг өгүүлэлтэй. Энд нэг зүйлийг тухайлан тэмдэглэхэд, бид марксистууд ерөөс еврей нар Палестин руу юм уу өөр улс орон руу нүүн суурьшихын эсрэг байдаг бус, гагцхүү Палестинд еврей нарын нүүн суурьшихад, арабууд зайлж цагаачлалын замд гарах ёстой гэх сионист сэдэв, Палестинд дан ганц сионизмын улс байгуулах империализм— сионизмын хэтийн чиг шугамыг эсэргүүцэж, шүүмжлэн илчилж ирсэн билээ.

	«Хэрэв Палестин нь Английн асрамжийн «эрх»˗ийн бүс нутаг болоогүй сэн бол палестинаар үндэсний гал голомтоо хийх боломж сионизмд хэзээ ч олдохгүй байх сан билээ. Энэ тухай сионист үзэл бодол хийрхүү хоосон, үл гүйцэлдэх мөрөөдөл хэвээр үлдэх байсан юм»37 хэмээн араб—африкийн үндэсний эрх чөлөөний хөдөлгөөний гарамгай зүтгэлтэн, Египетийн ерөнхийлөгч агсан Гамель А. Насер өөрийн нэрд гарсан зохиол «Хувьсгалын гүн ухаан» номдоо бичсэн нь английн империализм, олон улсын сионизмын ангийн холбоог тод томруун нотолсон жинтэй үнэлэлт дүгнэлт болж байна.

	 


ХОЁРДУГААР БҮЛЭГ: АМЕРИКИЙН НЭГДСЭН УЛС БА СИОНИЗМ

	 

	1. Сионизмын төв Европоос АНУ˗д шилжсэн нь. Америкийн шинэ колоничлол, сионизмын сүлбэлдээн

	 

	1981 онд хуралдсан МАХН˗ын XVIII их хурал «Ойрх, Дундад Дорнод, ялангуяа Персийн булангийн бүс нутгийн байдал дэлбэрэх аюултай байгаа нь улс түмний сэтгэлийг түгшүүлсээр байна...»38 гэж тэмдэглэсэн билээ. Энэхүү түгшүүртэй байдлын эх үндэс, уг сурвалж хэдийд яаж тавигдаа вэ? гэдэг асуулт аяндаа гарч ирж байна. Үүнд бид империализмийн шинэ колоничлолын бодлого, олон улсын сионизм—империализмээр дэмжүүлсэн дайнч Израйлд улсын эзлэн түрэмгийлэх хавсарган нэгтгэх үйл ажиллагаа тухайн бүс нутгийн «дэлбэрэх аюултай байгаа» хямралын чухам эх сурвалж нь болж байна гэж шууд хариулах ёстой.

	30˗аад оны сүүл, 40˗өөд оны эхэн үед дэлхийн сионизмын төв нь Европоос АНУ руу шилжсэн байна. Ялангуяа Зөвлөлтийн улаан армийн шийдвэрлэх цохилтуудын үндсэн дээр II дайнд Гитлерийн Герман ялагдах үйл явц нэгэнт шуударсан 1943 оноос АНУ˗д сионизмыг сонирхох, судлах явдал хүчтэй болжээ Энэ бол Зөвлөлт төр, Зөвлөлтийн ард түмэн гитлеризмтай ширүүн тулалдаан хийж байсан тэр үед АНУ˗ын засгийн газар, амласан үүргийнхээ дагуу Баруун Европт хоёрдугаар фронтыг нээлгүй, харин дайны дараах улс дундын харилцаанд жанжлах үүрэг гүйцэтгэхийн тул ЗХУ˗ын ар хударгаар нарийн төлөвлөгөөний үндсэн дээр үйлдсэн олон зүйл империалист ажил язууллагын нэгээхэн нь байсан юм.

	1943 оны 5˗р сарын 5˗нд ерөнхийлөгч Рузвельтийн Каир дахь хувийн төлөөлөгч генерал П. Ж. Хэрли: сионистууд ойрын ирээдүйд байгуулагдаж болох еврейн улсыг Ойрх Дорно дахины бүс нутагт «жанжлагч улс» болгож хувиргахыг хичээж байна. Палестин дахь сионизмын төлөөлөгчдийн программаар авч үзвэл «Бүхэл Ойрх Дорнодын эдийн засгийн хөгжил, эдийн засгийн хяналт зохицуулалтын асуудлыг еврей нар гартаа авах ёстой ажээ» гэж илтгэж байлаа.

	1948 онд АНУ˗ын Батлан хамгаалах яамны сайд Л. Жонсон Америк—израилийн харилцаа холбооны мөн чанар нь «стратегийн үүднээс Израйлд нь АНУ˗д нэн чухал учир холбогдолтой байгаад орших бөгөөд... ийм ч учраас бид Израйлыг дэмжих ёстой юм»39 гэж мэдэгджээ.

	Америкийн империализм, сионизмын ойртох үйл явцад АНУ дахь еврейн баян хөрөнгөтнүүд томоохон үүрэг гүйцэтгэх ёстойг хоёр тал тэгш хэмжээнд анхаарч ирсэн байна. Израилийн ГЯЯ˗ны сайд М. Шаретт 1952 онд хэрхэн өгүүлснийг авч үзье: «Манай орны бүтээн байгуулалтад АНУ˗дахь еврей нарын оролцох оролцоо нь Вашингтоны дэлхийн хэмжээний улс төрийн чиг шугамд израилийн гадаад бодлого нэгэн бүрэлдэхүүн нь болж орох явдлаар тодорхойлогдоно»40 гэж үзэж байлаа. Г. Меир Израилийн ерөнхий сайд байсан үедээ 1973 онд АНУ˗д очоод Израйлд улс Америкийн империализмийн хэтийн стратегийн эрх ашигт ямархан үүрэг холбогдолтой болохыг тодорхойлж хэлсэн үг, дээр эш татсан Л. Жонсоны еврейн улс дөнгөж бүрэлдэн тогтож байсан үеэр өгүүлсэнтэй яв цав тохирч байгаа нь уншигчийн хачирхлыг төрүүлэх ёсгүй. Г. Меир: Израйлд нь «үнэхээр америкийн эрх ашиг уул бүс нутагт (ОДД˗д. Д. М.) батжин бэхжихийн баталгаа, Газар дундын тэнгисийн сав нутаг дахь америкийн эрх ашгийн хамгаалалтын тэргүүн шугам болж байгаа юм»41 гэж тэр бээр мэдэгдэж байжээ. Дэлхийн олон орны хэвлэлийг тойрсон уул үгэндээ израилийн сайд нарын зөвлөлийн дарга: «ийм болохоор Израйлд нь Араб дахины улс түмний дунд онцгой байр суурь эзлэх ёстой» бөгөөд «...ингэж Израйлыг онцгой байлгах нь Вашингтонд нааштай хандаж буй орнуудын дэглэм бат бэх байх явдалд ч эевээр талын үүрэг гүйцэтгэх юм» гэж эрээ цээргүй дүгнэж бичжээ.

	Олон улсын сионизм Америкийн империализмтай сүлбэлдэн түншилж ангийн холбоо байгуулан ажиллаж ирлээ.

	Израилийн Коммунист намын удирдлагын гишүүн В. Эрлих америкийн империализм, нэгдсэн улсын төрийн бодлогод монополист сионистуудын гүйцэтгэж буй үүрэг холбогдлыг тодорхойлж тэмдэглэсэн нь: «АНУ˗ ын сионист хөдөлгөөний удирдагчид энэ орны монополист хөрөнгөтний салшгүй хэсэг болохын учир империализмын стратегийг тодорхойлоход тун идэвхтэй хүчин зүйл болж өгдөг юм. Тэдний хөрөнгө чинээ, зохион байгуулалт, нийгэмд гүйцэтгэж буй удирдах байр суурь—эд бүхэн америкийн улс төрийн бодлогод хязгааргүй их нөлөө холбогдол бүхий байдаг»42 гэжээ.

	Сионизмын төв АНУ˗д шилжсэний дараа олон улсын сионизмын шууд оролцоотойгоор АНУ Израйлыг Ойрх Дорнодод түшиц газраа болгосон бөгөөд энэ үндсэн дээр уул бүс нутгийн хэрэг явдалд хэрхэн хутгалдан оролцож ирсэн талаар бид «...Ойрх Дорнодын хямралын үндсэн байдал» хэмээсэн дараах зүйлд өгүүлэх юм. Иймд бүлгийн энэ хэсэгт АНУ—израилийн цэргийн салбар дахь хамтын ажиллагаа, империализм, сионизмын шинэ колоничлол, эзлэн түрэмгийлэх чиг шугамыг тодорхойлж, хэрхэн хэтийн стратегийн хараачлалтай явагдаж ирснийг нэн тэргүүн хэлэх хэрэгтэй гэж үзнэ.

	Израйлд 1948—1980 онд АНУ˗аас цэргийн болон эдийн засгийн тусламжийн хэлбэрээр, мөн буцалтгүй тусламж нэрийн дор 32 млрд доллар авчээ. Сүүлийн жилүүдэд ялангуяа, Ливаны эсрэг дайны босгон дээр АНУ˗аас ирж буй хөрөнгөний 3˗ны 2˗ийг буцалтгүй тусламж, мөн ихэд бууруулсан хүүтэй зээллэг эзэлж байна. АНУ өөрөө Израилийн цэрэг зэвсгийн салбарт томоохон түншийн үүргийг гүйцэтгэхийн дээр бусад империалист гүрнүүдэд дарамт шахалт үзүүлж Израйлтай зэр зэвсгийн хэлхээ холбоо тогтоолгохыг чухалчлан үзэж ирлээ. ХБНГУ Израйлтай хэлхээ холбоо тогтоосон 1953 оноос Араб дахинд дөрөв дэх дайн эхлэхийн өмнө буюу 1973 оны 10˗р сарыг хүрч иртэлх хугацаанд зүйл бүрийн хэлбэрээр 10 млрд долларын тусламж Израйлд үзүүлсний ихэнхийг цэргийн зэвсэг техник эзэлж байгаа юм. Мөн дэлхийн олон орон дахь сионистуудын байгууллага, сионист еврей хөрөнгөтнүүдээс жил бүр Израйлд 1 млрд орчим долларын хөрөнгө гуйвж ирдэг бөгөөд 80%˗ийг нь АНУ дахь сионистууд илгээдэг ажээ.

	Империализм, сионизм хоёр цэрэг дайны элдэв хуйвалдаанаа Араб Дорно дахины улс түмнээс нууж хаахын тул элдэв заль мэх зохиох нь олонтоо боллоо. Сүүлийн үед дэлхийн сионизм АНУ˗ын империалист хүчин хамтарсан суртал нэвтрүүлгээрээ Ойрх Дорнодын бусад орнуудын тухайд сионизмын түрэмгий улсаас явуулж байгаа жанжлалын дээрэнгүй бодлогыг «шинжлэх ухааны үндэстэй» болгох луйврын оролдлого хийж эхлэв. Тэд араб дахинаа соён гийгүүлэх түүхэн үүргийг Израйлд улс хүлээнэ гэж байна. Учир нь энэ орон уул бүс нутагтаа «шинжлэх ухаан, техникийн хөгжлөөр хамгийн өндөрт оршиж буй»43 гэцгээх ажээ. Энэ сэдвийн үүднээс бол Израйлтай хиллэж буй арабын орнуудын хилийг «задлах ёстой» бөгөөд нэгэн зэрэг сионизмын орноор тэргүүлүүлсэн Европын «Нэгдсэн зах зээл» маягийн араб—израилийн буюу Ойрх Дорнодын эдийн засгийн хамтын нийгэмлэг байгуулж болох ажээ.

	Ийм бодлогын гол санаа нь: «нэгэн гэр бүлийн» арабчууд, Израйлд өөр хоорондоо муудалцаж байхын оронд «зөвлөлтийн аюул занал»˗ын эсрэг44 нэгдэн нийлж «израилийн оюун санааг экспортчилох замаар» лалын шашинт орнуудыг хөгжлөөр дээш татаж, империализмын эдийн засгийн хүрээнд хамтран ажиллах хэрэгтэйг нотлох гэсэн болхи оролдлого юм. Энэхүү тивэрхэж бүсэрхэхсэн, коммунизмын эсрэг үзлийн багаар хаацайлсан, гол нь арабуудыг хуурах гэсэн ов мэхний цаана аанай л арабын газар нутгийг «мөлхөх маягаар хавсарган нэгтгэх» улигт тактик оршиж байна.

	Энд өөр нэг ноцтой баримтыг дурдвал «Нью Йорк Таймс» сонины 1981 оны 4˗р сарын 5˗ны дугаараас АНУ˗ ын удирдах бүлэг, дэлхийн сионизмын хамгийн харгис хэсэг нэгдэж «Ойрх Дорнодын гэрээний байгууллага (ОДГБ)» хэмээх цэргийн эвсэл холбоо байгуулах гэж нэгэн үе махран оролдож байсан хийгээд энэхүү эвсэлд нэн тэргүүн АНУ, Израйлд хоёр орох бөгөөд нөгөө талаар Садат агсны дэглэм, мөн Араб дахины хуучныг баримтлагч хүмүүс засгийн эрхэнд нь байгаа орнуудыг дарамт шахалт, илбэн засах алив хэлбэрээр энэхүү гэрээний байгууллагад заавал элсүүлэхээр төлөвлөж байсан нь тодорхой болсон юм.

	Нөгөө талаар Ойрх Дорнод дахь АНУ, Израилийн хамтын ажиллагааг АНУ Ойрх Дорнодод хэрхэн нэвтэрч буй байдлаас авч үзвэл илүү ойлгомжтой болох юм. Пентагоны боловсруулсан 1984—1989 онд биелүүлэх цэргийн шинэ стратегийн нэрийн цэсэд Ойрх Дорнодын нефтэд хүрэх явдал Хойд Атлантын эвслийн орнууд, Хойд Америкийн «батлан хамгаалах»  асуудлыг хангахын дараа гуравдугаарт бичигджээ. Эдүгээ Баруун өмнөд Ази, Израйлаас Оманыг хүртэлх бүс нутаг АНУ˗ын цэрэг дайны төлөвлөгөөнд гол байр эзлэхийн тухайд Төв Европтой өрсөлдөж байна. Энэ бодлогыг төлөвлөх үндэс 1980 оны 1˗р сард «Картерын номнол»˗оор анх тавигджээ. Дараа Р. Рейган Сентком (АНУ˗ын зэвсэгт хүчний төв командлал)˗ыг байгуулах замаар уул төлөвлөгөөг хөгжүүлсэн аж.

	Бүр 1976 онд нийтлэгдсэн «Гадаад харилцааны бодлого, АНУ˗ын үндэсний аюулгүй байдал» хэмээх судалгаанд «АНУ˗ын төрийн бодлогыг явуулагч хүмүүсийн шийдвэрлэвэл зохих тэргүүн зэргийн ач холбогдолтой стратегийн асуудлуудын нэг бол Ойрх Дорнод, Газар дундын тэнгисийн сав нутгийг америкийн зэвсэгт хүчин үр ашигтайгаар байрлах бүс хэвээр байлган, хадгалж тогтоох»45 явдал мөн гэж заасан бөгөөд энэ дүгнэлтийг 1977 оны 8˗р сард ерөнхийлөгчийн 18 тоот шийдвэрээр хууль зүйн үүднээс хүчин төгөлдөр болгож Америкийн гадаад харилцаанд мөрдөх хөтөлбөрийн нэг болгожээ.

	АНУ, Египет, Израилийн гарын үсэг зурсан Кэмп— Дэвидийн хэлэлцээрийн үндсэн дээр Синайн хойгт АНУ˗ын 82˗р десантын агаарын дивизийн ангиудыг тогтмол байдалтайгаар байрлуулсан нь нэг талаар Синайг Израилийн булаан эзлэгчдээс чөлөөлөгдөж амжаагүй байхад америкийн цэргийн түшиц газар болгон хувиргав. Нөгөө талаар, хамгийн ноцтой нь АНУ өөрийн десантын ангиудыг Ойрх Дорнодын улс түмний харилцаанд хөндлөнгөөс оролцох бодлогодоо ашиглах боломж олж авсанд оршиж байна. Үүнтэй холбогдуулан «Нью˗Йорк таймс» сонинд бичсэнийг авч үзье. «Олон үндэстний зэвсэгт хүчний» бүрэлдэхүүнд оршиж буй америкийн аль ч анги салбар онцгой байдал бий болох үед Синайн хойгоос гадагш гарч ажиллах болно» гэжээ. Энэ бол ноцтой хэрэг юм,

	Ойрх Дорнодод АНУ˗аас явуулж байгаа эзлэн түрэмгийллийн бодлогыг АНУ—Турк, АНУ—Пакистаны цэрэг—зэвсгийн салбар дахь хамтын ажиллагааны хүрээнээс салангид авч үзвэл өрөөсгөл болох сон билээ. «Батлан хамгаалах салбарт хамтран ажиллах тухай» АНУ—Туркийн 1980 оны хэлэлцээр дагуу Америкийн империализм Туркийн газар шороон дээрх цэргийн баазаа 30 хүртэл олшруулахаар тохиролцжээ.

	Америкийн «түргэн байрлалтын хүч» анх 1979 онд байгуулагдахдаа 100—110 мянган хүнтэй байсан бол одоо цэргийн тоо 300 мянга болж нэмэгдлээ46. 1983 оны 1˗р сарын 1˗нээс «түргэн байрлалтын хүч»˗ний ерөнхий командлагч энэ бүс нутгийн америкийн бүх цэргийн ерөнхий командлагчийн албан үүргийг нэгэн зэрэг гүйцэтгэж эхэлсэн ажээ.

	АНУ Кэмп—Дэвидийн хэлэлцээрийг байгуулахын тул Израйлд Египет хоёрт буцалтгүй тусламж, зэвсэг авах зээлийн хөрөнгө 4,5 млрд доллар өгсөн байна. Энэ үеэр өрнөдийнхний хэвлэлд «энх тайвныг тогтоохын төлөө зэвсэг барьсан нь» гэсэн шог яриа гарчээ47.

	АНУ Ойрх Дорнодод «энх тайван» тогтоолцсоны дараа Израйлд, Египетэд нийлүүлсэн зэвсгийн хэмжээг хүснэгтээр үзүүлбэл:

				1983 онд төлөвлөсөн

		

		
				Израйлд

				1 млрд

				1,4 млрд

				1.4 млрд

				1,7 млрд

		

		
				Египет

				2,5 млрд

				1 млрд

				1 млрд

				1,4 млрд

		

	

	 

	«АНУ˗ын зэр зэвсгийг шууд хэрэглэх явдлыг эс тооцвол гадаад зах зээл дээр явуулж буй зэвсгийн панз нь дарамт шахалт үзүүлэх хамгийн чухал хэрэглүүр болж»48 байгааг тэмдэглэлтэй. АНУ 1980 онд 17,5 млрд долларын зэвсэг гадаад оронд худалдсан бол 1982 онд энэ тоо 30 млрд болж өсжээ.

	80˗аад оны эхээр гол гол империалист гүрнүүдийн авч ашиглаж байсан бүх нефтийн 70 орчим хувийг арабын нефть эзэлж байлаа49. Энэ бол АНУ тэргүүтэй империалист гүрнүүд Ойрх Дорнодод хэрхэн гүнзгий нэвтэрсний үзүүлэлт юм. 1970 онд АНУ, АБНЕУ˗ын худалдааны эргэлт 100 сая доллар байжээ. Садатын дэглэм Барууныг баримтлах болсноос хойш Египетийн нийгмийн бүх амьдрал, ялангуяа эдийн засагт америкийн капитал нэвтрэх үйл явц шуударч эхэлсэн байдлыг баримт нотолж байна. 1970 оноос эхлэн улам бүр нэмэгдсээр байсан худалдааны эргэлт 1976 онд 2,5 млрд болж, 1970 оныхтой харьцуулахад 25 дахин өсжээ. 1979 онд Египетийн импортын 20 хувийг америкийн бараа эзэлж байлаа50. Египетийн өргөн олон түмний дургүйцлийг дарах, өөртөө татах тактик Америкийн эзлэн түрэмгийллийн бодлогын хэрэгжлийн явцад байнга ажиглагдаж ирэв. 1978 онд АНУ˗ын экспортын 60 хувь нь улаан буудай, хөвөн, малын багсармал тэжээл, гэрийн тэжээмэл шувуу эзэлж байжээ.

	АНУ Ойрх Дорнодод явуулж буй худалдаагаа Араб ертөнцийн дэвшилтэд дэглэм, үндэсний эрх чөлөөний хөдөлгөөний эсрэг бодлоготойгоо нягт уялдуулан холбож байдаг юм. Тухайлбал Ливи улсын эсрэг явуулж ирсэн АНУ˗ын эдийн засгийн талаар хяхах арга хэмжээ нь олон жилийн хэтийн төлөвлөгөөтэйгөөр явуулж буй олон улсын империализм, сионизм, арабын харгис хүчний хамтын довтолгооны бүрэлдэхүүн хэсэг болж байгааг хэлбэл зохилтой.

	АНУ˗ын «тусламж»˗ийн гууль Египеттэй хийж байгаа худалдаан дээр ч цухуйж байна. 1975—1980 онд АНУ˗аас зээлдсэн зээллэгийн 90%˗ийг Египетийн засгийн газар Америкийн импортын өрийг төлөхөд зориулж, АНУ˗ын банкнуудад буцаан нийлүүлэхээс аргагүйд хүрч байлаа. Америкийн «тусламж» нэрийн дор энэ улсад нийлүүлсэн хөрөнгийн зөвхөн 2,2 хувь нь Египетийн эдийн засгийг хөгжүүлэхэд зориулагдаж51 байсан ноцтой баримт бий. Гэтэл Садатын «нээлттэй хаалга»˗ын босгоор 1980 оноос хойш америкийн 200 гаруй компани Египетийн эдийн засагт шургалж орсныг тэмдэглэх хэрэгтэй юм.

	Америкийн империализм эдийн засгийн эзлэн түрэмгийлэх бодлогодоо Арабын орнуудад өгч байгаа «тусламж»˗наасаа Израйлд нийлүүлж байгаа тусламж нь үлэмж давуу хэмжээтэй байх явдлыг үргэлж анхаарч ирлээ. Ер нь АНУ 1948 оноос 1980 онд Израйлд 15,5 млрд долларын тусламж өгчээ52 гэж мэргэжилтнүүд тооцдог юм байна. 1974—1978 онд уул тусламж 6,6 дахин ихэссэн бөгөөд энэ нь мөн үед арабын бүх орнуудад нийлүүлсэн «тусламжаас» даруй 2 дахин их байгаа юм. 1970—1979 онд Израйлд нийлүүлсэн зэр зэвсгээс Египетээс бусад арабын оронд нийлүүлсэн зэр зэвсэг үнийн дүнгээр дариу 10 дахин бага байгаагийн дээр зэвсгийн хүч хурдаар хамаагүй «доод зиндаанд» байгаа нь дэлхий нийтийн өмнө тод байна. 1981 оны 11˗р сарын 30˗нд Израилийн Батлан хамгаалах яамны сайд Шароныг Вашингтонд айлчлах үеэр АНУ—Израилийн хооронд «Стратегийн хамтын ажиллагааны тунхаг» гэгч албан баримтад гарын үсэг зурсан53 нь цэргийн салбар дахь хоёр орны хамтын ажиллагааг шинэ дээд шатанд гаргаж, хэрэг дээрээ холбооны гэрээний хэмжээнд хүргэжээ.

	 

	 

	2. Арабын улс ба Еврейн улс «байгуулагдсан» нь Ойрх Дорнодын хямралын үндсэн байдал

	 

	Дэлхийн империализм, олон улсын сионизм, израилийн дайнчдын нэгдсэн үйл ажиллагааны хорт үр дагавар болж нөхцөлдөн бүрэлдсэн Ойрх Дорнодын хямралын үндсэн байдлыг он улируулан товч атугай ч авч үзэх нь хэлэлцэн бүхий сэдвийг бүрэн ойлгоход эрхбиш амар хялбар болгох билээ. Дэлхийн хоёрдугаар дайны дараа Араб Дорно дахинд империализм, феодалыг эсэргүүцсэн хөдөлгөөн хүчтэй болж уул бүс нутгийн нэлээд олон орон тусгаар тогтнолын замд гарсан юм. Тэглээ гэж АНУ, Англи, Францын империалист засгийн газрууд өвөр хоорондын зөрчлийг түр зуур хойш тавьж уул бүс нутгийн үндэсний эрх чөлөөний хөдөлгөөний эсрэг өргөн фронтоор довтолсон юм. Дэлхийг империализмын нэгдсэн төлөвлөгөөний үндсэн дээр явуулсан дээрх сөрөг үйл ажиллагааны нэг хэсэг нь Английн «асрамж» эрхийн дор оршиж байсан Палестины нутаг дахь өөр өөр хэл шашин бүхий араб, еврей иргэдийн хооронд яс хаян муудалцуулж, олон улсын сионизмын харгис үзэл суртлын хэрэгжилд зүсэн бүрийн дэмжлэг тулаас өгч байсан явдал болно.

	НҮБ˗ын Ерөнхий Ассамблей 1947 оны 11˗р сарын 29˗нд Палестины газар нутгийг хоёр хэсэгт хувааж нэг дээр нь Арабын улс, нөгөө дээр нь Еврейн улс тус тус байгуулах шийдвэр гаргасан юм. Үндэстнүүд тусгаар улс болох хүртэл өөртөө засан тохинох эрхтэйг тунхагласан ленинч зарчмаар өөрийн үндэсний бодлогыг тодорхойлдог ЗХУ нь Еврейн улс байгуулах НҮБ˗ ын шийдвэрийг дэмжиж саналаа өгснийг нийтээр мэднэ. В. И. Ленин бүр 1903 онд «...Орос орны социал—демократуудын хэзээд заавал баримталж байх ерөнхий, үндсэн программ бол (шашин шүтлэг, арьс үндэс зэргээс шалтгаалахгүйгээр) ард иргэдийн бүрэн тэгш эрх, өөртөө засан тохинох ардчилсан чөлөөт эрхийг шаардах явдалд орших ёстой» гэж бичиж байсан юм.

	1948 оны 5˗р сарын 14˗нд Еврейн улс (Израйлд) байгуулагдсан боловч империализм—сионизмын хамтарсан явууллагын хор уршгаар Палестины Араб улс үүсэн бүрэлдэх явц Ойрх Дорнодын байдлын эрс хурцдалаас болж хойшилж удааширсан төдийгүй харамсал болоход өгүүлэн бүхий төр улс бүр одоо хүртэл байгуулагдалгүй, дэлхийн газрын зураг дээр хоосон нэр, томьёолол төдий явж ирлээ. Учир юунд вэ гэвэл, 1948 оны 5˗р сарын 15˗нд буюу Израйлд улс тунхаглагдсаны дараах өдөр Олон улсын харилцааны түүхэнд Ойрх Дорнодын хямралын I үе гэж нэрлэгддэг арабын орнууд—израилийн дайн (1948—1949) эхэлсэн юм. Энэ дайны үр дүнд дэлхийн империализм, олон улсын сионизмын бүхий талын хамтын дэмжлэг тусламжийг авч байсан Израйлийн дайнчид НҮБ˗ээс Арабын улсад тогтоож өгсөн Палестины газар нутгийн ихэнхийг хүчээр байлдан эзэлж өөрийн улсын хилийг өргөтгөн тэлсэн болно. Энэ бол нэгэн зэрэг сионист Израилийн эзлэн түрэмгийлэх хавсарган нэгтгэх бодлого цаг зуур ч болов хэрэгжихийн эхний үе шат байсан гэвэл зохилтой.

	1950 оны 5˗р сард АНУ, Англи, Францын засгийн газрууд «Гурамсан тунхаглал» хэмээх баримт бичгийг хамтран нийтэлсэн нь Ойрх Дорнод дахь империалист байр сууриа лавшруулан бататгах шинэ алхам байлаа. Уул тунхаглалд Араб Дорно дахины улсуудын хилийг хөдөлгөөнгүй дархан байлгах, дотоодын аюулгүй байдлыг хангах зорилгоор Израйлд болон уг бүс нутгийн бусад улс оронд зэр зэвсэг нийлүүлэхэд бэлэн байна гэж нэр бүхий гурван гүрэн мэдэгдсэн юм. Колоничлолын шинж чанар нь хэнд ч ажиглагдам тодорхой байсан уул тунхаглалыг зөвхөн Израйлд зөвшөөрөн хүлээж, тавьсан болзол дагуу «тусламж» авахаа илэрхийлсэн билээ. Ийм нөхцөл байдалд өөр замаар төлөвлөгөөгөө биелүүлэхийг оролдохдоо империалистууд «Ойрх Дорнодын командлал» гэдэг номнолыг гаргаж ирсэн юм. 1951 оны 10˗р сарын 13˗нд АНУ, Англи, Франц, нэгэн зэрэг Турк улс дээрх нэрийн дор нэгдэн нийлж олон улсын цэргийн эвсэл холбоо байгуулахыг Арабын орнуудад уриалсан ажээ. Гэвч арабууд энэ оролдлогыг нь хүлээж аваагүй учир шинэ колоничлогчид арга ажиллагаагаа нарийсган хоёр талын цэргийн гэрээ хэлэлцээр байгуулах замд орсон бөгөөд Ирак улсыг эевээр татан нэгтгэсэн үндсэн дээр «Багдадын гэрээ» хэмээгдэх олон улс дундын цэргийн холбоо тогтоож амжсан юм. Гэвч 1958 онд долоодугаар сарын хувьсгалын дараа Ирак улс Ойрх ба Дундад Дорнодын үндэстний эрх чөлөөний хөдөлгөөний эсрэг чиглэсэн хийгээд ЗХУ, Европын бусад социалист орны эсрэг стратегийн зориулалттайгаар байгуулсан тэрхүү цэргийн холбооноос гарснаар арабуудыг империалист хуйвалдаанд татан оролцуулах гэсэн шинэ колоничлолын бас нэг оролдлого сүйрэн уналаа. Үүнээс хоёр жилийн өмнө 1956 оны 10˗р сард АБНЕУ˗ын засгийн газар (Ерөнхийлөгч Гамаль А. Насер) Египетийн уугуул нутаг дахь Суэцын сувгийн компанийг нийгэмчилсний хариуд Англи, Франц, Израйлд гурав Египетийн эсрэг «Гурвын түрэмгийлэл» үйлдэж Ойрх Дорнодод «Порт Саидын дайн»˗ыг шатаасан нь тус бүс нутгийн хямралын хоёрдугаар үе, хоёр дахь дайн байлаа. ЗХУ˗ын эрс шийдвэртэй бодлого, Египетийн цэргийн баатарлаг тулалдсаны үр дүнд түрэмгийлэгчид арга буюу гал зогсоож удалгүй цэргээ татсан юм. Дараах жилийн намар нь америкийн империализм «Эйзенхауэрын номнол» гэгчийн үндсэн дээр Сири улсыг түрэмгийлэн эзлэх бодлого явуулсан нь «Гурвын түрэмгийлэл»˗ийг шууд буухиалан үргэлжлүүлсэн хэрэг явдал байлаа. Үүний дараагаар 1967 оны «Зургаан өдөр»˗ийн дайн орж байна. Энэ тухай бид дээр өгүүлсэн бөгөөд энэ бол хямралын хамгийн томоохон зурвас үйл явдал, гурав дахь дайн, гурав дахь үе шат нь юм. 1973 оны 10˗р сарын дайн Ойрх Дорнодын Хямралын 4 дэх үе шат бөгөөд одоо хүртэл үргэлжилсээр байгаа сүүлчийн үе шат нь Ливан улсын эсрэг түрэмгийлэл болж байна. Ойрх Дорнодын байдлын түүхчилсэн ерөнхий зураг, үндсэн байдал гэвэл ийм юм.

	 

	X X X

	 

	Сионистууд Израйлыг «дэлхий дахины бүх еврейн оюун санаа, улс төрийн төв», еврей хүн бүрийн эх орон гэж номлож ирсний дээр сионистүүдийн удаа дараагийн их хурал Израйлд «эх оронд» нь «аюул» нүүрлэх ахул өөрсдийн оршин сууж байгаа улс орных нь хууль зүйд нийцэхгүйг ч үл харгалзан еврей хүн бүр Израйлд нэгэн санаа зоригоор туслах ёстой гэсэн шийдвэр гаргаж байжээ54.

	Израйлыг еврейн соёлын гал голомт, бүх еврейн уугуул ус нутаг «болгох» оролдлого өнөөдөр гарч ирсэн зүйл биш юм. Т. Герцлийн хамтран зүтгэгч, сионизмын улс төрийн бодлогыг үндэслэгчдийн нэгэн болох М. Нордау Израйлд улс гэж үгүй байх үед (Дэлхийн сионист байгууллага байгуулагдсаны дараахан) сионист улсын ирээдүйг «онолын» үүднээс таамаглан бичихдээ: «Таван тивийн бүх еврей Палестинд заавал эргэж очихыг бид шаардахгүй. Аятай тохитой аж төрж байгаа нэг нь байсан газраа байсаар л байг. Бид тэднийг улам сайн сайхан амьдрахыг л хүсэж байгаа юм. Хэдийд улам сайн сайхан амьдрах вэ гэвэл, Палестинд еврейн бие даасан амьдрал цэцэглэн хөгжиж эхлэх тэр цагт л сайн сайхан амьдрал эхлэх болно... Еврейн бие даасан амьдрал бол таван тивийн еврей нарыг холбогч Төв болох бөгөөд энэ Төв нь бүх улс орны католик шашинтнуудын хувьд ромын гүйцэтгэдэг үүрэг холбогдлоос хавьгүй илүү үүрэг холбогдолтой байх болно. Зүйрлэн хэлбэл, бүх биеийг хамарч захирч байдаг төв нервийн системтэй энэ Төв адил байх юм»55 гэжээ.

	1951 оны 8˗р сарын 14—30˗нд хуралдсан сионистуудын ХХIII, 1968 оны 6˗р сард болсон ХХVII их хурлууд Израйлд, сионизмын хэлхээ холбоо, харилцан шүтэлцээг хэтийн стратегийн үүднээс авч хэлэлцээд «Иерусалимын программ», «Шинэ Иерусалимын программ» гэгдэх албан баримт бичгийг нийтэлж гаргажээ. Сионизмын түүхчид, улс төрийн зүтгэлтнүүд, адил хэмжээнд империализмын суртал нэвтрүүлэг дээрх хоёр «программыг» сионизмын түүхийн «шинэ хуудас» «гайхамшигт ололт» мэтээр цохон нэрлэж, дэвэргэн магтсаар ирлээ. Сионистуудын ХХIII, ХХVII их хурлын шийдвэрийн үндсэн санаа дараахад оршино; Еврейчүүдийн амьдралын утга учир байх ёстой «Израил, улсаар төв хийж бүх дэлхийн еврей нарыг нэгтгэх «Түүхэн эх оронд» нь еврей хүмүүсийг бөөгнөрүүлэх явдал болно.

	Сионист утга зохиол, суртал нэвтрүүлэгт ажиглагдаж байгаа харьцангуй шинэвтэр, гэхдээ ихээхэн ноцтой нэг үзэгдэл бол Израйлд улсын явуулж буй эзлэн түрэмгийлэх, хавсарган нэгтгэх бодлогыг өнгөлөн гоёчлох, түүнийг «онолын үндэстэй» болгохыг оролдох явдал юм. Жишээ татъя. 50˗аад оны сүүлээр Тель˗Авивт нийтлэгдсэн нэгэн товхимолд Израйлд улсыг доорх байдлаар дүрслэн бичжээ: «Бяцхан Израйлд уламжлалт улс ба хувьсгалт улсын шинж чанарыг нэгтгэн зангидаж байдгаараа ер бусын ач холбогдолтой байна. Энэ утгын үүднээс Израйлд нь дэлхий дээр ижилгүй онцгой улс болж байгаа юм. Энэ орон нэг талаас эргэлтгүйгээр алдагдсан мэт санагдаж болох хуучин үнэт зүйлийг дахин амьдруулж, тасарсан утсыг залгахыг оролдож байна. Нөгөө талаас энэ бол урьд өмнө байгаагүй зоригтой санааг, чухам хэлбэл нийгмийн онцгой маягийн үл гүйцэлдэх өөрчлөлтийг хэрэгжүүлж буй Их эхлэлийн улс юм»56 гэжээ.

	1948—1949 онд нэр бүхий арабын 7 оронтой хийсэн дайны «сургамж»˗ийг Израилийн засгийн газар доорх хэлбэрээр ухварлан тогтоосныг өгүүлбэл: Нэгдүгээрт, арабын улсуудын доторх задралыг ямагт дээд хэмжээнд тогтоон барьж, Иорданы ван Абдуллах мэтийн арабын үндэсний эрх ашгаас бэлхнээ урван тэрслэх хандлага бүхий зүтгэлтнүүдийг биедээ татах замаар үндэсний нэгдсэн фронт бүрэлдэх үйл явцад саад хийх, хоёрдугаарт, Олон улсын сионизмын үйл ажиллагаа ба еврейн улсын төрийн бодлогын уялдан зохицолдох байдлыг гүнзгийрүүлэх, гуравдугаарт, гадаад түшиглэлийн асуудал дээр ямар ч хоёрдмол байдалгүйгээр америкийн империализмын эрх ашигт «үнэнчээр» үйлчлэх замаар, АНУ˗аас нийлүүлэх мөнгө, зэвсэг техникийн «тусламжид» шүтэж дулдуйдах явдал байлаа.

	Дайны дараа Израйлийн засгийн газар АНУ˗тай харилцах харилцаагаа зөвхөн «онол»˗ын үндэс дээр явуулаад зогсохгүй, гэрээ эрхийн бөх бат үндэстэй болгохын төлөө хүчтэй хөөцөлдөж эхэлсэн байна. Ялангуяа энэ салбарт 1950, 1951 онд сионизмын улсын эрх баригчид тодорхой идэвх зүтгэл гаргаж ажилласныг баримтаар өгүүлбэл: 1951 оны 5˗р сард албан ёсны айлчлалтаар Вашингтонд очсон Д. Бен˗Гурион «Израйлд нь цаг ямагт барууны орнуудын талд явж ирсэн бөгөөд хойшид ч талд нь байх болно»57 гэж хэлснийхээ эцэст, хоёр орны нийгэм улс төрийн амьдралын бүхий л салбар дахь энэхүү хамтын ажиллагааг «хуульчлах цаг болжээ» хэмээн АНУ˗ын засгийн газарт гуйж сануулж байлаа. Ялангуяа эдийн засаг, зэр зэвсгийн салбарт Израйлыг «асран бөөцийлөлцөх» үүргийг өөртөө бүр 1948—1949 оноос хүлээн авч ажилласан АНУ˗ын сионист бүлгийн баячууд конгресс, сенатын болон улс төрийн бусад олон суваг шугамыг ашиглаж Израилийн эрх баригчид бүлгийнхний хүсэлтийг «хэрэг дээр хууль ёсны болгож өгөхийг» өөрийн улсын засгийн газарт шахаж шаардах явдлаа нэгэн зэрэг хүчтэй болгож байсныг өгүүлэлтэй.

	Израйлд болон америкийн сионизмээр олон дахин гуйлгасны эцэст АНУ˗аас Израйлд зээл олгох хэлэлцээр, мөн 1951 он хүртэл нууц байдалд оршиж ирсэн америк—израилийн цэрэг зэвсгийн салбарт хамтран ажиллах хэлэлцээрт 1952 онд гарын үсэг зуржээ.

	Ойрх Дорно дахины үндэсний эрх чөлөөний хөдөлгөөний эсрэг империализм, сионизм хоёр хэрхэн бие биеэ хөхиүлэн тухирч, стратегийн учир холбогдолтой хамтын үйл ажиллагаа явуулж ирснийг тухайлан нотлох гэхийн хэрэггүй юм. Гэвч ганц нэгэн баримтыг тодруулан дурдвал, бидний дээр товч тэмдэглэсэнчлэн 1957 онд Сирид үндэсний эх оронч, империализмын эсрэг хүч бэхжих үйл явц шуудран хөгжихөд дургүйцсэн Израилийн засгийн газар АНУ˗ын засгийн газарт Сири «олон улсын коммунизмын түшиц газар болж гүйцлээ» гэж улиглан мэдэгдэж байлаа. Төрийн нарийн бичгийн дарга Ф. Даллест энэ асуудлаар Бен˗Гурионы сануулж бичсэн нь: «Бүрэлдэн тогтсон байдалтай чөлөөт ертөнц хэрхэвч эвлэрэхгүй байх ёстой гэж хувьд үзэж байна. АНУ хатуу, шийдвэртэй байр суурь баримтлах уу, үгүй юу гэдгээс бүх асуудал шийдвэрлэгдэх болно...»58 гэжээ. Вашингтон ч төдий л их чилээлгэхгүйгээр Тель˗Авивын «санал»˗ыг хүлээж авсан бөгөөд АНУ˗ын засаг захиргаа нэн тэргүүн Турк, Израйлыг оролцуулан Ойрх, Дундад дорнодын бусад «түнш» дэглэмүүддээ зааварчилга өгч Сирийн эсрэг ил цагаан интервенц явуулах замаар арабын эл орныг «залхаах» төлөвлөгөө боловсруулсан байна59.

	 

	Х Х Х

	 

	Сионистууд эзлэн түрэмгийлэх, хавсарган нэгтгэх бодлогоо «онолын» үндэстэй болгохын тул 1947 онд НҮБ˗ын тогтоолоор Еврейн улс байгуулагдах болсон анхны өдрөөс эхлэн өөрийн газар нутгийг чамлаж, зүсэн зүйлийн сэдэв, тогтолцоот үзэл, «онол» номлол гаргаж ирэх болсон юм. Энэ үйл явц сүүлийн үе, бүр өнөөдрийг хүртэл үргэлжилсээр байна.

	1948 оны 5˗р сарын 14˗нд нийтэлсэн Израилийн тусгаар тогтнолын тухай тунхаглалд хүн амын 3˗ны 2 хувийг нь арабууд эзэлж байгаа Бүх Палестиныг Израилийн газар нутаг мэтээр дурдсаныг цохолтой. Нөгөө талаар мөнөөх Тунхаглалд еврейн улсын хатуу хилийг ёсчлон тогтоогоогүй орхисон нь Ойрх Дорнодын улс түмний анхаарлыг ноцтой татахад хүрсэн юм. 1951 онд ерөнхий сайд Бен˗Гурионы хийсэн мэдэгдэл дээрх сэжиг бүхий байдлын нэгэн ёсны хариу болж өгсөн аж. «Бид эзлэн түрэмгийллийн хэтийн бодлого бүхий уян хатан улс төр байгуулсан юм. Манай төр улс бидний эх орны өчүүхэн жижиг хэсэг дээр тогтсон»60˗ыг хэлэх хэрэгтэй гэжээ. Тэр бээр мөн 1969 онд Израйлд «өөрийн газар нутгийн ердөө 20%˗ ийг эзэгнэн оршиж байна» хэмээн нотлохыг оролдсон байна. 1972 онд Израилийн Кнессет61 дээрхийн мэт «онол—практикийн үндэслэлтэй» гэгдэх мэдэгдлүүдийг нэгэн ёсоор «нэгтгэн дүгнэж» Эрец˗Исраэл—(Палестиныг хэлж байна)˗ийн бүх нутгийг эзэгнэн орших нь еврей нарын түүхэн эрх мөн»62 гэсэн албан баримт гаргасан ажээ.

	1967—1980 онд израилийн булаан эзлэгчид Палестины газар нутгийн 40%˗ийг буюу 200 мянган га газрыг хүчээр хураасан бөгөөд Иордан голын баруун эрэг, Газын бүсэнд оршин сууж байсан хагас сая палестин араб хүнийг толгойн хоргогүй болгож цагаачлалын замд гаргасан юм. Зүүн Иерусалимын унаган хүн амын тоо 32%˗аар хорогдсоны дээр дайнч түрэмгийлэгчид Голланы өндөрлөгөөс ч Сирийн арабуудыг зэвсгийн хүчээр айлган зайлуулжээ. Сионистууд Иерусалимыг араб дахины олон зуун жилийн уламжлалтай түүх, шашин, соёлын төв болохын нь хувьд устган, мөн чанарыг нь үгүй болгох хэмээсэн хорон бодлого явуулсаар удлаа. НҮБ˗ын Аюулгүйн Зөвлөл 1980 оны 8˗р сард Палестины ард түмний тэмцлийг дэмжиж сайшаасан тогтоол гаргасны «өшөөнд» Иерусалимыг «Израйлд улсын үүрд мөнхийн, цорын ганц хийгээд үл хуваагдах нийслэл» хэмээн тунхагласан үндсэн хуулийн эрхийн тогтоолыг Израилийн парламент баталсан явдал дэлхийн олон нийтийг түгшүүлэхэд хүргэсэн юм. Гэтэл дайнч түрэмгий улсын засгийн газар хавсарган нэгтгэх үйл ажиллагаагаа улам гааруулж дараах 1981 оны 12˗р сард 1967 оны дайнаар булаан авсан Голланы өндөрлөгийг Израилийн газар нутагт хүчээр нэгтгэсэн тухай хуулийн баримт бичгийг бас баталсан билээ.

	Эдүгээ Израйлд Өмнөд Ливаныг түрэмгийлэн эзлээд байгаа олон улсын харилцааны түүхийн мөр нь халуунаараа буй баримтыг уншигчид тод санаж буй.

	Арабын үндэсний эрх чөлөөний хөдөлгөөний ар хударгаар 1979 оны 3˗р сарын 26˗нд Египет, Израилийн хооронд байгуулагдсан «энх тайван»˗ы гэрээ гэгч салангид хуйвалдааны үндсэн дээр Синайн хойг нь Египетийн засаг захиргааны мэдэлд эргэж очиж байгаа нэртэй хэдий боловч, хэрэг дээрээ АНУ˗ын «Түргэн байрлах хүч»˗ний цэрэг стратегийн түшиц газар болон хувирахад хүрчээ.

	1967 онд Израилийн булаан эзэлсэн арабын бүх нутгийн хэмжээ 60 мянган км ам дөрвөлжин болж байгаа нь 1947 онд НҮБ˗ээс еврейн улсад тогтоож зүсэлж өгсөн Израилийн албан ёсны газар нутгаас даруй 4 дахин их байгаа юм. Энэ бол үнэхээр ноцтой хэрэг ээ. Гэвч Израилийн эзлэн түрэмгийлэх бодлогод сионистууд өөрсдөө ч хил хязгаар тогтоож чадахгүй байгаа явдал бүр ч аюултай байна.

	 

	X X X

	 

	Ойрх Дорно дахинд ээлжит хурцадмал байдлыг бий болгох бүрийдээ Израилийн суртал нэвтрүүлэг еврейн бүрэн бүтэн байдал, тэр ч байтугай оршин тогтнохын үндсэнд арабуудын зүгээс ноцтой занал учруулж буй мэтээр өргөн кампани дэгдээдэг бөгөөд Барууны хэвлэл мэдээллийн төвүүд сионистуудын тарааж эхэлсэн ээлжит ов мэхийг шүүрэн авч «коммунист хуйвалдаан», «Зөвлөлтийн аюул занал» гэх мэт нэмэлт хачир үгээр чимэглэн гааруулах явдал империализм—сионизмын хамтын ажиллагаанд бүр уламжлал болон тогтсоныг нотлох гэхийн хэрэггүй юм. Гэтэл хэргийн мөн чанар огт өөр байна. Бен˗Гурион «Израилийн мэргэн ухаан түүний дайны эрдэмд оршино»63 гэж нэгэнтээ хэлсэн байдаг. Энэ бол нэг талаар сионизмын жанжлалыг хүлээн зөвшөөрч бардамнасан илэн далангүй үг мэт боловч, нөгөө талаар түрэмгий улсын цэрэг дайны бодлогын гүнд нэвтэрхийн чухлыг судлаач нарт давтан сануулсан дохио мэт байгаа юм.

	Бен˗Гурион болон бусад сионистуудын номнолын үндсэн дээр Израилийн удирдагчид өөрийн улсыг цэргийн хуаран болгон хувиргасаар олон жил болж байна.

	Зөвлөлтийн судлаач И. Звягельская: «Ерөөс дайнд бэлтгэх, цэрэгжүүлэх явдал сионист төр улсын хувьд амин чухал бөгөөд мөн чанарынх нь асуудал юм»64 гэж айхтар онож тэмдэглэсэн байдаг. Хэргийн чухам байдал ямар байдгийг Израилийн нэг түүхчийн нэлээд бодитой бичсэнээс авч үзье. Сионист улсын түүхч М. Гхилан: «Цахал65 бол хэрэг дээрээ улсын доторх улс, ер бусын уян хатан эдийн засаг бүхий гүрэн гэлтэй онцгой байгууллага юм. Мөн Цахал нь иргэний эдийн засгийг уялдуулах, боловсон хүчин төрөх шавхагдашгүй эх үүсвэр болдог бөгөөд ... үйлдвэр, хууль зүй, улс төрийн бодлогыг голлож төлөвлөгч штаб, өвөрмөц, бие даасан амьдралын хэм хэмжээ болж байна»66 гэжээ. Алив улсын улс төрийн бодлогын мөн чанарыг ойлгоход цэрэг арми, нэн ялангуяа дээд офицеруудаас нийгэм улс төрийн амьдрал, тухайлан гадаад харилцааны тулгуур асуудлуудыг шийдвэрлэх явцад оролцож байгаа байдал, бүр нарийвчилбал тухайн улсын гадаад бодлогын... төлөвлөлт хэрэгжилтэд тэдний гүйцэтгэж буй үүрэг холбогдлыг нарийвчлан судлах явдал67 зохих ач холбогдолтой байдаг билээ. Бид энэхүү марксист арга зүйн байр сууринаас үүдэн Израилийн сионист улсын амьдралд цэрэг арми хэрхэн ямар үүрэг гүйцэтгэж ирснийг товчоор авч үзье.

	Израилийн арми 1977 оны мэдээгээр 164 мянган хүнтэй байсан хийгээд онцгой байдал зарлаж нэгэн удаагийн яаралтай цэрэг татлага явуулахад хүний тоо 400 мянга болж өсөх боломжтой байлаа. Цахалын сионист нийгмийн амьдралд гүйцэтгэх улс төрийн нэг онцгой үүрэг бол залуу үеийг цэрэг дайны үзэл суртлаар хүмүүжүүлэх явдал ажээ. Энэ зорилгоор 14—18 насны бүх хүүхдийг хамарсан хагас цэрэгжлийн зохион байгуулалттай хийгээд Батлан хамгаалах Яам, Боловсролын Яаманд тэлээ захиргаа бүхий САДНА гэдэг байгууллага ажилладаг юм.

	Израйлд цэрэг—армийн шугамаар зохиогддог өөр нэг «чухал ажил» бол гадаад орнуудаас шилжин суугчдыг «Израйлд маягийн амьдрал»˗д дасгах, «дахин хүмүүжүүлэх», «юм үзүүлж, нүд тайлах» зэрэг арга хэмжээ байдаг аж. Үүний зэрэгцээгээр сионист жанжлалын хамгийн тодорхой илэрхийлэл болсон эзлэн түрэмгийлэх, хавсарган нэгтгэх бодлогыг цорын ганц үзэл суртал хэмээн зарлаж үүнд хэвлэл мэдээллийн бүх хэрэгслийг чиглүүлж ажиллаж байгаа нь цахалын үйл ажиллагаатай нэгдэж, нийгмийн бараг бүх давхаргыг үзэл суртал, оюун санааны хувьд онцгой аюултай төөрөгдөлд оруулж байна. Жишээ татъя. Иордан голын баруун эргийг израйлд хүчээр нэгтгэх үү, үгүй юү гэдэг дээр 1971 онд бүх нийтийн санал хураалт явуулахад хүн амын зөвхөн 39% нь л «нэгтгэх»˗ийн төлөө, үлдэх 61% нь сионист жанжлалын бодлогын хэрэгжлийн эсрэг санал өгч байсан бол үзэл суртал, суртал нэвтрүүлэг, зохион байгуулалтын өргөн кампанит ажил нэмж зохиосны «үр дүнд» жилийн дараа дээрх тооны харьцаа 84%, 16% болж өөрчлөгдөж байжээ68. Энэ бол чухамдаа ноцтой баримт юм.

	Сионист удирагчдын онцгой анхаарлын төвд байдаг нэг зүйл бол арабын орнуудаас түрэмгийлэн эзэлсэн нутгийг хавсарган нэгтгэх, израйльчлах арга ажиллагаа байдгийг нийтээр мэднэ. Энэ салбарт Цахалын гүйцэтгэх тодорхой үүргийг түүний харьяа НАХАЛ хэмээх онцгой байгууллага гүйцэтгэдэг болно. Нахал˗д алба хаадаг 5 мянга гаруй (1979 оны тоо) офицер генералууд эзлэгдсэн арабын газар нутаг дээр тодорхой хугацаагаар цэргийн дэглэм байгуулж, «цэрэг дайны бодлогын үүднээс» уул нутаг орныг «израйльчилсныхаа» дараа иргэний байгууллагад шилжүүлж өгөх үндсэн үүрэг бүхий ажээ. Энэ бүхэн бол Цахал, түүний салбар байгууллагуудаас тайван цагт гүйцэтгэх «стратегийн ач холбогдолтой» үйл ажиллагаа гэнэ.

	Империализм—сионизмын уялдан зохицуулсан ээлжит төлөвлөгөөний үндсэн дээр Ойрх Дорнодод хурцадмал байдал даамжран лавшрах бүрийд генералууд төрийн бодлогын жолоог булаацалдах, тэр ч байтугай залах хөтлөх явдал шуудран идэвхэждэг болохыг ажиглахад төвөггүй юм. Баримтаас авч үзье. 1956 оны «Гурвын түрэмгийллийн» босгон дээр Израилийн генералууд Сайд нарын Зөвлөлийн дарга, Батлан хамгаалах Яамны сайд Д. Бен˗Гурионы дэмжлэгтэйгээр засгийн газар дахь «Зөөлөн бодлоготнууд»˗ыг шахан зайлуулах замаар Египетийн эсрэг дайн эхлэх шийдвэр гаргуулж байжээ. 1967 оны «зургаан өдрийн дайн»˗ы өмнөхөн «тавдугаар сарын хямрал» гэгчийн үеэр цэргийнхэн хэт барууны хүчнүүдтэй хэлхээ холбоо тогтоож Ерөнхий сайд агсан Л. Эшколд дарамт шахалт үзүүлж, батлан хамгаалах Яамны сайдын албан тушаалыг нь М. Даянд булааж өгч байлаа. Анхлан  харахад засгийн эрх, сайдын «ширээ булаацалдах» төдий мэт санагдаж болох энэ багахан хэрэг явдал Ойрх Дорнодын хямралын шинэ ноцтой үе шатыг нээсэн 1967 оны дайныг үүсгэх явцын шуудралтад хамгийн тодорхой үүрэг гүйцэтгэснийг тэмдэглэлтэй. Уул дайнаар түрэмгийлэн эзэлсэн арабын газар нутгийг израйльчлан эзэгнэх бодлогыг яаравчлан хэрэгжүүлэх «төлөвлөгөө» гэгчийг хөдөлмөрийн нам 1973 оны 9˗р сарын 3˗нд баталсан бөгөөд төлөвлөгөөг зохиоход Цахалын генералууд хамгийн идэвхтэй оролцсон баримт сүүлд тодорхой болсон юм. Энэхүү харгис төлөвлөгөөг Нахал шүүрэн авч хэрэгжүүлэх ажлаа шуудруулсан чухам тэр үед 1973 оны 10˗р сарын хэрэг явдал буюу Ойрх Дорнодын 4 дахь дайны гал тус бүс нутагт шатсан билээ.

	Сионизм—империализмын суртал нэвтрүүлэг «зоримог ажиллагаа» хэмээн дэлхий даяар шуугиулахыг оролдож байсан, олон улсын эрхийн хэм хэмжээг дээд зэргээр ноцтой зөрчсөн өөр нэг явдал 1976 онд болсон юм. Израилийн цэргийн нисэх хүчнийхэн Угандын Энтеббагийн нисэх онгоцны буудлыг зэвсэглэн халдаж буудлын байшин, нэлээд хэдэн онгоц, нисдэг тэрэг, олон хүний амийг бүрэлгэсэн том гэмт хэрэг үйлдсэнийг анхлан засгийн газар мэдээгүй бөгөөд «Зургаан өдрийн дайн»˗ы үед жанжин штабын дарга агсан ерөнхий сайд И. Раббин нэлээд хугацаа өнгөрсний хойно Угандыг довтлохоор нэгэнт нисчихсэн Израилийн агаарын хүчний онгоцнуудыг буудлаас нь нисгэх «зөвшөөрөл олгож», албан баримтад нөхөн гарын үсэг зурж байжээ.

	Израилийн нийгмийн амьдралд армийн гүйцэтгэж  байдаг энэ мэт аюултай үүрэг холбогдлыг батлах нэгэн өвөрмөц үзүүлэлт бол чөлөөнд гарсан дээд офицеруудын «асуудал»˗ыг хэрхэн шийдэж буй байдал юм. Сионист улсад цэргийн дарга нарыг 45 орчим насанд нь тэтгэвэрт гаргадаг боловч «цэргийн оюун ухаан»˗ыг гадаад улсад алдахгүйн тул ялангуяа генерал, хурандаа тушаалын дарга нарыг улсын өндөр тэтгэмж бүхий асрамжид авдаг байна. Түүнээс гадна ихэнх хурандаа, генералыг цэргийн болон энгийн сургуульд багшлуулахаар илгээхдээ армид авч байсан цалин пүнлүүг нь хэвээр эдлүүлэх «өгөөмөр зарчим»˗ыг орон даяар баримталдаг ажээ.

	 


ГУРАВДУГААР БҮЛЭГ: ОЛОН УЛСЫН СИОНИСТҮҮДИЙН ДАЙСАГНАХ БОДЛОГО

	 

	1. Коммунизмын эсрэг, зөвлөлтийн эсрэг сионизмын ажил явууллага

	 

	К. Маркс, Ф. Энгельс нарын бэлтгэл ажлыг  нь хийж, зохион байгуулалцсан анхдугаар интернационалын Түр цагийн дүрэмд «...хөдөлмөрийг чөлөөлөх явдал бол орон нутгийн юм уу аль нэгэн үндэсний асуудал биш, орчин үеийн хүн төрөлхтнийг бүрэлдүүлж буй бүх улс орныг нийтэд нь хамарсан нийгмийн үзэгдэл болно»69 гэж заасан байна. Ленин бичихдээ: үндсэрхэг үзлийг баримтлагч бүхэн чухамдаа өөрийн үндэстэн, өөрийн үндэсний ажилчны хөдөлгөөнийг тойруулж Хятадын цагаан хэрэм барьж буй хэрэг бөгөөд тийм хүмүүсийн сэтгэлийг хот бүхэн, суурин бүр, тосгон болгон хана хэрмээр зааглагдах явдал эс зовооно. Тийм хүмүүс хагалан бутаргах, тусгаарлах тактик баримталснаараа бүх үндэстэн, бүх арьс, бүх хэлний пролетари нарыг ойртуулах, нэгтгэх аугаа их гэрээслэлийг огт хоосон зүйл болгож буй бөгөөд энэ нь ч тэдний сэтгэлийг зовоодоггүй ажээ70 гэжээ.

	Империализмын үзэл суртлын нэлээд зартай төлөөлөгчдийн нэг болох Э. Майоника: «Коммунист эвсэл холбооны нэгдэлд заналхийлж чадахуйц тийм тэсрэмхий зүйл гэвэл үндсэрхэх үзэл л байгаа юм»71 гэж илэн далангүй мэдэгдэж байхад Бельгийн Зөвлөлтийг судлаач И. Кис гэгч Майоникатай дуу нийлүүлж «Үндсэрхэх үзлийг өөгшүүлэн тэтгэх хэрэгтэй. Учир нь тэр л оросуудын эсрэг ашиглахад хамгийн эвтэйхэн зэвсэг болох юм»72 гэх зэргээр тунхаглан бичиж байна.

	Америкийн цэргийн онолч О. Осгуд: «Ард түмний санаа сэтгэлийг төрийн (хөрөнгөтний төрийн˗Д. М.) бодлогод ашиглаж болох нь ил тодорхой болсон болохоор тэр (ард түмний санаа сэтгэл) нь... цэрэг дайны потенциал гаргаж авах хөндөгдөөгүй нөөц хүч, эх булаг болж өгдгийг засгийн газрууд ойлгож эхэллээ»73 гэсэн «онолын» дүгнэлт гаргасан байна. Хөрөнгөтнүүдийн коммунизмын эсрэг бороохой болгон ашигладаг үндсэрхэг дээрэнгүй үзлийн хамгийн тодорхой хэлбэрийн нэг бол сионизм буюу еврейн хөрөнгөтний үндсэрхэг үзэл юм.

	Үүсэн бүрэлдсэн цагаасаа сионизм капиталын эрх ашгийг хамгаалж коммунизмд шууд дайсагнасан үзэл суртал болох нь тод харагдсан бөгөөд үүнээс өөрөөр ч байж болохгүй байсан билээ. Сионистүүдийн үндсэн тогтолцоот үзлийн тулгуур чулуу мөн л еврейн хөрөнгөтний үндсэрхэг дээрэнгүй үзэл байдаг. Тэд алив асуудлыг «еврей үндэстэн»74 гэдэг ухагдахуунаар эхлэн авч үздэг бөгөөд нэгэн зэрэг тэдний коммунизмын эсрэг үзэл ч эндээс эхэлдэг байна. Сионизм энэхүү тогтолцоот үзлээрээ дэлхий дахины олон орноор тархаж суурьшсан еврей хүмүүс «дэлхийн еврей үндэстнийг» бүрэлдүүлдэг бөгөөд энэ үндэстэн алив ангиас гадна, дээгүүр, ангийн тэмцлээс хараат бус байдалд оршдог хэмээсэн олон улсын сионизмын тулгуур номнолыг хамгаалж, сурталчилж байгааг ажиглахад төвөггүй юм. Ийм дээрээс ч сионист «социализмыг» үндэслэгчид өөрийн төлөөлөн бүхий улс төрийн урсгалын хамт нэн удалгүй сионизмыг аялдан дагалдагчаас хөрөнгөтний сионизмын замд шуудран орсон нь зүй тогтлын хэрэг байв.

	Олон үндэстний хөдөлмөрчдийн эв нэгдэлд сионизм, антисемитизм хоёрын аль алинаар хор хөнөөл хүргүүлэхгүй, ялангуяа ажилчин ангийн нэгдлийг бат хамгаалахын чухлыг Ленин бүр Бундын удирдагчидтай хийсэн маргааныхаа үеэр тов тодорхой нотолсон юм. Владимир Ильичийн тэмдэглэсэн нь: «Бүх дэлхийн ухамсарт пролетарийн амьдралын нөхцөл байдал олон үндэстний ажилчдын төсөлж төлөвлөсөн социал˗ демократ тэмцэлд боломжийн хэр хэмжээгээр нэгдэж нягтрах явдалд чиглэгдээд байна... Орос оронд гэвэл бүх ястан үндэстний ажилчид өөр ямар ч гүрэнд үгүй тийм дарлал мөлжигдөл дор оршиж буй билээ. Ялангуяа орос үндэстэнд эс тооцогдох ажилчид илүү их талхидал эдэлж амсаж байна... Энэ дарлал нэмэгдэхийн хэр хэмжээгээр олон үндэстний пролетари нарын хэлхээ холбоо улам нягт, бат зузаан болох ёстой бөгөөд учир нь тийм холбоо байхгүйгээр тэрхүү дарлалыг давж гарах ялгуусан тэмцлийг явуулах боломж үгүй юм»75 гэж бичиж байлаа.

	 

	X X X

	 

	Сионистууд бүр олон арван жилийн тэртээгээс «Орон бүхний пролетари нар нэгдэгтүн!» хэмээх марксист уриа тунхгийг сөргүүлэн «Еврей нар аа, еврей бусчуудаас салан тусгаарлагтун!» гэдэг харгис уриа дэвшүүлэн тунхагласан нь хоосон үг биш байв.

	Олон улсын коммунист—ажилчны хөдөлгөөний эсрэг сионизмын явуулж ирсэн бурангуй бодлогыг сионистуудаас Израилийн Коммунист намын дотор явуулсан хагалан бутаргах үйл ажиллагаа давхар харуулж өгч байна. Сионизмын өдөөн хатгалагт автаж үндсэрхэг суртал нэвтрүүлгийн аргад орсон Израилийн Коммунист намын доторх Микуниса—Сне нарын бүлэг Израилийн коммунист нам дэлхийн коммунист хөдөлгөөн ЗХУКН˗аас «хараат бус» байдлын төлөө гэх уриан дор намын марксист чиг шугамд өөрийн үндсэрхэг дээрэнгүй байр сууриа сөргүүлэн тавих явдлаа хүчтэй болгосоор 1965 оны 8˗р сард Израилийн коммунист намаас салан тусгаарласан юм. Гэсэн хэдий боловч М. Вильнер, Т. Туби нараар толгойлуулсан ИКН˗ын интернационалч эрүүл саруул хүчин ах дүү намууд, дэлхийн коммунист ажилчны хөдөлгөөний дэмжлэг туслалцаатайгаар намын доторх араб˗еврей үндэстний нэгдлийг бататгаж Израилийн засгийн газар, сионист хөрөнгөтний довтолгоо, барууны урсгалын эсрэг хийсэн тэмцэлдээ ялж гарсан билээ. Харин намаас тусгаарласан Микуниса˗Сне˗ийн бүлэг улам бүр сионист дайнчид, үндсэрхэг дээрэнгүй үзэлтнүүдийн бодлогын хүрээнд татагдан орсоор 1967 оны 6˗р сарын түрэмгийллийн үеэр уул түрэмгийллийг дэмжих байр суурь баримтлахад хүрчээ.

	Зөвлөлтийн эсрэг сионизмын үзэл ил далд олон хэлбэрээр илэрлээ олж байдаг бөгөөд сионистүүд ЗХУ˗ын еврей хүн амыг элдвээр өдөөн хатгах, хутган үймүүлэх замаар Зөвлөлтийн нийгэмд бага ч атугай зөрчил хямрал буй болгоход голчлон анхаарч ирлээ. Сионистүүд сүүлийн үед ЗХУ дахь еврей нарыг «аврах» хөдөлгөөн гэгчийг газар авхуулахын тул зөвлөлт засгийн газар еврейн эсрэг үзлийг (антисемитизм) төрийн бодлогын хэмжээнд авч хэрэгжүүлж байгаа мэтээр цуурхуулж76 байна. Мөн сионизмын суртал нэвтрүүлэг зөвлөлтийн еврей нарыг Израйлд аваачиж суурьшуулахын тул олон арван жилийн турш махран оролдож байна.

	Олон улсын сионизм, америкийн еврей хөрөнгөтнүүд «Зөвлөлтийн еврей нарыг хамгаалах» уриан дор ЗХУ˗ын иргэд, НҮБ˗ын дэргэдэх Зөвлөлтийн байгууллага, хүмүүсийн эсрэг вандализм, алан хядах үйл ажиллагаа зохион байгуулж байлаа. Энэ мэт балмад кампанид АНУ дахь «Еврей нарыг хамгаалах холбоо» гэгч фашист байгууллага онц үүрэг холбогдолтой байна. Сионизмын аюулыг сэрэмжлэн зайлуулахын тул ЗХУ˗ын нам, төр, урлаг утга зохиол, хөдөлмөр, соёлын хэсэг төлөөлөгч 1983 оны 5˗р сард Сионизмын эсрэг тэмцэх Зөвлөлтийн олон нийтийн хороог сайн дурын үндсэн дээр зохион байгуулсан юм. ЗХУ˗ын хоёр удаагийн баатар ЗХУКН˗ын ТХ˗ны Төв шалган байцаах комиссын гишүүн, хурандаа генерал Д. А. Драгунский тэргүүлсэн энэ хорооны удирдах бүрэлдэхүүнд шинжлэх ухааны гавьяат зүтгэлтэн С. Л. Зивс, зохиолч Ю. А. Колосников, академич М. И. Кабачник, ЗХУ˗ын Дээд Зөвлөлийн депутат Москвагийн тооцоолон бодох машины үйлдвэрийн ажилчин В. В. Пушкарев нарын зэрэг Зөвлөлт нийгмийн янз бүрийн давхраа салбарыг төлөөлсөн нэр хүндтэй хүмүүс оролцжээ77. Ийм хороо байгуулагдсан явдал хөрөнгөтний үзэл суртлын хамгийн аюултай хувилбарын нэг сионизмтэй XX зууны босгон дээр В. И. Лениний явуулж эхэлсэн тэмцэл өнөөдөр зөвлөлтийн нийгэмд зохион байгуулалтын хувьд бэхжиж нарийссан шинэ үе шатандаа орсныг харуулж байна.

	Зөвлөлт засаг Хабаровскийн хязгаарт Еврейн өөртөө засах аймгийг зохион байгуулсаар бараг хагас зуун жил болж байна. Энэ хугацаанд нэг ч еврей гэр бүл тэр ч байтугай нэг ч еврей хүн суурьшсан уугуул ус нутгаа орхиж гадаадад гараагүй байна. Энэ бол гайхалтай баримт юм. Тэгэвч Лениний үндэсний бодлого хэрэгжин биелж буй ЗХУ˗ын нийгмийн амьдралд дэвшүүлэн шийдвэрлэж байгаа социалист үндэстэн бүрэлдэн тогтох үйл явцын сонгодог жишээний нэг юм.

	Дашрамд еврейн өөртөө засах аймгийн талаар товч өгүүлбэл: 1928 оны 3˗р сарын 28˗нд ЗХУ˗ын төрийн дээд байгууллага Оросын Холбооны Хабаровск хязгаарын баруун Өмнөдөд орших Биробижан районд еврей хөдөлмөрчдийг шилжүүлэн суулгах тогтоол гаргасны үндсэн дээр ЗХУ˗ын олон бүгд найрамдах улс болон гадаадын нэлээд орноос еврей нар тэр нутагт нүүдэллэн ирж нутагшсан билээ. Улмаар Биробижан үндэстэн, улс төр, эдийн засгийн ач холбогдол бүхий томоохон нэгж болон өөрчлөгдөх үед Зөвлөлт засгийн газар 1934 оны 5˗р сарын 7˗нд өөртөө засах аймгийг байгуулах шийдвэр гаргасан юм. Еврейн өөртөө засах аймаг 36000 ам дөрвөлжин км нутагт оршин тогтнодог бөгөөд хүн ам 200 мянга, төв хот Биробижанд 60 гаруй мянган хүн суудаг байна. Тус аймгийн иргэн 10 гаруй мянган еврей хөвгүүд охид эх орны их дайнд оролцсоноос 9 хүн ЗСБНХУ˗ын баатар цолоор шагнагджээ. Өөртөө засах аймгийн хөдөлмөрчдийн ажил үйлсийн нөр их зүтгэл, бүтээлийг үнэлж ЗХУ˗ын Дээд зөвлөлөөс 1967 оны 9˗р сарын 30˗нд Еврейн өөртөө засах аймгийг Лениний одонгоор шагнасан аж.

	 

	Х Х Х

	 

	Дээр хэлсэнчлэн сионист болоод империалист суртал нэвтрүүлэг ЗХУ дахь «Еврейн асуудал» гэгч сэдвийг хуурмагаар босгон дэвэргэсээр хэд арван жил болж өнгөрлөө. Энэ бол коммунизм, зөвлөлтийн эсрэг, социалист хамтын нөхөрлөлийн орнуудын эсрэг тухайн салбар дахь манай дайснуудын явуулж байгаа сэтгэл зүй—үзэл суртлын дайны нэгээхэн бүрэлдэхүүн хэсэг бөгөөд энэ салбарт сионист радио нэвтрүүлэг, ном хэвлэл хамгийн тодорхой хэлбэрийн үүрэг гүйцэтгэж ирлээ. Үүнд: Саявтархан «Их сургуулийн хэвлэл» хэмээх Франц улсын зэгсэн нэр хүндтэй хэвлэлийн газраас нийтэлсэн «Орос дахь антисемитизм: түүхэн үндэснээсээ өнөөдрийг хүртэл», «ЗХУ˗д еврей хүн  хэрхэн амь зууж байна» гэсэн хоёр номыг нэрлэн зааж болох билээ. Сионистуудын хэвлэж тараасан  эхний номд «Оросууд 1964 онд В. И. Лениний бүрэн зохиолын эмхэтгэлийг хэвлэхдээ 1919 онд аптисемитизмыг шүүмжилж хэлсэн үгийг нь зориуд орхигдуулсан»78 мэтээр бичсэн аж. Үнэн хэрэгтээ В. И. Лениний тэр үг огт нэмэлт хасалтгүйгээр зохиолуудын бүрэн ботид орсон байдаг бөгөөд Ленин тэр чухал үгэндээ еврей нарыг үзэн ядах арьсны үзлийг хэн үүсгэж, хэн дэвэргэн хөөрөгдөж байдгийг яруу тод тайлбарласныг энд тэмдэглэхэд тохиромжтой юм. Үндэстэн бүрийн ажилчин анги, хөдөлмөрчин ард түмнийг жинхэнэ дайснуудтайгаа тэмцэх тэмцлээс нь холдуулахын тул орон бүхний капиталистууд тэдний дунд яс хаях бодлого явуулдаг, еврейг гадуурхан шоовдорлох явдлын уг сурвалж ч үүнд оршдог79 гэж В. И. Ленин 1919 онд хэлсэн тэрхүү алдарт үгэндээ тэмдэглэсэн байдаг билээ.

	Боловсролын салбарт ЗХУ˗ыг гүтгэж гүжирдэх явдал сионизмын суртал нэвтрүүлэгт онцгой том байр эзэлдэг аж. Хамгийн сүүлчийн баримтаас дурдахад 1983 оны 3˗р сард Иерусалим хотноо «Зөвлөлтийн еврей нарыг хамгаалах» нэртэй өдөөн хатгалгын уриан дор болж өнгөрсөн сионистүүдийн цугларалт юм. Тэр цугларалтад оролцогчид «ЗХУ˗д амьдарч аж төрж байгаа еврей хүмүүс боловсрол, шинжлэх ухааны салбарт ер бусын ихээр хавчигдаж, еврей үндэсний  онцгой ид шид, «бурхан хутагт чанар бүхий гоц авьяасаа» хөгжүүлж дэгжүүлж чадахгүй байгаа мэтээр зар шуугиан дэгдээсэн билээ. «Бурхан хутагт чанар бүхий» дээд язгуурын үндэстэн гэж байдаггүйг нотлохын хэрэггүйчлэн ЗХУ˗д сурах боловсрохоор хавчигдаж байдаг нэгээхэн үндэстэн, нэг ч иргэн үгүй гэдгийг нотлох гэхийн хэрэггүй юм. Зөвлөлтөд бүх үндэстний, түүний дотор еврей нарын бүх хүүхэд бага дунд боловсролд заавал суралцах хууль амьдралд хэрэгжин биелсээр нэгэнт олон жил өнгөрсөн билээ. Тэгэхлээр энэ тухайд еврей хүний хүүхдийг сургуулийн гадна үлдээх ямар ч хууль зүйн болоод, практик амьдралын үндэс байхгүй нь аандаа тодорхой байна. Дээд боловсролын хувьд ч ялгаагүй. Зөвхөн өндөр дээд боловсролтой, гоц авьяас билигтэй шилэгдмэл сэхээтнүүд ажилладаг Зөвлөлтийн Шинжлэх ухааны академид бүхэл зөвлөлт засгийн жилүүдэд үлэмж олон еврей ажиллаж байсан, ажилласаар ч буй билээ80. Зөвлөлтийн физикийн шинжлэх ухааны нэрт эрдэмтдийг хүмүүжүүлсэн А. Ф. Иоффе, Зөвлөлтийн электро˗ хими судлалын тэргүүн А. Н. Фрушкин, дэлхийд нэртэй эрдэмтэн физикч В. Л. Гинзбург, И. М. Франк, А. Б. Мигдал, кристаллографч Б. К. Вайнштейн, био˗физикч И. М. Франк, биохимич А. С. Браунистей, ЗХУ˗ын хөдөлмөрийн гурван удаагийн баатар Харитон, мөн дэлхийн аварга, нэрт шатарчид зэрэг Лениний үндэстний бодлогын ачаар авьяас билэг нь өсөж задарч, олон улсын алдар цуутан болсон олон олон еврей хүнийг нэрлэн хэлж болно.

	Сионистууд зөвлөлтийн эсрэг үзэл, суртал нэвтрүүлгээ том жижиг ойр холын олон зорилготойгоор нарийн бодож боловсруулсан төлөвлөгөөний үндсэн дээр явуулж байна. Энд тухайлбал ямар зорилгын үүднээс еврей үндэстний хэлний талаар сионист суртал нэвтрүүлэг шуугиан дэгдээдгийг товч авч ярья. Сионизмын төлөөлөгчид: эртний еврей иврит хэл ЗХУ˗д аж төрж байгаа еврей нар төдийгүй нийт еврей хүмүүсийг зангидсан төрөлх хэл байсаар байтал «оросууд энэ хэлийг хориглож еврей хүмүүсийг хяхаж хавчиж байна» гэсэн сэдэв дэвшүүлсээр удлаа. Хэргийн үнэн байдал ямар вэ гэвэл, Иврит хэл ЗХУ˗д буй еврей нарын тухайд төдийгүй Израйлаас бус аль ч орон дахь еврей хүмүүсийн үндэсний төрөлх хэл болж байсан түүхгүй юм. Тийм хэл гэвэл зөвлөлтийн еврей нарын тухайд Идиш хэл бөгөөд ЗХУ˗ын иргэн еврей хүмүүсийн 14% нь энэ хэлийг төрөлх хэлээ гэж үздэг байна. Идиш хэлээр хичээллэдэг сургууль ЗХУ˗д олон байдгийн дээр энэ хэлээр тогтмол хэвлэл, ном зохиол хангалттай хэвлэгддэг юм. Хэргийн үнэн байдал ийм атал сионистууд яагаад «Иврит хэлний» тухай сэдэв дэвшүүлээд байна вэ? гэдэг асуудлыг хариулъя. Иврит бол мартагдаж байгаад дахин сэргээгдсэн, тэгэхдээ товчлон хураангуйлагдаж, Израилийн нийгмийн өнөөгийн нөхцөл, сионизмын эрх ашигт зохицон өөрчлөгдсөн хагас зохиомол хэл юм. Сионистүүд иврит хэлийг Израйлд дахь еврейн төдийгүй бүх дэлхийн, түүний дотор зөвлөлтийн еврей хүмүүсийн нэг ерөнхий хэл болгохыг зорилго болгодог бөгөөд энэ нь тэдний «Орон бүхний еврей нар нэгдэгтүн!» харгис уриагаа хэрэгжүүлэхэд тус хамжаа болох учиртай ажээ. Ийм болохоор ЗХУ˗д Иврит хэлийг эрдэм шинжилгээ, албаны зорилго дор зөвхөн цөөн хэдэн их дээд сургуульд үздэг нь ойлгомжтой хэрэг билээ.

	 

	X X X

	 

	Сионизм салшгүй бүрэлдэхүүн хэсэг нь болж байдаг зөвлөлтийн эсрэг үзэлтэй тэмцэх явдал дэлхийн коммунист ажилчны хөдөлгөөний амин чухал, эрхэм дээд үүрэг байдаг. Сионизм, империализмээс Ойрх дорно дахины түүхэнд үлдээсэн олон хөнөөлт үйл явдлын учир шалтгааныг зөвлөлтийн эсрэг үзлийн үүднээс дүгнэн цэгнэж Сирийн коммунист намын ерөнхий нарийн бичгийн дарга Халед Багдашийн тэмдэглэсэн нь: «Зөвлөлтийн эсрэг үзэл алив орны үндэсний эрх чөлөөний хөдөлгөөнд үхлийн аюул занал учруулна. Чухамдаа энэ үзэл баримтлал улс орныг империализмын улс төр, эдийн засаг, тэр ч байтугай цэргийн нөлөө цөмрөлтийн өмнө бууж өгөхөд хүргэдэг юм. Коммунизмын эсрэг, зөвлөлтийн эсрэг үзэл, ази, африкийн нэлээд олон ард түмний үндэсний хийгээд нийгмийн байлдан олсон ололтыг буцаан алдахад хүргэж, нийгмийн амьдралын төрөл бүрийн салбарт империалист капиталын ноёрхлыг дахин сэргээж, уул ард түмэн, улс орны олон улсын тавцан дээр саяхан болтол гүйцэтгэж байсан мэдэгдэхүйц жинтэй үүрэг холбогдлыг үгүй болгож байсныг бид дээрх орнуудын гашуун туршлагаас тод томруун харж байна»81 гэжээ.

	Ойрх дорно дахинд зөвлөлтийн эсрэг үзэл янз бүрийн хэлбэрээр, тухайлбал «Лалын социализм», египетийн «нээлттэй хаалга»˗ны тогтолцоот үзэл, «арабын социализм», панарибизм, арабын нефтийн үзэл гэх мэтийн зүсэн зүйлээр илэрдэг бөгөөд тэр бүхнийг дэлхийн империализм, олон улсын сионизм хэрхэн туршлагатайгаар ашиглаж буйн тод жишээ нь ерөнхийлөгч агсан А. Садатын үндэсний үзлээр дамжиж, уул үзлийг дэвэргэн хөөргөдөх замаар Араб дорно дахин дахь хамгийн их потенциал бүхий харьцангуй хүчирхэг Египет улсыг дээрх харгис хүчнүүд өөрийн холбоотон болгосон явдал лавтай мөн. Үүнд: жишээ болгон коммунист—ажилчны намуудын 1969 оны олон улсын зөвлөгөөн дээр М. Хармелийн өгүүлснийг эш татъя: «Арабын юм уу африкийн, эсвэл дустрын социализм гэж байхгүй. Зөвхөн шинжлэх ухааны социализм л гэж байж болно. Гэхдээ манай энэ дүгнэлт социализмын өөртөө татах асар их хүчний тусгал, шинжлэх ухааны социализмд хүрэх шилжилтийн хэлбэр болж байдаг хийгээд тодорхой хэмжээнд социалист чиг баримжааллыг илэрхийлж буй марксист бус социалист урсгалуудын тухайд сектант байр суурь баримтлахыг бидэнд зөвшөөрнө гэсэн утга огт биш юм»82 гэжээ.

	 

	 

	2. Сионизм, израилийн дайнчид еврей ба палестины ард түмний дайсан болох нь

	 

	Сионизмын эсрэг үзлийг Еврей нарыг үзэн ядах үзэл антисемитизмтэй зориуд хутгаж сионизмын эсрэг тэмцлийг еврейчүүдийн эсрэг тэмцэл болгож дүрслэхийг оролдох явдалтай В. И. Ленин тухай бүр тодорхой, тууштай тэмцэл хийж байсан юм. Оросын хувьсгалч пролетарийг антисемитистүүд болгож буруутгах хэмээсэн бундынхны сионист өдөөн хатгалгыг няцааж Лениний бичсэн нь: «Бундчууд Екатеринославын хорооны эсрэг инээдэмтэй мулгуу уур уцаар гаргахынхаа оронд энэ асуудлын тухайд эрхбиш торж тогтож бодсон сон бол, адаглаж өөрсдийнхөө саявтархан хэвлэж гаргасан социалист хувьсгалын тухай Каутскийн номоос сурвалжилж лавласан сан бол антисемитизм нь ерөөс ажилчин олон түмний давхрааны бус, хөрөнгөтөн нарын давхрааны эрх ашигтай маргаангүй хэлхээ холбоотойг ойлгож мэдрэх сэн байжээ. Тэд бас жаахан бодсон сон бол аль нэг түйвээн хядаанд аравны есөн хувь нь бүр харанхуй бүдүүлэг хэвээрээ байгаа зохион байгуулалтгүй арваад байтугай зуугаад ажилчин оролцсоноос болж орчин үеийн антисемитизмын нийгмийн шинж чанар өөрчлөгдөхгүй юм гэдгийг ч ухварлаж чадах байсан юм»83

	Гэтэл антисемитизмийн талаар сионистуудын ойлголт коммунистуудын байр суурьтай шууд эсрэг бөгөөд тэд бүр түүхнээсээ еврей нарыг үзэн ядах, аймаглан устгах явдлыг туг уриа болгосонд энэхүү арьсны харгис үзлийг империалистүүд улс төрийн бодлогодоо стратегийн холбоотон гэж үзэж хамтран ажиллаж иржээ. Сионистууд еврейн хөдөлмөрчдийн оюун санааг «антисемитизмын мөн чанар»˗ын тухай номнолоор мунхруулах явдлыг цаг ямагт тэргүүн зэргийн ач холбогдолтойд тооцож байлаа. Дэлхийн сионист байгууллага, Еврейн шилжин суурьших асуудал эрхэлсэн Трестийн аль аль нь үндэслэгдэхээс өмнө Теодар Герцль: «Хөдөлгөөнийг (ажилчны хөдөлгөөнийг гэж ойлгоё, Д. М.) задалж хэсэглэхэд тийм ч их хүчин зүтгэл хэрэгтэй биш шүү дээ, Тэртэй тэргүй энэ ажлыг бидний орноос антисемитистүүд хийчих юм чинь!» гэж хэлж байв.

	1902 онд Британийн вангийн комиссын өмнө үг хэлэхдээ: «Уугуул орон нутгаа орхиж (үндэсний) улс байгуулахаар явахад еврей нарыг нэн тэргүүнд юу түлхэж байна вэ?» гэдэг асуултад Герцль шууд бөгөөд эргэлт буцалтгүйгээр «Антисемитизм» гэж хариулсан байдаг. Өөр нэгэн жишээ татахад, мөн Т. Герцль өдрийн тэмдэглэлдээ ийн бичжээ: «Парижид ирээд би антисемитизмыг нэлээд өргөн цараатай хүрээнд авч үзэх боллоо. Мөн чанар, түүхэн зүйн үүднээс би энэ үзэгдлийг ойлгож, антисемитизмыг өршөөж цагаатгахаас аргагүй юм гэдгийг ухаарав. Түүгээр ч барахгүй антисемитизмын эсрэг тэмцэл нь утга учиргүй хий дэмий зүйл гэдгийг миний бие хүлээн зөвшөөрч, хүчирхэг бөгөөд ухамсарт том урсгал болохын учир антисемитизм нь еврейн бие даасан хөгжилд зохих тодорхой ач холбогдолтой тийм хөдөлгөөн гэж үзэж байна» гэжээ. Сионистууд нь бид еврей нарын туйлын эрх ашгийг хамгаалсан цорын ганц үнэлэхүй хүмүүс гэж өөрсдийнхөө тухай ярьдаг бөгөөд ерөөс сионизм бол аль нэгэн ангийн үзэл суртал бус, алив ангийн тэмцлээс жич дээгүүр орших бурхан хутаг чанарыг хадгалсан еврей хүний үндэсний түүх соёл, шашин урлаг, зан заншил, дадал араншин, хэв шинж, оюун санааны иж бүрэн цогцолборын тусгал, илэрхийлэл болсон тийм цэвэр үзэл суртал гэдэг тогтолцоот үзлийг тэд номлодог юм. Чухамдаа гэвэл сионизм нь капиталист нийгмийн байгуулалд боловсрон төрхөө олсон хөрөнгөтний үзэл суртлын хамгийн харгис урсгалын нэг юм.

	Дэлхийн хоёрдугаар дайны үед Германы фашизмтай соинистүүд хамтарч бүхэлдээ хүн төрөлхтний эсрэг, тухайлан еврей хүмүүс, еврей үндэстний эсрэг үйлдсэн гэмт хэргүүд дээрхийг нотлох жинтэй нотолгоо болж байна. Адольф Гитлер СС˗ийн группен˗ фюрер, генералуудаа: бидний хийж байгаа дайны төгсгөлд «зөвхөн ганцхан еврей үлдэх ёстой... тэр нь музейн үзвэр болог!»84 гэсэн аймшигт тушаал өгснийг дэлхийн олон хэвлэлд тэмдэглэсэн байдаг. Нацистын яргачид Гитлерийн энэхүү тушаалыг нарийн бодож боловсруулсан төлөвлөгөөний үндсэн дээр тогтмол хийгээд аргачлалтайгаар биелүүлж байсныг дэлхий дахины түүх мартаагүй, мартах ч үгүй. Еврей үндэстэнд нүүрлэсэн тэр их аюулын жилүүдэд олон улсын сионизмын удирдагчид еврей нарыг огт хамгаалаагүйгээр барахгүй, харин ч гестапо, СС˗ийнхэнтэй түншийн сүлбээ тогтоон, еврей хүнийг өт хорхойн чинээ ч үзэлгүй аймаглан устгах фашизмын хар хэрэгт зам тавьж өгч байсан юм. Тэр үед гурав дахь рейхийн нийслэл Берлин хотноо «Палестин Офис», («палестины хэргийг эрхлэх хороо») нэртэй байгууллага ажилладаг, уг хороог олон улсын сионизмын зартай удирдагчдын нэг Леви Эшкол тэргүүлдэг байв. Еврейн олон нийтийн зүхэл хорслын бай болж байсан тэр хүн сүүлд Израйлд улсын ерөнхий сайдын албан тушаалд дэвшсэнийг нийтээр мэдэх юм. Энэ бол ноцтой хэрэг ээ! Леви Эшкол, түүний гар хөл болсон сионистууд СС˗ийн генералуудад мөнгө цутгаж, сионизмын өмнө хүндтэй үүрэг гүйцэтгэсэн гэгдэх еврейн баян хөрөнгөтнүүдийг фашизмаас суллан оронд нь өч төчнөөн хөдөлмөрчин еврей хүний амь насыг хохироож байлаа. Фашизм, сионизмын түншийн холбоо одоо ч тасраагүй байна. Сионистууд эдүгээ АНУ˗д цагаачлан хоргодож буй нацистуудыг дэлхийн олон нийтийн шударга шүүхэд шилжүүлэхээс хамгаалж хаацайлж байгаагаар барахгүй, тэдний заримыг Израйлд улсын хилээр нүдэн балай, чихэн дүлий өнгөрөөж байсан удаа ч бий билээ.

	Нөгөө талаар сионизм бол хөдөлмөрч еврей хүмүүс, еврей ажилчдын эрх ашгийг хамгаалсан үзэл суртал биш гэдгийг сионистууд өөрсдөө ч хүлээн зөвшөөрсөн нь олонтоо байдаг. Зөвлөлтийн улаан арми фашист Германыг бут цохисноос хойш даруй 21 жилийн сүүлд сионист Елизар Ливнэ гэгч нацизмын үед ч сионизмын эрх ашиг Германд болон фашизмд түрэмгийлэгдсэн бусад оронд еврейчүүдийн эрх ашгаас салангид тусгаар байсан тухай бичсэн нь: «хэрвээ сионистууд бид бололцооны хэр хэмжээгээр харьцангуй тооны еврей хүний амийг аваръя гэдэг зорилго тавьсан бол партизануудтай хамтарч ажиллах ёстой байсан юм. Партизаны түшиц газар Польш, Литвад, мөн нацистуудын эзэлсэн Оросын хязгаар нутгуудад, бас Югославт байсан, тэрчлэн нэлээд сүүлээр Словакт бий болсон юм. Үнэхээр манай гол зорилго аймаглан хүйс тэмтрэх (еврей нарыг) явдалд хөндөлдөн зогсож, садаа хийхэд оршиж байсан сан бол бид дээр дурдсан түшиц газрууд дахь партизаны отрядуудтай хамтран ажиллах байсан бөгөөд үнэхээр маш олон еврейн амийг аварч хэлтрүүлж чадах байлаа»85 гэжээ.

	Еврейн ард түмнийг еврей хүмүүсийн нэрээр суртал нэвтрүүлгээ явуулдаг олон улсын сионизм, мөн эзлэн түрэмгийлэх, хавсарган нэгтгэх бодлогыг урьтал болгодог Израилийн засгийн газартай хэрхэвч хольж хутгаж болохгүй бөгөөд Араб дахин дахь зарим удирдагчдын «Израйлыг тэр чигээр нь далайд цацах»86 гэх гүн хор хөнөөл бүхий сэдвийн ноцтой алдааг коммунистууд тухай бүр залруулан зааж ирсэн билээ.

	«Бидний хувьд интернационализм, эх оронч үзэл хоёр салшгүй холбоотой юм. Бид засгийн газрын явуулж буй бодлогыг зөвхөн араб дахины эсрэг, коммунизмын эсрэг чиглэж, империализмын тал барьсан бодлого гэж үзэхгүй. Энэ бодлого улаан цайм өөрийн үндэстний эрх ашигт дайсагнасан бодлого юм. Улс төрийн хувьд ийм харалган бодлого израилийн ард түмнийг бүхэлд нь, ерөөсөө Израилийн ирээдүй хойчийг ноцтой аюулд хэлмэгдүүлэх болно»87 израилийн хамгийн жирийн хөдөлмөрчин иргэд еврей хүмүүс ингэж хэлж байна. Энэ бол 5˗р сарын 9˗нд Иерусалимын ойролцоох Улаан армийн нэрэмжит ойд цугларсан мянга мянган араб еврей хөдөлмөрчин хүний дунд цуурайтсан үг юм.

	Сионист дайнчдыи бодлогын эсрэг израилийн ард түмний явуулж буй тэмцлийг Израилийн коммунистууд манлайлж байна. Израилийн Коммунист Намын тэргүүн М. Вильнер намын бодлогын жанжин шугамыг тодорхойлж хэлэхдээ: «Израилийн коммунист намын бодлого израилийн ард түмний өмнө тулгарч буй хүнд хэцүү асуудлыг шийдвэрлэх цорын ганц замаар өөрийн үндэстнийг аврахад чиглэгдэж байна. Манай намын зорилго улс төрийн үзлээ эс харгалзан Израилийн армийг арабын эзлэгдсэн нутгаас гаргахыг шаардаж буй Израйлд дахь энх тайвныг эрмэлзэгч бүх хүнийг нэгдсэн фронтод зангидах явдал болно» гэжээ. Сионистуудтай хийж байгаа Израилийн коммунистуудын тэмцлийн бодит байдлыг уншигчдадаа таниулахын үүднээс Израилийн парламентад 1967 оны 6˗р сарын 5˗нд буюу Ойрх дорнодын хямралын гурав дахь үеийн эхний өдөр нөхөр М. Вильнерийн Израилийн засгийн газрын гишүүдтэй хийсэн маргааны хэсгээс авч танилцуулъя гэж үзлээ.

	 

	1967 оны 6˗р сарын 5. Израилийн парламент (стенограмм) М. Вильнер:

	— Өнөөдөр Эшколын засгийн газар БННАУ˗ын эсрэг дайн өдөөлөө... Ямар ч дайсан одоогийн засгийн газар шиг ийм гай гамшгийг Израйлд учруулж байгаагүй юм. Энэ дайн Израйлд болоод арабын орнуудын хоорондох нэг ч маргаантай асуудлыг шийдвэрлэхгүйд эргэлзэх зүйл үгүй бөгөөд харин ч бүх зөрчил, бүх маргаантай асуудлыг улам ихээр гүнзгийрүүлж, манай бүс нутагт төдийгүй нэгэн зэрэг олон улсын тавцан дээр урьд үзэгдээгүй их хохирлыг Израйлд улсад учруулж байна... Бидний хөвгүүд, охидын амь нас, цус нулимсаар Ойрх дорно дахинаа нефтийн концесс, цэргийн бааз, түшиц газруудаа хамгаалуулах зорилго бүхий америк, английн империалистүүдэд л энэ дайн хэрэгтэй юм...

	(Зүг бүрээс занаж зүхсэн орилоон хашхичаа хадаж байлаа)

	Т. Туби (суудлаасаа):

	— Энэ удаагийн дайн бол цэргийн түрэмгийлэл даруй мөн.

	М. Вильнер:

	—...энэ удаагийн дайн бол Израилийн язгуур эрх ашгийн эсрэг чиглэсэн үйлдэл юм... (Занаж зүхсэн орилоон шуугиан улам хүчтэй болоход хуралдааны дарга Кадиш Луз хуралдагсдыг тайтгаруулах гэж оролдов).

	Т. Туби (суудлаасаа):

	— Та нар Израилийн коммунист нам, еврей, арабын коммунистуудын дуу хоолойг зогсоож чадахгүй. Бидний дуу хоолой бол энх тайвны дуу хоолой бөгөөд та нарын зэрлэг орилолдооноос хол илүү хүчтэй юм... (Танхим дахь шуугиан улам чангарч, зөвлөлтийн эсрэг орилолдоон болон хувирлаа)!

	М. Вильнер:

	— ЗХУ энх тайвны төлөө бат хатуу зогсдог. Та нарын түлхэн оруулсан аюул гамшгаас Израйлыг авран чөлөөлөхийн учир ЗХУ˗ын тусламж Израилийн ард түмэнд хэрэг болох цаг ирнэ...

	 

	6˗р сарын 26.

	М. Вильнер:

	—...Бид (ИКН) 1956 онд баримталж байсан байр сууриа бат хатуу хадгалж байна. (Вильнер энд 1956 онд Египетийн эсрэг үйлдсэн англи, франц, Израилийн гурамсан түрэмгийллийн үеийг сануулан хэлжээ. Д. М.)

	М. Бирам (баруун сионист:)

	— Та нар шившгийн амьтад!

	М. Вильнер:

	— Та нар манай үндэстнийг хар аюулын ангал руу түлхэж байна. Та нар тэр хар аюулын ангал руу манай үндэстнийг хөтөлж явна. Бид гэвэл Израилийн ард түмнийг та нарын ялт балмад ажиллагаанаас хамгаалж байгаа юм. Бид Израилийн аюулгүй байдлыг сахин хамгаалахын төлөө тэмцэж байхад та нар АНУ, Их Британийн эрх сонирхлын үүднээс цэргийн балмад түрэмгийлэл үйлдэж байна (Танхимд хараал зүхэл).

	М. Вильнер:

	—...Хүүхэд, хөгшид, эмэгтэйчүүдийг төрсөн гал голомтоо орхин амь зуухын эрхээр урц овоохой ч үгүй, ер юу ч үгүй нүцгэн газар луу дүрвэж зугтахад хүргэж байгаа чинь... энгийн номхон оршин суугчдын эсрэг явуулж буй хүйтэн сэтгэлийн түрэмгийлэл биш, өөр юу юм вэ?!.

	М. Коэн (баруун сионист):

	— Чи Израилийн засгийн газрын эсрэг суртал нэвтрүүлэг хийхээ боль!

	М. Вильнер:

	— Би Израйлд улсын эрх ашиг, энэ улсын тусын тулд иймийг ярихад хүрч байна.

	— Чи бол өдөөн хатгагч мөн!.

	М. Вильнер:

	— Антисемитизм нэг ч ард түмэнд сайн сайхныг авчраагүй юм. Антисемитизм уул үзэл суртлыг еврейн эсрэг ашигласан нэг ч улс төрийн зүтгэлтэнд алдрын сарнай зүүлгээгүй юм. Одоо ч өөрцгүй антисемитизм түүнийг арабчуудын эсрэг ашиглах гэсэн еврей нарт эс үйлчлэх болно!..»88 гэжээ.

	 

	Олон улсын сионизмын балмад бодлого, израилийн дайнчдын хар хэрэг нь тэднийг бэхжүүлсэн бус, харин ч сүйрлийн замд хөтөлж байгааг олон баримт, түүний дотор өөрсдийнх нь хэвлэлийн баримтууд нотлон харуулж байна. 1956, 1967 оны түрэмгийллийн завсар үед Израилийн сионист хэвлэл «Мебефнэм» тухайн асуудлыг авч үзсэн өгүүлэлдээ: «Эдүгээ сионизм маш аюултай зөрчил хямралд нэгэнт оржээ. Энэ бол уул хөдөлгөөний үзэл суртал, практик асуудлыг адил хэмжээнд хамарч байгаа хямрал юм. Хямралын цараа, гүнзгийрч архагшсан байдал нь тухайн үзэгдэл, ямар нэгэн эдийн засаг, улс төрийн бэрхшээлээс урган гарч буй биш, өдөр тутмын асуудлын талаар маргаж харгасан явдлаас үүдэн сэдэгдэж буй бус гэдгийг бат нот харууллаа. Уул хямрал сионист хөдөлгөөнөөс өөрөөс нь, энэхүү хөдөлгөөний удирдлагаас урган гарч байгаад хямралын хөнөөлт аюул нуугдан оршиж байна»89 гэж тодорхойлжээ.

	Ийнхүү хямрал зөрчилдөө идэгдэн сүйрч буй сионизм орчин үеийн нөхцөл байдалд зохицохын тулд өнгө урвуулсан зүсэн зүйлийн үйл ажиллагаа явуулдаг боллоо. Израйлд сионистүүдийн хяналтын дор ажилладаг «Израилийн Энх тайвны төлөө хөдөлгөөн» нэртэй байгууллага байгуулагдсанаар нэлээд хэдэн жилийн нүүр үзэж байна. 1967 оны сионист түрэмгийллийн эсрэг дэлхий даяар өрнөсөн энх тайвны талын хүчнийхний дуу хоолойг намдаах зорилгоор сионистууд 1967 оны эцсээр «Израилийн ард түмний явуулсан Зургаан өдрийн дайн бол Израйлд улсыг оршин тогтнуулах эрх ашгийн үүднээс хийсэн батлан хамгаалах дайн байсан юм» гэсэн гарчигтай тунхаг бичиг гаргаж дэлхийн олон орноор тараасан юм. Энэхүү өдөөн хатгасан ажил явууллагыг бүхэл Араб дорно дахины үндэсний эрх чөлөөний хөдөлгөөн, тухайлан Палестины үндсээ чөлөөлөх байгууллагын бүх салбар төдийгүй, дэлхий нийтээр шүүмжлэн няцаасан билээ. Уул тунхагтай холбогдуулан АНУ˗ын Коммунист намын ерөнхий нарийн бичгийн дарга Гэс Холл тунхгийг зохиогчид, тэд гар хөл нь болж өгч байгаа сионист хөрөнгөтнүүдэд илгээсэн нээлттэй захидалдаа бичсэн нь: «...Та нар хэчнээн удаан нэг зүйлээ давтан нуршлаа ч тэр түрэмгийллээ батлан хамгаалах дайн болгож чадахгүй. Чухамхүү израилийн зэвсэгт хүчин Египет, Сири, Иорданыг дайран довтолсныг яаж үгүйсгэх юм бэ!?

	Израилийн бөмбөгдөгч онгоц энэ орнуудын дээрээс бөмбөг асгаруулсан баримтыг та нар хэрхэн няцаах гэж байна!? Израилийн зэвсэгт хүчин өнөөдрийг хүртэл байлдан эзэлсэн арабын газар нутгийг эзэрхэн эзэмшсээр байгааг юугаар тайлбарлах гэж байгаа юм бэ?! Энэ газар нутгийг Израилийн дайнчид хавсарган нэгтгэхээр зэхэж тодорхой алхам хийж буй үнэнийг зөвтгөн цагаатгаж та нар чадахгүй шүү дээ... Хямралын жинхэнэ учир шалтгаан бол Ойрх дорнодын нефть юм... Хүн төрөлхтөн израилийн түрэмгийллийг зохион байгуулсан ялт этгээдүүдийг цагаатгасан  цагаатгалыг хэзээ ч хүлээж авахгүй. Израилийн ард түмний тухайд гэвэл израилийн эрх баригч бүлгийн шударга бус бодлогын эсрэг хэрхэн тэмцэж байгаагаар энэ ард түмнийг (эх түүх—гэдэг утгаар ойлгоё,  Д. М.) шүүж тунгаах болно»90 гэжээ.

	Дэлхийн империализм, олон улсын болон израилийн сионизмтай араб дахины үндэсний эрх ашгийн эсрэг эвсэж нэгдсэн тийм нам бүлэг, засгийн газар, төрийн зүтгэлтэн Ойрх дорно дахинд өдрийн од мэт цөөн юм. Үүнд 1910—1920˗иод оныг авч үзэхэд анхлан эмир байгаад сүүлд английн империализмын санаа зоригоор Иракийн ван болсон Фэйсал, 1930—1950˗аад онд Иракийн засгийн газрын тэргүүнээр англичууд чухам л хүчээр тогтоон барьж байсан Нури Саид, 40˗өөд онд Иорданы ван Абдуллах, сүүлийн үед гэвэл Египетийн ерөнхийлөгч агсан Анвар Садат нарыг л нэрлэх ёстой.

	Бодит социализм, дэлхийн коммунист ажилчны хөдөлгөөний гүн дэмжлэгийг хүлээж байдаг арабын үндэсний эрх чөлөөний хөдөлгөөний түүх бол империализм, сионизмын эсрэг тэмцлийн түүх юм. Еврей хүмүүсийн эсрэг арьсны үзэлтэй огт нийцэх юмгүй энэ тэмцлийн талаар Г. А. Насерын хэрхэн өгүүлснийг эргэж саная: «Еврей ба арабууд бид ах дүүсийн хүүхдүүд. Бид олон зууны турш хамт амьдарч ирлээ. Гэтэл сионизм өчнөөн хүндрэл бэрхшээлийн үр цацаж гарч ирснээс хойш еврей, араб, христ шашинтны өөр хоорондын харилцаа тэсэхэд бэрх гашуун байдалд орсон юм. Гэлээ ч гэсэн бидний хэн нэг нь нөгөөгөө эзэрхэн хөөж эцгээс өвлөсөн гал голомтыг ганцаараа эзлэн сууж хэрхэвч таарахгүй»91 гэжээ.

	Израилийн засгийн газар улс бүрэлдэн тогтсон үеэс эхлэн ирээдүйд байгуулах «Их Израйлд» гэгчийн газар нутгийг «палестинчүүдээс эгнэгт чөлөөлөх» зорилго дэвшүүлж, палестины арабуудын талаар «зөвхөн хүчээр түрүү барих явдал»˗ыг төрийн бодлогын хэмжээнд тунхаглаж уул бодлогоо хэрэгжүүлэх алхмыг 1948—1949 оны дайнаар эхэлсэн юм. Үүнд: НҮБ˗ ын тогтоолоор тодорхой хил хязгаар зааглаж өгсөн арабын улсын гал голомтыг зэвсгийн хүчээр устгасан төдийгүй, оршин суугч 900 мянган араб палестин хүнийг уугуул нутгаас нь хөөн зайлуулснаар палестины дүрвэгсдийн асуудал гарч ирснийг бид өгүүлсэн билээ. Ингэж бүхэл бүтэн ард түмнийг эх оронгүй болгон цагаачлалын замд гаргасныг 20˗р зуун хүн төрөлхтний түүхнээ бичих болсон нь үнэхээр гунигт үйл явдал байлаа. 1967 оны «Зургаан өдрийн дайны» дараа палестин дүрвэгсдийн тоо 1 сая 800 мянга гаруй болж өсөв. Энэ нь палестины нийт хүн амын дийлэнх ихэнх хувийг эзэлж байгаа юм. 1967 оны түрэмгийллийн дараа палестины дүрвэгсэд ийнхүү ноцтой олширч байсан яг тэр үеэр Израилийн сайд нарын зөвлөлийн орлогч дарга (Дараахан нь ГЯЯ˗ны сайдын албан тушаалд шилжсэн) Игал Аллон албан ёсоор мэдэгдэхдээ: «Их Израйлыг эмхлэн байгуулах» бидний үүрэг мандатын өдрүүдэд Иордан голын хөндий, Батшеаны бүс нутгийг92 эзэгнэж эхлэхээс дутуугүй ач холбогдолтой байгаа юм. Тухайн асуудал дээр эргэлзэн тээнэгэлзэж байгаа хүн хэн боловч сионизмын бүхий л тогтолцоот үзэл бодолд эргэлзэж буй хэрэг даруй мөн»93 гэжээ.

	Гэтэл Палестины араб ард түмний уугуул нутаг усандаа үндэстний төр улсаа үндэслэн дэгжүүлэх олон улсын эрхийн үндэс нь НҮБ˗ын 1947 оны 11˗р сарын 29˗ний өдрийн тогтоол гэдгийг БНМАУ болон социалист хамтын нөхөрлөлийн орнууд, нийт шударга улс түмэн хатуу баримтлан түүхэн ач холбогдолтой тэрхүү баримт бичгийн хэрэгжлийн төлөө даруй 30 гаруй жилийн турш шударга тэмцэл явуулж ирсэн юм. Уул тогтоолд Английн «асрамж»˗ийн Палестины нутгийг хоёр хувааж «Палестины араб улс байгуулах»˗ ыг нэн тэргүүн чухалчлан заагаад, нутгийн нөгөө хэсэгт еврейн улс үндэслэхээр тогтоосон билээ. Өмнө өгүүлсэнчлэн Еврейн улс 1948 оны 5˗р сарын 14˗нд байгуулагдсан боловч Палестины улс үүсэн бүрэлдэх явдал одоо хүртэл биелэгдэхгүй сунжирч байна. Гэвч хэрэг ажил үүгээр шийдвэрлэгдэх ёсгүй бөгөөд өөрийн улс төртэй болох палестинчүүдийн дархан эрх, тэрхүү эрхийн хууль зүйн хатуу үндэс хэвээр байгаагийн дээр өөр хоорондоо шүтэлцээ бүхий энэ хоёр зүйл хэрэгжин биелсэн зөвхөн тэр цагт л тухайлан Ойрх дорнодын хямралын гол цөм нь болсон Палестины асуудал бүхэлдээ, уул бүс нутгийн энх амгалангийн асуудал иж цогцолбороороо шийдвэрлэгдэх ёстой юм.

	ЗХУКН˗ын XXVI их хурал «Палестины ард түмний өөрсдийнхөө төр улсыг байгуулах хүртэл бүх дархан эрхийг хангасан байх ёстой гэдэгт бид урьдын адил итгэж байна»94 гэж тэмдэглэсэн нь Палестины асуудлаар нийт дэлхий дахин, Арабын дорнод, тухайлан ПЧБ˗ын санаа зоригийг тусгаж илэрхийлсэн хамгийн бодитой байр суурь болж байна.

	 


ДӨРӨВДҮГЭЭР БҮЛЭГ: ОЙРХ ДОРНОДЫН ХЯМРАЛЫН ШИНЭ ҮЕ ШАТ, ЛИВАНЫ ЭСРЭГ СИОНИСТ˗ ИМПЕРИАЛИСТ ХУЙВАЛДААН

	 

	Израйлыг практик үйл ажиллагааныхаа түшиц газар болгосон олон улсын сионизм—дэлхийн империализмээс эзлэн түрэмгийлэх, хавсарган нэгтгэх алхмаа шатлан өргөжүүлсэн хамгийн сүүлчийн том хуйвалдаан бол Ливан улсын эсрэг хийсэн түрэмгийлэл мөн бөгөөд бид сионизмын мөн чанарыг ямар ч хаалт халхавчгүйгээр илчилж өгсөн энэ дайны талаар тусгайлан бүлэг болгон авч бичлээ.

	Израилийн булаан эзлэгчдийн шатаасан дайны утаа замхарч амжаагүй, журам сахиулах нэрийн дор Ливанд шургалан орж ирсэн америкийн далайн явган цэрэг энд тэндгүй байрлаж нийслэлийг хараачлан хянаж буй хүнд нөхцөл дор 1982 оны 11˗р сарын 22˗нд Бейрутийн төв өргөн чөлөөнөө засгийн газрын цэрэг, эх орноо хамгаалах бүх хүчний төлөөлөгчдийн парад болж, Бүгд найрамдах улсын ойг өндөр ёслолтойгоор тэмдэглэсэн билээ. Энэ бол нөгөө талаас францын колоничлогч цэргийн шилийг харснаас хойш 36 жилийн дараа Бейрут хот түрэмгийллийн давамгай хүчинд арга буюу автаж, харийн цэргийг босго алхуулсан хэдий боловч ялагдан сөгдөлгүй, харин ч улсын нийслэлийн үүргээ нэр төртэйгөөр гүйцэтгэж байгаа, мөн дэлхийн сайн санаат улс түмний өмөг туслалцаа авсан Ливаны ард түмэн нийтээр түрэмгийллийг зогсоож чадаад, дайсныг нутаг орноосоо хөөн зайлуулах сөрөг алхам нэгэнт эхэлснийг харуулсан нотолгоо болсон юм.

	 

	 

	1. Түрэмгийллийн өмнөх нөхцөл байдал 
Түрэмгийллийг хэрхэн бэлтгэсэн нь

	 

	Дэлхийн I дайны төгсгөлийн баримт бичиг болох «Версалын найрамдлын гэрээ»˗г байгуулсан империалист гүрнүүд дэлхийг дахин хуваах улс дундын монополист бодлогоо «асрамжийн мандат эрх» хэмээх хуурамч багаар халхлах арга саам зохион хэрэгжүүлснийг нийтээр мэднэ. Версаль маягийн найрамдал ёсоор Ливан орон Францын империализмын «асрамжид» очжээ. «Асрамжийн мандат эрх»˗ийн империалист агуулга, колоничлолын мөн чанарыг В. И. Ленин бүр 1919 оны 11˗р сарын 22˗нд Дорно дахины ард түмний коммунист байгууллагуудын бүх Оросын II их хуралд тавьсан илтгэлдээ: «колониудад асрамжийн эрхийн бичиг тараах тухай ярьж эхэлмэгц л энэ нь тонох дээрэмдэх эрх олгосон зөвшөөрөл, энэ нь ертөнцийн хүн амын өчүүхэн жижиг хэсэгт хүн төрөлхтний ихэнхийг шулан мөлжих эрх олгосон зөвшөөрөл гэдгийг бид чухам сайн ойлгож байсан»95 гэж тодорхойлсон бөгөөд ЗХУ, «мандатын системийг хэзээ ч зөвшөөрдөггүй билээ.

	Османы эзэнт гүрний задралтай нэгэн зэрэг Ливан болон арабын өөр хэд хэдэн орон колоничлолын системд хүчээр нэгтгэгдэх болсон үе, 1918 оны 10˗р сард англи—францын цэргийн ангиуд Ливанд цөмрөн оржээ. Чингэж дэлхийн I дайн колонийн шинэ эзэмшлээ цааш үргэлжлүүлэхэд Ливан орон эн тэргүүн хэлмэгдэн хохирч, францын дээд захирагч гэгчийн эрхшээлд орсны дээр эзлэн түрэмгийлэгчид 1920 оны 9˗р сарын 1˗нд асрамжин дахь «Аугаа их Ливан» гэгчийг тунхагласан юм. Энэ нь колоничлолын бодлогоо нууж хаах, нэгэн зэрэг тоглоомын засгийн газар байгуулах замаар Ливаныг эзэгнэх захирах ажиллагаагаа лавшруулах хэмээсэн» В. И. Лениний үгээр «махчид, дээрэмчдийн»96 бодлогын хэрэгжил нь байсан болой. Ливаны ард түмэн харийн мөлжлөг, доромжлолыг эсэргүүцэн 1924 оноос үндэсний эрх чөлөөний хөдөлгөөнийг улам хүчтэй өрнүүлсэн бөгөөд Бекаагийн хөндийд гарсан том бослого, мөн онд Сири˗ливаны коммунист нам байгуулагдсан зэрэг явдалд Ливапы үндэсний эрх чөлөөний хөдөлгөөний хөгжилд дорвитой алхам, хойш хойшдын хэрэг явдалд ул мөрөө үлдээсэн томоохон үйл явдал болсон юм.

	Араб дахины улс түмнийг «асрамжлах» «мандатын эрх» гэгчийн эсрэг улс дундын харилцаанд Октябрийн үзэл санааг туг болгосон Зөвлөлт засгийн газар шийдвэртэй, алхам тутмын тэмцэл хийж байсныг цохон өгүүлэлтэй. Хувьсгалын дараахан Петроградад нийтлэгдсэн Цагаан хааны гэрээ бичгээс Араб дахиныг хувааж эзэмших гэж англи, францчууд бүр 1916 оноос зэхсэнийг мэдэж97 арабууд дипломат бодлогын хувьд нойрноос сэрсэн билээ. В. И. Ленин 1920 онд «Ази тивийн тухай Зөвлөлт оросын төлөвлөгөө юу вэ?» гэсэн сурвалжлагчийн асуултад «Европын талаар явуулж буй бодлоготой яг ижил: Нэрлэн хэлбэл ард түмнүүдтэй энх тайвнаар зэрэгцэн орших»98 гэж товч энгийн бөгөөд зөвлөлт засгийн гадаад бодлогын мөн чанарыг яруу илтгэсэн хариу өгсөн байдаг. 1922 оны 12˗р сарын 20˗нд Лозаны бага хурлын үеэр Орос— украйн—гүржийн төлөөлөгчид хамтарсан тунхаг бичиг гаргаж түүндээ их гүрнүүдээс «Месопотами, Сири, Палестин, Саудын Арави, Египет, Судан, Марокко, Тунис, Ливийн тухайд явуулж буй их гүрнүүдийн колоничлох, эзлэн түрэмгийлэх»99 бодлогыг шүүмжлэн няцаажээ. Женевийн олон улсын эдийн засгийн бага хуралд очсон Зөвлөлтийн төлөөлөгч 1927 оны 5˗р сарын 8˗нд «асрамжлах мандат эрх» гэгчээ устгахыг өрнөдийнхөнд шаардсан бөгөөд 1934 оны 9˗р сард ЗХУ Үндэстнүүдийн холбоо (Лига наций)˗нд элсэн орох үеэрээ «мандатын» асуудлыг хүлээн зөвшөөрөхгүйгээ хийгээд уул байгууллагын салбар болон Мандатын байнгын комиссын ажиллагаанд оролцохгүй гэдгээ тунхаглан мэдэгдсэн юм»100

	Хоёр дайны хоорондох зөвлөлтийн гадаад бодлогын түүх нь дээрхийн мэт, тухайлан авч хэлэлцвэл арабын орнуудыг мандатын болон бусад хэлбэрийн колоничлолоос чөлөөлөхийн төлөө хийсэн тэмцлийн түүх, үндэсний эрх чөлөөний хөдөлгөөнийг урагш ахиулах тодорхой хүчин зүйл болж иржээ. Ливанчууд 1943 оны 11˗р сарын 22˗нд улс орныхоо тусгаар тогтнолыг тунхагласан хэдий боловч чухамдаа ЗХУ гол хүндийг нь үүрч, гол хохирлыг нь амссаар шийдвэртэйгээр явуулж дуусгасан II дайны эцэс хүртэл «мандат»˗аар колоничлогчид араб дахины энэ тансаг орныг орхиж яваагүй юм. Тухайлан Ливаны нутгаас францын сүүлчийн цэрэг 1946 оны 12˗р сарын 31˗нд гарчээ.

	Ливанд Османы ноёрхол унахад мандатын нэрээр антантын колоничлол эхэлсэн шиг, антантын франц уул орноос цэргээ татахад II дайнаар хөлжиж хүчирхэгжсэн дэлхийн хамгийн сувьдаг, хамгийн харгис хүчин—америкийн империализм Ливанд Францын байр суурийг уламжлан орлох бодлогоо ирмүүн хүчтэйгээр явуулсан байна. Чухамдаа энэ бодлого орчин үеийн олон улсын харилцааны түүхнээ «Ливаны эмгэнэлт явдал» хэмээн нэрийдэж буй олон салаа савраас бүрдсэн, төгсгөл нь одоо ч тодорхойгүй байгаа зангилгаа хэрэг явдлын эхийг тавьсан юм гэдгийг ноттойгоор хэлж болно. 1948 онд Ливаны засгийн газар АНУ˗тай Ливаны нутгийг дайруулан нефть дамжуулах хоолой тавих тухай хэлэлцээр байгуулсан бөгөөд америкчууд «Трумэны номлол»˗ын IV зүйлийн үндсэн дээр 10 жилийн турш (1951—1961) Ливанд «тусалж» байсан нь уул орон «америк маяг»˗ийн колоничлолын нөлөөний хүрээнд татагдан орох эдийн засгийн боломжийг нөхцөлдүүлжээ. Нөгөө талаар тус орны төрийн эрхийг том газрын эзэд барьж байсан төдийгүй, тэд газар эзэмшлийн монопол эрхээ хөндөлгүй орхиж, мөн сүм хийдийн жасаа хөмрөгт нийт хадгалагдсан газрын 4˗ний нэгийг үлдээсэн101 зэрэг нь Ливанд гадаадын капитал нэвтрэх ангийн таатай хөрсийг бүрэлдүүлжээ. Гэвч америкийн империализмын зүгээс Ливаны дотоод хэрэгт оролцох явдал 50˗аад оны үеэс улам идэвхжих болсныг тэмдэглэлтэй. Америкийн тал барьсан ерөнхийлөгч Шамуны улс төрийн бодлого, тухайлан ерөнхийлөгчийнхөө хугацааг дахин хоёр жилээр сунгах зорилгоор үндсэн хуулийг өөрчлөх гэсэн түүний оролдлогыг эсэргүүцсэн хөдөлмөрчдийн ажил хаялт, зэвсэгт бослого болон өргөжсөн үед Шамуны хүсэлтийг хүлээн авч АНУ 1958 онд Ливанд цэрэглэн халдсан билээ102. Энэ явдал америкийн империализмын Ойрх Дорнод дахь бодлогын хэрхэхээс ч үл татгалзах харгис мөн чанарыг илтгэж буй үлэмж ноцтой үйл ажиллагаа мөн гэсэн дүгнэлт хийхээс өөргүй.

	1967 оны Ойрх Дорнодын дайнаас хойш америкийн империализм Ливаны бүрэн эрхт байдлын эсрэг үйл ажиллагаандаа израилийн дайнч сионист бүлгийг зэвсэглэн тухирах зэргээр гар хөл болгон ашиглах тактикт илэрхий шилжсэн юм. 1943—1973 онд Ливан улсын засгийн газар даруй 40 удаа халагдаж солигдсоны учир шалтгаан Ливаны нийгмийн дотоод зөрчлийн хурцдал, тухайлан засгийн эрхийн төлөө тэмцэлд оршиж байсан боловч АНУ ба америк—израилийн хамтын хуйвалдааны үр дүн болж арабын эл оронд засгийн эрх солигдсон цөөн бус тохиолдлыг нэрлэн зааж болно. Израилийн зүгээс Ливанд учруулах зэвсэглэсэн хүчний дарамт шахалт жилээс жилд нэмэгдсээр зөвхөн 1973 оны эхний найман сард 100 гаруй удаа зэвсэгт өдөөн хатгалга үйлджээ.

	Америк—израилийн нэгдсэн хүчин Ойрх Дорнодод ээлжит дайныг өдөөхдөө золиодсонд Ливан улсыг сонгож авсан явдал бодит олон шалтгаанаар тайлбарлагдаж байгаа юм. Хэдийгээр энэ орон харьцангуй бага хэмжээний газар нутагтай 3˗хан сая хүн амтай хүн амын бараг тал хувь нь нийслэл Бейрутэд бөөгнөрсөн байх боловч Ливаны нийгэм шиг улс төрийн задрал, шашны урсгалуудын харилцан дайсагнал, засгийн эрхийн төлөө тэмцэл, зэвсэгт бүлгүүдийн мөргөлдөөн зэрэг байнгын хүчтэй хямралд идэгдэн шаналж буй тийм нийгэм арабын орнуудад төдийгүй, нийт дэлхий дахинаа ховор билээ. Үүнийг юугаар тайлбарлах вэ? Үүнийг дэлхийн империализм, израилийн сионист дайнчид, арабын үндсэрхэг хүчин, шашны харгис бүлэглэлүүд өөрсдийн бурангуй эрх ашгийн үүднээс олон оны турш эмгэнэлт явдлын үр цацаж ирснээр нэн тэргүүнд тайлбарлах ёстой. Тухайлбал үндэсний эрх чөлөөний хөдөлгөөнийг дотроос нь задруулах явдал империализм, сионизмын шалгарсан арга болохыг 1982 оны түрэмгийллээс урьд Ливаны өмнөд хил дээр бүрэлдэн тогтсон байдал дахин нотолсон юм. Дээр өгүүлсэн израилийн дайнчдын олон удаагийн өдөөн хатгалга, 1972, 1973 оны цөмрөлтийн тодорхой нэг үр дагавар бол Эль—Литина голоос Ливан—израилийн хилийг хүртэлх зурвас нутагт империалист, сионистүүдийн түлхээсээр салан тусгаарлагчдын явуулж ирсэн хорт ажиллагаа байв. Хэрэг дээрээ израилийн зэвсэгт хүчний дайвар, салбар анги болох103 тэр бүлэг хүмүүс хошууч Хаддат гэгчийн удирдлагын дор төв засгийн газарт шууд дайсагнан, хяналтдаа авсан зурвас нутаг дээрээ «чөлөөт Ливан» гэгдэх «улсыг» тунхаглажээ. Үүгээрээ тэд Ливаны ард түмнийг иргэний дайнд104 татан оруулсан байна.

	НҮБ˗ын Аюулгүйн Зөвлөлийн шийдвэрээр105 өгүүлэгдэн буй бүс нутагт НҮБ˗ын нэрийн өмнөөс 6 мянган хүн бүхий цэргийн ангийг илгээж оруулсан хийгээд хэдийгээр Аль˗Литаниас Израилийн хилийг хүртэлх уул газар нутгийг Төв засгийн газрын мэдэлд шилжүүлэх, сионист түрэмгий ажиллагааг таслан зогсоох, тайван цагийн амьдралыг сэргээн тогтоох явдал НҮБ˗ын цэргийн албан томилолтын зорилго байсан106 боловч хавсарган нэгтгэх төлөвлөгөөнийхөө үндсэн дээр израилийн дайнчид дээрх зорилгыг биелүүлэхэд ноцтой бэрхшээл учруулж байлаа. Ингэсээр 1982 оны 6˗р сарын түрэмгийлэлд тулж ирсэн байна.

	Өмнөх зүгийн нутгийн байдлыг Ливаны нэг дэх хагарал гэж үзвэл хоёр дахь хагарал нь нийслэл Бейрутийг дайрч өнгөрч байгаа юм. Хотын зүүн хэсэг, зүүн хойд нутгийн зурваст байрлах баруун христианчүүд «Ливаны фронт» хэмээх бүлэг хүчинд ялгаран нэгдсээр бас л хэдэн жилийн нүүр үзэж буй билээ. Энэхүү бүлэг хүчний тэргүүнд хуучныг баримталсан катаиб, «өөрийгөө тусгаарлагч» хочтой үндэсний либарал—хөрөнгөтний зэрэг нам орж байгаа явдал эх орны нэгдсэн фронт бүрэлдэн тогтох явцад аюултай хориг болж буй төдийгүй ангийн эрх ашиг нь Ливан үндэсний эрх ашгийг давамгайлсан тэрхүү хуучныг баримтлагчид тухайлан Ливаны, ерөөс араб дахины хэрэг явдал дээр дэлхийн империализм, израилийн талын бодлого баримталсаар, тэр хүчнүүдтэй үйл ажиллагаагаа уялдан зохицуулсаар иржээ.

	«Цагдан сэргийлэхийн ангиуд» гэж нэрлэгдэх боловч хэрэг дээрээ армийн зохион байгуулалттай олон мянган хүн бүхий бие даасан зэвсэгт хүчинтэй «Ливаны фронтынхон»˗ы эсрэг Баруун Бейрут, нутгийн хойд, баруун хойд талаар суурьшин бүхий үндэсний эх оронч хүч тэмцсэн юм. Ливаны хүн амын ихэнх нь болох лалтангууд болон 1948, 1967 оны дайнд израйльчуудад мөрдөн хөөгдөж Ливанд шилжин нутагшсан 350 мянган палестин, мөн Палестины Чөлөөлөх Байгууллага Ливаны үндэсний эх оронч хүчний талд хатуу зогсож байлаа.

	Ливан орон ийнхүү харилцан дайсагналцсан хэд хэдэн хэсэг болон задарсан явдал израйлд—америкийн түрэмгийллийн төлөвлөгөөг зохиогчдод нэн тааламжтай нөхцөл болсон юм. 1982 оны 12˗р сард Израилийн батлан хамгаалах яамны сайд Шарон Тель˗Авивын стратегийн судлалын хүрээлэнд болсон цэрэг—улс төрийн өндөр тушаалтнуудын зөвлөгөөн дээр хэлсэн үгэндээ Израилийн «аюулгүй байдал»˗ын номнол гэгч зүйлийг дэвшүүлж гаргасан билээ. Энэхүү тогтолцоот үзлийн дагуу бол Израйлд улс өөрийн аюулгүй байдлын төлөө «урьдчилан сөрөг алхмууд хийж», нөлөө, ашиг сонирхлынхоо хүрээг арабын орнуудаар зогсохгүй Турк, Иран, Пакистан, Персийн булан, хойд ба Төв Америкт хүргэж тогтоох ёстой гэнэ. Энэ бол Израилийн 80˗аад оны хийж гүйцэтгэх стратегийн холбогдол бүхий үйл ажиллагаа мөн  гэж Шарон тэгэхэд илэн далангүй тэмдэглэсэн107 ажээ. Хоёр сарын дараа «Жорнэл оф Жудаизм энд зайнизм» сонин Одед Йинон гэгчийн бичсэн өгүүлэлд Шароны мэдэгдлийг нарийвчлан тайлбарласан нь дэлхий нийтийн анхаарал татахад хүрсэн юм. Тэнд: «...угсаатны олон янзын цөөнхөөс бүрдэх, мөн дотоод хямралдаа идэгдэн задарсан энэхүү араб ертөнц өөрийн үндсэн асуудлыг шийдвэрлэх тэнхэлгүйн дээр чухамдаа хэдийд ч гэлээ бидэнд аюул занал учруулж, хөндөлдөн зогсож чадахгүй108 гэж нотлон өгүүлээд, түрэмгийллийн бодлогын золиосонд эн тэргүүн Ливаныг нэрлэн зааж, тус орныг 5 жижиг муж буюу бичил Улс болгон тасчих хэрэгтэй109 мэтээр бичсэн байлаа.

	АБНЕУ, ЗХУ˗ын хооронд тогтсон найрамдал, хамтын ажиллагааны гэрээг 1971 онд Каир дур мэдэн ганцаар цуцалж, улмаар Кэмп˗дэвидийн хэлэлцээрийг байгуулан арабын үндэсний эрх чөлөөний хөдөлгөөнөөс салан тусгаарласан зэрэг Ойрх Дорно дахинаа болсон сөрөг үйл явдлууд түрэмгийлэгчдэд зам нээжээ. Ялангуяа А. Садат 1979 оны 11˗р сарын 19˗нд Иерусалимд очиж110 Израилийн дайнчдын өмнө буулт хийсэн явдал сионизмын удирдагчдыг баярлуулахад хүргэсэн гэдгийг онцлон тэмдэглэлтэй, 1982 оны 6˗р сарын түрэмгийлэл египет—америк—израилийн гурамсан хуйвалдааны бүхэл үйл явцаар шатлан өргөжиж бэлтгэгдсэн бөгөөд тодруулж хэлэхэд Кэмп— Дэвид байгаагүй сэн бол Ойрх Дорнодын 5 дахь дайн өнгөрсөн зун шатах үндэс нөхцөлдөн бүрэлдэх учиргүй байлаа. Энэ утгын үүднээс ерөнхийлөгч агсан Садат, түүний хань хамсаатнуудын урвагч бодлого түрэмгийллийн ноцтой нэгэн хүчин зүйл болж өгчээ гэдэг дүгнэлт аяндаа гарч ирж байгаа юм.

	1977 оны 12˗р сарын 2—5˗нд Триполид Сири, БНАЙАУ, Алжир, Ливи, ПЧБ˗ын удирдагчид зөвлөлдөж «хатуу зогсолт, сөрөг үйл ажиллагааны үндэсний фронт» буюу Тавын хороог байгуулсан бөгөөд мөн арабын 17 орны 140 гаруй олон нийтийн байгууллага, 72 улс төрийн нам нэгдэж Кэмп—Дэвидийн эсрэг Бүх арабын ардын Конгрессыг дээрх үндэсний фронттой зэрэгцүүлэн үндэслэсэн зэрэг эерүү талын олон тодорхой үйл явдал сүүлийн жилүүдэд Ойрх Дорно дахинаа болсныг нийтээр мэднэ. Гэвч араб дахин тухайлан Ливаны асуудал дээр Ирак—ираны мөргөлдөөн харамсам хор холбогдол бүхий үүрэг гүйцэтгэснийг нэгэн зэрэг өгүүлэлтэй.

	А. Садат Египет болоод бүх арабын нэр хүндийг түрэмгийлэгчдийн өмнө доромжлон гутаасан албан баримтад гарын үсэг зурсны дараах өдөр Иракийн нийслэл Багдад хотноо Арабын орнуудын гадаад явдал, эдийн засаг, санхүүгийн яамдын сайд нарын онц зөвлөгөөн болж Египетийн дэглэмийн эсрэг улс төр, эдийн засгийн хориг арга хэмжээ авахаар тогтсон бөгөөд Оман, Судан, Сомалиас бусад Арабын холбооны бүх улс Онц зөвлөгөөний тогтоолд гарын үсэг зурсан юм. Дэлхий нийт, тухайлан арабуудын жинхэнэ хань холбоотон, социализмын орнууд Иракийн нийслэлд чуулагчдын шийдвэртэй арга хэмжээг зөв замд хийсэн тодорхой алхам хэмээн баяртайгаар хүлээн авч билээ.

	«Багдад хотноо гарсан шийдвэрүүд Ойрх Дорнодын асуудлыг бодитойгоор зохицуулахын төлөө тэмцэлд жинтэй үүрэг гүйцэтгэнэ»111 гэж ЗХУ үзсэн юм. Гэвч Ирак—ираны дайн үүссэн нь арабуудын хүчийг сарниулсан шинэ гунигт явдал боллоо.

	Дээр нэр дурдсан «Жорнэл оф жудаизм энд зайнизм» сонинд «нефтийн баялаг орон» Ирак нь израилийн нөлөөгөө тогтоох бодолтой бүсэнд оршиж буйг нуулгүй дурдаад «Ирак улс ойрын ирээдүйд Израилийн өмнө хамгийн хүчтэй саад болж мэдэх тул энэ орныг дотроос нь задлах явдал Сирийг дотроос нь задлахаас давуу ач холбогдолтой байна. Сири—иракийн хооронд дайн үүсдэг сэн бол тийм дайн ийм хагарал гарахад тун хэрэгтэй... Ерөөс арабуудын ямар ч мөргөлдөөн, араб ертөнцийн бутралыг түргэсгэж өгөх учир ашигтай байх болно. Эдүгээ явагдаж буй Ирак, Ираны хоорондын дайн ч ялгалгүй чухам арабын хагарал бутралын туйлыг ойртуулж байж мэдэх юм»112 хэмээн тэмдэглэжээ.

	Баримт материалыг анхааралтай ажиглахад ливаны эсрэг хийх Израилийн түрэмгийллийг АНУ шууд бэлтгэлцсэн нь тод болж байгаа юм. Нэн тэргүүнд тэмдэглэвэл зохих зүйл бол Рейганы засаг захиргаа Израилийн түрэмгийлэлд сөрөг үйлдэл үзүүлж болох Ойрх Дорнодын хүчнүүдийг дипломат арга заль, зэвсэглэлийн наймаагаар зохицуулж, шинэ түрэмгийлэлд тэднийг сэтгэл санааны хувьд «бэлэн байлгах» талын элдэв оролдлого хийсэн явдал болно. 1981 оны 6˗р сарын 7˗нд Америкт үйлдвэрлэсэн израилийн нисэх онгоц Иордан, Саудын аравийн нутаг дээгүүр нисэн өнгөрч Иракийн агаарын хилийг цөмрөн Багдадын ойролцоох Таммуз дахь цөмийн судлалын төвийг бөмбөгдсөн»113 билээ. Араб дахин «Гитлерийн үйл ажиллагааг санагдуулсан»114 Израилийн ерөнхий сайдын «ихэмсэг дээрэнгүйллийг жигшин эсэргүүцэж, Израилийн түрэмгийллийг үгээр шүүмжлэх төдийгүй, үйл хэргээр хазаарлан зогсоохыг шаардаж» байхад Рейган Вашингтонд түрэмгий улсын элчин сайд Эвроныг хүлээж аваад «Израилийн талаарх бодлогодоо АНУ ямар ч тулгуур өөрчлөлт хийхгүй. Бид хойшид ч Израилийн талд зогсох болно»115 гэж мэдэгдэж байлаа. Нөгөө талаар Вашингтон, Каирын аль алинд Таммузад болох балмад явдлын талаар урьдаас мэдэж байсныг арабын хэвлэл нотолсон байна116. Америкийн империализм сүүлийн жилүүдэд зөвхөн Египетэд 3,5 миллиард долларын зэвсэг нийлүүлээд байгаа бөгөөд АНУ˗ын зэвсгийн сангаас сөнөөгч онгоц «Эф—16», «М— 60» маягийн хүчирхэг танкнууд, залуурт «Хок» пуужингийн цэнэг, хуягт ачигч, нисдэг тэрэг117 зэрэг хамгийн орчин үеийн зэвсэг Нилийн эрэг рүү ачигдаж байсан, ачигдсаар ч байгаа юм. Пентагон дутуугүй хэмжээнд Суданыг зэвсэглэж буй бөгөөд Саудын Арави АНУ˗тай дипломат харилцаа тогтоосноос хойш Америкаас 56 миллиард долларын бараа худалдаж авсны ихэнх хувийг зэр зэвсэг эзэлжээ. Яг одоо үед 8,5 миллиард долларын зэвсгийн панз Вашингтон—Эр˗Рияд хоёрын дунд хийгдэж буй бөгөөд АВАКС хэмээх урьдчилан сэргийлж, хяналт тогтоох системээр иж бүрэн цэнэглэгдсэн 5 онгоц энэхүү худалдааны тооцоонд орж байгаа тухай118 ноцтой баримтыг гадаадын хэвлэлүүд заан тэмдэглэсээр ирлээ. Персийн булангийн орнуудын эрх баригчдыг америкийн зэвсгээр худалдан авч Израилийн тухайд тэднээр төвийг сахиулах арга АНУ˗ын гадаад бодлогод ялангуяа түрэмгийллийн өмнөх үед ноцтой ажиглагдаж байлаа. Улаан далайн эрэг дэх Египетийн Рас˗Банас баазыг шинэчлэн зэвсэглэхэд пентагон 400 сая доллар зарсан119 бол английн «Файнэншл таймс» сонины мэдээлснээр Бахрейн, Катар, Арабын нэгдсэн Эмирт Улс, Оманыг оролцуулан цэргийн эвсэл холбоо хүртэл байгуулахыг санаархаж буй ажээ120.

	Үүний хамт АНУ˗ын засаг захиргаа «зөвлөлтийн аюул» гэгч сэдвийн дор араб дахиныг хууран мэхлэх үзэл суртлын том кампани зохион явуулсан юм. Тухайлан 1981 оны 4˗р сарын эхээр Ойрх Дорнодоор аялсан X. Хейгийн аяллыг жишээ болгон татаж болно. Тэр бээр Египетээс Пакистан хүртэлх Зүүн Өмнөд Азийн бүх нутагт ЗХУ аюул занал учруулж байгаа мэтээр цуурхаж, Израйлд нь арабчуудын нэгэн адил дээрх аюулд хэлмэгдэн сүйрэх болзошгүй байдалтай тул араб—израйлд хоорондоо мөргөлдөх бус харин «стратегийн холбоотойгоор»121 Москваг эсэргүүцэх ёстой гэдэг санааг улиглан давтаж явсан юм.

	Америкийн төрийн нарийн бичгийн дарга дэлхийн олон нийтийг төөрөгдүүлэх зорилгоор чухам юу гэж хэлж байсныг авч үзвээс: «Америкчууд Ойрх Дорнодын ард түмний сэтгэлд дайн таригчид бус, энхийг тогтоохын төлөө хүчин зүтгэл гаргагчид болон үлдэнэ гэдэгт итгэцгээе» гэж тэр хэлж байлаа122. Гэтэл А. Хейгийг дипломат бодлогоо явуулж байсан тэр үеэр АНУ˗ын батлан хамгаалах яамны сайд Уайнбергер Америкийн конгресст хандаж, 1,5 миллиард долларын үнэ бүхий «Эф—16» маягийн 76 онгоц Израйлд нийлүүлэх зөвшөөрөл эрж байсан юм»123.

	Одоо Израйлыг аваад үзье. Сионизмын түрэмгий улс Ойрх Дорнодод тав дахь дайны галыг шатаахдаа бэлтгэлээ шатлан өргөжүүлэх тактикийн хувьд хоёр замаар явуулжээ. Үүнд; нэгдүгээрт, Иерусалимыг Израилийн албан ёсны нийслэл болгон зарлаж, Сирийн Голланы өндөрлөгийг «израйльчилсныхаа» дараа «Мөлхөө маягийн хавсарган нэгтгэх» бодлого гэгчийн үндсэн дээр Иордан голын баруун эрэг, Газын бүсэнд еврейн тосгод байгуулах ажиллагаагаа идэвхжүүлсэн амуй. Өнгөрсөн оны сүүлээр тус бүс нутаг дахь цэргийн дэглэмийг халж «иргэний засаг захиргаа» тогтоосон нь124 израйльчиллаа лавшруулж буй хэрэг байв. Хоёрдугаарт, Ливаны нутаг дахь Палестины энгийн номхон ард иргэд, ПЧБ˗ын байрлалтад их бууны гал, сүрэглэсэн болон ганцаарчилсан онгоцны дайралт, цэргийн цөмрөлтөөр байнга аюул занал учруулж байлаа. Мөнөөх байдал Өмнөд Ливаны хувьд тоо алдрам олонт давтагдсан бөгөөд энэ тухайд нэгэнт өгүүлсэн. Түрэмгийллийн бэлтгэлийг АНУ төө зайгүй явж хавсран гүйцэтгэжээ гэдэг бидний дүгнэлтийг өгүүлэн бүхий хоёр асуудлаар дайны өмнө Рейганы засаг захиргааны баримталсан бодлого давхар нотолж байгаа юм.

	Гэтэл эзэлсэн газар нутагтаа еврей нарыг суурьшуулан израйльчлах чиг шугамыг хууль ёсны бус гэж үзэхгүй байгаагаа125 Рейган албан ёсоор мэдэгдсэнээр барахгүй Ливан дахь Палестины дүрвэгсдийн хуаранг довтлох явдлыг Төрийн департамент зөвтгөхийг оролджээ126. АНУ˗аас «Израйлд дарамт шахалт үзүүлэх шинж тэмдэг ч мэдэгдэхгүй байсан»127 тухай сайд Бегиний мэдэгдлийг дээрхтэй холбогдуулан эш татаж болох юм. Нөгөө талаас энэ мэдэгдэл бол хоёр орон түрэмгийллийн бэлтгэл дээр хамтран ажилласныг санамсаргүй илчилчихсэн «дипломат ташаарал» бус харин ч «америк—израилийн стратегийн холбоо хэлхээ» гэгчээр арабуудыг сөргөж сээрэлхсэн дипломат хуйвалдаан, дарамт байжээ гэдгийг эцэст өгүүлэлтэй. Ойрх болон Дундад Дорнод, хойд Африкийн сав газрыг эзэгнэж Пакистан—Судан—Турк хэмээх гурван өнцгийг холбосон Израилийн их империалист гүрнийг байгуулах санаархалтай128 Израилийн сионист удирдлага улсын дотоодод гэтлэн давахын аргагүй бэрхшээлүүдтэй тулгарсан явдал Ливаны эсрэг дайнд Бегин нарыг тухиран хөдөлгөжээ гэж үзэх буурьтай үндэс бидэнд байна. Баримтыг дурдвал, баян хоосны хоёр туйлд хуваагдах үзэгдэл израилийн нийгэмд төлөвшин гүнзгийрч, мөнгөний ханш буурах явдал улсын түүхнээ рекорд (200%) түвшинд хүрээд алив гэмт хэрэг, хүчирхийлэл, улс төрийн балмад явдал өдрийн цагаан дээрэм мэт ил цагаандаа гарчээ гэж английн «Файнэншл Таймс» сонин 1981 оны эхээр мэдээлж байв129. Өнгөрсөн жил ажилгүйдэл 67% нэмэгдэж, цалин 14%˗аар буурахын зэрэгцээ 1980 онд 30 мянган хүн Израйлыг орхиж гадагш дүрвэсэн бөгөөд санал авалтын дүнгээс үзэхэд улсын иргэний 11% нь мөн тийнхүү дүрвэн, гарахад бэлэн байгаа аж. Израйль өөр нэг онцгой чухал үзүүлэлтээр дэлхийн рекорд (200%) тогтоосныг дээрх сонин цохсон нь: Нэг хүнд ноогдох гадаад улсуудад төлөх өрийн хэмжээгээр Тель˗Авив дэлхийд дээгүүр орох болсон нь хүүхдийг оролцуулан нэг хүнд ноогдох өрийн хэмжээ даруй 6 мянган доллар130 хүрчээ.

	Эдгээр зөрчлийн хурц үзүүрийг дайны цагийн хуулиар мохоож «шийдвэрлэх» бодлогод Израилийн засгийн газар шилжсэнийг АНУ дэмжиж буйг нотлох гэхийн хэрэггүй юм. «Онцгой байдлын» үед ажил хаях, хулгай дээрэм хийх зэрэг үйл ажиллагааг хатуу хориглосон тусгай хууль сионист түрэмгий улсын нийгэмд мөрдөгддөг байна.

	Ливаны эсрэг түрэмгийллийг бэлтгэх үеийн турш хоёр орон цэрэг зэвсгийн салбарт нэн хүчтэй хамтран ажилласныг дурдах хэрэгтэй. АНУ˗ын «Крисчен Саиенс Монитор» сонинд бичсэнээс үзэхэд Израилийн үндэсний орлогын тал шахам хувийг америкийн тусламж бүрдүүлж буй бөгөөд Израйлыг цэрэгжүүлэн зэвсэглэх үйл явц шуударсан сүүлийн онуудад энэхүү «тусламжийн» хэмжээ жилд дунджаар 3 миллиард доллар болж өссөний 3˗ны 2 хувийг нь орчин үеийн дайны зориулалттай зэр зэвсэг эзэлж байв. Мөн АНУ˗д төвлөрсөн сионист байгууллагууд Израйлыг «асран бөөцийлөх» явдлаа гүнзгийрүүлсээр түрэмгийлэл эхлэхийн өмнөх үе хүртэлх зөвхөн нэгэн жилийн дотор тусламжаа миллиардын хэмжээнд хүргэжээ. Америкчууд Израилийн цэргийн баазуудыг өндөр хүч хурдтай хамгийн шинэ маягийн онгоцнуудаар нөхөн хангаж дуусмагц Израйлд түрэмгийллээ эхэлсэн тухай ноцтой баримтыг гадаадын олон хэвлэл тэмдэглэж байлаа131. Нэгэн зэрэг тэр үеэр хоёр орны цэргийн өндөр тушаалтнууд нууц хэлэлцээр байгуулах зэргээр олонтоо уулзаж зөвлөлдөж байсан нь сүүлд тодорхой болсон байна132. Тэр ч байтугай түрэмгийлэл эхэлсний дараа ч америкийн тал Израйлд «Эф—16» сөнөөгч бөмбөгдөгч онгоц 11˗ийг оролцуулан 1,5 миллиард долларын цэргийн зэвсэг хэрэгсэл нийлүүлэхэд бэлэн байгаагаа илэрхийлсэн тухай 6˗р сарын эхээр ЮПИ агентлаг мэдээлсэн билээ.

	 

	 

	2. Зэвсэгт түрэмгийлэл

	 

	НҮБ˗ын цэрэг байрласан Ливаны өмнөд нутаг руу байнгын аюул занал учруулж өдөөн хатгалга хийх явдлаа 1982 оны 6˗р сарын 6˗ны өглөөний 6 цагаар тасалбар болгож, гал зогсоох тухай Аюулгүйн Зөвлөлийн шийдвэрийг133 Израйлд улс хэрхэн биелүүлэхийг дэлхий нийтээр ажиж хүлээж байлаа. Харамсалтай нь 6˗р сарын 6˗ны тэр өдөр нь Ойрх Дорнодын олон улсын харилцааны түүхнээ дээрхтэй нэгэн зэрэг өөр нэгэн ноцтой үйл явдлыг тэмдэглэсэн түүхэн цаг хугацаа болж үлдсэн юм. Израилийн дайнчид Аюулгүйн Зөвлөлийн шийдвэрийг биелүүлэх нь байтугай Ням гарагийн тэр өдрийн үдээс хойш Америкийн зэвсгээр иж бүрэн зэвсэглэсэн 25 мянган хүнтэй армиар Ливан улсын хилийг цөмрөн орж уул орны газар шороон дээр фашист түрэмгий дайныг дэгдээжээ. Түрэмгийлэгчид баруун зүгт Тир хот, зүүн зүгт Шебаан, зүүн өмнөдөд Набатия хотын чиглэлээр тус тус довтолсон бөгөөд танк, олон зуун онгоц, нисдэг тэрэг оролцсон агаарын болоод Израилийн далайн флотын хөлөг онгоцны нэгдсэн хүч газар, агаар, усаар явган цэргээ дэмжиж лавшруулахаар түрэмгийлэгчид дайныхаа төлөвлөгөөг зохиосон байв. Гэвч Ливаны үндэсний арми, ПЧБ˗ын цэргүүд үндэсний эрх чөлөөний ухамсар, эр зориг, баатарлагийн үлгэр жишээг үзүүлж, зарим газраар түрэмгийллийг зогсоосон төдийгүй өчүүхэн ч атугай боломжийг ашиглан хариу давшилтад орж байсан аж134.

	Хэдхэн цагийн дотор Бейрутын босгонд тулж очно гэж хийсвэр тооцоолсон Бегин—Шароны бүлэг цэргийн хүчээ, эхлээд 50 мянга, дараа нь 100 мянга, бүр сүүлд нь арга буюу 120 мянган хүн болтол өргөтгөн тэлэхээс аргагүйд хүрсэн билээ. Нөгөө талаар Израйлд «цахилгаан дайны» төлөвлөгөө тасалдуулсан «өшөөг» эвдрэл, сүйдэл, аллага хядлагаар авах тактик явуулсан юм. Алжирын «Эль—Муджахид» сонины мэдээлснээр түрэмгийлэл эхэлсний эхний 14 хоногт эртний дурсгалт Саид нурсан балгас болж, Тир газрын хөрснөөс арчигдан, 14 мянган хүн алагдаж, 20 мянган хүн шархдан энгийн номхон 800 мянган ливан, палестинчүүд орон гэргүй болж цагаачлах замд гарсан ажээ135.

	 

	1. Америкийн империализмаар дэмжүүлсэн израйлийн дайнчдын тавьсан нэг ноцтой зорилго бол Ойрх Дорнодын хямралын гол цөм, зангилгаа олон асуудлын үндсийн үндэс болох палестины асуудлыг америкийн зэвсэг, сионист түрэмгий цэргийн хүчээр нэгэн мөр шийдвэрлэж дуусгах гэсэн явдал юм, Палестинчүүдийг хүйс тэмтрэхийн тул аймаглан устгах аллагаар гол шинж нь тодорхойлогдож байгаа энэ дайны үндсэн зорилгыг өөрөөр тайлбарлах аргагүй билээ136. Оны эхээр Израилийн жанжин штабын дарга Эйтен хийх түрэмгийллийнхээ тухай битүүхэн яриад «Энэ дайн нь сүүлийн дайн болох ёстой гэж миний бие үзэж байна»137 хэмээсэн ноцтой үгийг энд эш татахад илүүдэхгүй. Ливан дахь палестинчүүдийг хүйс тэмтрэхийн зэрэгцээ, палестины хууль ёсны төлөөлөгч гэж дэлхий нийтээр хүлээн зөвшөөрсөн Палестины чөлөөлөх байгууллагыг устгаж, Иордан голын баруун эрэг˗ палестины уугуул нутагт израйлд маягийн «автономийг» байгуулах замаа чөлөөлж засахыг Тель˗Авив нэгэн зэрэг хичээжээ. «Палестины шинэ улс байгуулагдах явдлыг Израйлд хэзээ ч зөвшөөрөхгүй»138 гэж түрэмгийллийн үеэр Шароны хийсэн мэдэгдэл дээрхийг тухайлан нотолж байна.

	 

	2. Израилийн дайнчдын эсрэг байр суурь баримталж, нутаг орондоо палестинчүүд, ПЧБ˗ын төв гүйцэтгэх хороог байрлуулсан арабын улсын нь хувьд Ливанд олон арван миллиардаар хэмжигдэх эдийн засгийн хохирол учруулж, олон мянган хүний амь сүйтгэсэн «гэсгээн шийтгэх» явдал америк—израилийн хамтын түрэмгийлэлд томоохон үүрэг холбогдол бүхий зорилт нь байжээ. Палестинчүүдэд нутаг орноо тавьж олгосон бусад орны тухайд ч «бид Ливанд авирласан шигээ авирлана» гэдгийг бүр дайны үед Тель˗Авив бүхий л ааш араншин, байр байдлаараа өгүүлж байсан юм. Нөгөө талаар НҮБ˗ыг үүсгэн байгуулалцсан бүрэн эрхт Ливаны Бүгд Найрамдах улсыг хэсэгчлэн хуваах угийн бодлогоо энэ удаагийн дайнаар хэрэгжүүлэх гэж империализм—сионизм шийдсэн аж. Тухайлан дайны дараа 1982 оны 10, 11˗р сард Ливанд болж өнгөрсөн хэрэг явдлыг шинжилж үзэхэд түрэмгийлэгчдийн санаа улам ч тодорхой харагдаж байлаа. Булаан эзлэгчид Ливаны уулархаг нутаг Алей, Шуфын районд эзэгнэлээ бэхжүүлж, баруун христианы «Ливаны фронт» хэмээх зэвсэглэсэн бүлэглэл, нутгийн друз омгийнхныг цус урсгасан мөргөлдөөнд өдөөн тухирах тактикаа хүчтэй болгосон нь уулын энэ бүс нутгийг таслах зорилгыг агуулж тухайлан явуулсан үйл ажиллагаа байв. Мөн Тель—Авив салан тусгаарлагч Хаддатыг зэвсэглэж түүний «улс» гэгчийн хилийг Төв Ливан хүртэл өргөтгөн тэлж, израилийн цэргийг удаан хугацаагаар уул «улсын» нутагт байлгахаар төлөвлөөд буй ажээ139. Энэ бол 1967 оны дайнд Сирийн Голланы өндөрлөг, Иорданы вант улсын Иордан голын баруун эргийн нутгийг булааж авсан шигээ энэ удаад Өмнөд Ливаныг тэр чигээр нь Израйлд хавсарган нэгтгэх гэсэн бодлого юм. Дараах «бичил улсыг» нутгийн умард хэсэг Бекаагийн талд байгуулаад Ливаны Төв засаг захиргааны мэдэлд Бейрут хот, уулын жижигхэн районыг үлдээхээр түрэмгийлэгчид төлөвлөсөн байна140.

	 

	3. Арабын орнуудын холбооны дээд шийдвэр, Ливаны засгийн газрын хүсэлтийн үндсэн дээр Ливаны хилийн дотор байрлаж буй энх тайван сахиулах Сирийн цэргийн ангиудыг хэлмэгдэгч орон—Ливанаас шахан гаргах, болж үзвэл Сирийг нийгмийн бүхий л салбарт сулруулж Араб дахины харьцангуй хүчирхэг энэ улсыг Египетийн хойноос Кэмп˗Дэвидийн хүрээнд татан оруулах явдал 6˗р сарын 6˗ны түрэмгийллийн нэгэн зорилго байв.

	 

	4. Өөрсдийн зохион байгуулсан түрэмгийллийг шалтаг болгож олон «улсын зэвсэгт хүчин» гэгчийн бүрэлдэхүүнд америкийн далайн явган цэргийг Ливанд шургалуулах бодлого Вашингтон—Тель˗Авивын төлөвлөгөөнд томоохон байр эзэлж байсан юм. Америкийн цэргийн түрүүчийн ангиуд 1982 оны 10˗р сарын эхээр улсын хилээр нэгэнт нэвтрэн оржээ141. Түрэмгийллийн эхэнд америкийн зэвсгийг израилийн цэрэг агсаж Ливанд цус урсган цөмөрсөн бол дараагаар нь АНУ˗ын цэрэг тийнхүү Ливанд орж ирсэн нь израилийн хамт америкийн империализм Ливаныг цэрэглэн эзэгнэх бодлого явуулж байгааг харууллаа. Энэ удаагийн хэрэг явдал бол зүгээр нэг израилийн ганцаарчилсан өдөөн хатгалга төдий бус сионизм—империализм, Вашингтон—Тель˗Авивын нэгдсэн төлөвлөгөөгөөр явагдсан түрэмгийлэл мөн гэдэг дүгнэлтийг бид дээрх баримтаас ургуулан хийж болох юм.

	 

	Ерөөс энэ дайнаар шалтаг болгож Араб Дорно дахинд цэрэг стратегийн байр сууриа бэхжүүлэх явдлыг Рейганы засаг захиргаа хэтийн зорилго болгож тавьсан нь улам бүр тодорхой болж байна.

	 

	Х Х Х

	 

	Дайсан эвдэхийн ихээр эвдэж, хядахын ихээр хядсан боловч энэ бол тэдний ялалт биш байлаа. Тодруулж хэлбэл империализм—сионизмын нэгдсэн хүч түрэмгийлэлдээ зорилго болгож тавьсан зүйлээсээ нэгийг ч бүрэн бүтэн биелүүлж чадаагүй юм.

	Харин ч олон улсын хамтын нийгэмлэг, бүх хүн төрөлхтний өмнө Америк—израилийн дайнчид ганцаардлын туйлд хүрснээр түрэмгийллийн ялагдал эн тэргүүнд илэрлээ. Империализм—сионизмын фашизмчлагдаж буй мөн чанар, олон улсын хамтын нийгэмлэгт дайсагнасан үйл ажиллагааных нь шатлан өргөжиж байгаа аюул заналыг дэлхийн олон нийтийн өмнө ямар ч хаалт хамгаалалтгүйгээр 6˗р сарын дайн дэлгэн тавьжээ. Өгүүлэн бүхий үеийн турш Арабын үндэсний эрх чөлөөний хөдөлгөөний дайснуудыг үзэн ядах үзлийн үндсэн дээр дэлхийн империализмын сөрөг нэгдсэн фронтын батжил бэхжил ажиглагдам хүчтэй өрнөв. Тэр ч байтугай өрнөдийн орнуудын нөлөө холбогдол бүхий хүчнүүд ч сионизм—американизмаас биеэ яаран тусгаарлахыг хичээх хандлага илэрч байсныг тэмдэглэлтэй. Фолеклэндын аралд үйлдсэн түрэмгийллийнх нь мөр бүлээнээрээ байсан хэдий боловч Английн засгийн газрын тэргүүн, хатагтай Тэйтчер Ливаны эсрэг дайныг «аймаглан устгах»˗ажиллагаа гэж буруутгасан мэдэгдэл хийж байлаа.

	Үүний зэрэгцээгээр израйльчууд ердөө эхний долоо хоногт 1973 оны дайнд хүлээсэн хохирлоосоо илүү хохирол амсаж142 эзлэн түрэмгийлэгч цэргээ 100 мянга хүртэл нэмэгдүүлж байсан баримт түрэмгийлэгчдийн цэрэг стратегийн ялагдлыг харуулж байгаа юм. Зөвхөн Ливаны нутагт байрласан Сирийн цэргийн ангиуд эхний цөөн хоногт дайсны 120 танк, хуягт машин хэд хэдэн пуужин буудлагын төв байр, 67 онгоц, нисдэг тэрэг устгажээ143.

	«...Америкийн хамгийн орчин үеийн зэвсгээр шүдээ хүртэл зэвсэглэсэн 120 мянган хүнтэй арми Палестины эсэргүүцлийн хөдөлгөөнийг устгаж чадсангүй. Бейрутийг ч түрэмгийлэн эзлэхэд хүч нь хүрсэнгүй, Сирийн цэргийг Ливанаас мөрдөн хөөх ажиллагааг ч гүйцэлдүүлсэнгүй. Гэтэл Тель˗Авивын харцгууд чухамдаа энэ бүгдэд хүрэхийг л илэн далангүй мөрөөдөж байсан бус уу!..»144 гэж арабын хэвлэл бахархалтайгаар тэмдэглэж байлаа. Нөгөө талаар Ливан орныг «бичил» жижиг улсууд болгон бутаргах төлөвлөгөөнд дайсан хүрч чадаагүй юм. Их хэмжээгээр хохирол хүлээсэн боловч чухам хэрэг дээрээ дэлхийн сионизм— империализмын нэгдсэн хүчийг тогтоон барьж, сөрөг ажиллагаанд орсон Ливаны ард түмний зориг санааг илэрхийлж Ливаны Коммунист Намын Төв Хорооны ерөнхий нарийн бичгийн дарга Ж. Хаун: «эзлэн түрэмгийлэгч сүүлчийн цэрэг Ливаны газар шороог орхиж зайлах тэр мөчийг хүртэл тэмцэл тасралтгүй үргэлжлэх болно»145 хэмээн мэдэгдэж байлаа. Ливаны ерөнхий сайд Ж. Ваззан мөн үеэр эх орныг нь таслан хуваах зорилгоо дайнаар биелүүлж чадаагүй түрэмгийлэгчдийн хэлэлцээрийн замаар уг санаагаа гүйцэтгүүлэх хэмээсэн ов мэхийг няцааж доорх мэдэгдлийг хийсэн юм. «Ливаны бүрэн бүтэн байдлыг бүгд найрамдах улсын бүх л хил хязгаарын дотор сэргээн тогтоох эрмэлзэл ливанчуудыг нэгтгэн зангидаж байна»146. Гэвч Ливаны засгийн газар израйлд—америкийн дарамт шахалтад автан тэдний зарим шаардлагыг хүлээн зөвшөөрснийг тэмдэглэвэл зохино.

	Дайн палестинчүүдийг устгаж чадсангүй, Палестины чөлөөлөх байгууллагын эгнээг сулруулж чадаагүй юм. Палестины цэрэг Ливаныг орхиж гарсан нь нэн тэргүүн Ливаны талаар тавьсан түрэмгийллийн санаархлыг таслан зогсоох хүчин зүйл бөгөөд мөн хэмжээнд энэ улс орны аюулгүй байдлыг хангах зорилготойгоор арабын дэвшилт хүчний хамтын шийдвэрийн үндсэн дээр хийгдсэн, гүйцэтгэхэд хүнд хэцүү боловч чухамдаа асар их дэвшилттэй энх тайванч арга хэмжээ байлаа.

	 

	 

	3. Ойрх Дорнодын хямралыг зохицуулах үндсэн арга зам, бодит социализмын байр суурь

	 

	Израилийн дайнчдыг америкийн империализм зэвсэглэхийн хэр хэмжээгээр Ойрх Дорно дахинд шинэ дайны аюултай байдал бүрэлдэн лавширч байгааг социалист орнуудын засгийн газрууд удаа дараа тэмдэглэж ирсэн юм. ЗХУКН˗ын дээд чуулга уулзалт XXVI их хурал энх тайвны программдаа, өгүүлэн бүхий бүс нутгийн хэрэг явдалд нарийвчилсан дүн шинжилгээ өгсний дээр асуудлыг зохицуулах тодорхой санал дэвшүүлсэн билээ. Энэ саналын гол цөм нь Ойрх Дорнодын асуудлаар энх тайвны бага хурал хуралдуулах явдал байв. ЗХУ, АНУ˗ын оролцоотойгоор ПЧБ˗ын төлөөлөгчдийг заавал байлцуулан, араб дахины сонирхогч бүх орны хийгээд израилийн төлөөлөгч хэлэлцээрийн ширээнд сууж НҮБ˗ын дүрэм, олон улсын нэгэнт тогтсон нийтлэг хэм хэмжээний үндсэн дээр асуудлыг тайван замаар шийдвэрлэж болох, шийдвэрлэх ч ёстойг харгалзан үзсэнд бага хурал хуралдуулах саналын гүнзгий ач холбогдол оршиж байгаа юм.

	Өрнөдийн зарим орны мэдээллийн хэрэгсэл нотлох гэж оролдсончлон147 энэ бол Кэмп˗Дэвидийн хуйвалдааны өмнө ухарсан ухралт огт биш байлаа. Түүгээр ч зогсохгүй ЗХУ˗ын санал нь Багдад, Тунист боловсруулсан Ойрх Дорнодын хямралыг зохицуулах араб дахины нэгдмэл зарчимтай хөлөө олж, 1980 оны VI сард хуралдсан НҮБ˗ын VII онц тусгай чуулганы шийдвэр, мөн оны 12˗р сард палестинчүүд өөрийн бие дааж тусгаар тогтносон улс байгуулах эрхтэйг нотолсон НҮБ˗ын Ерөнхий Ассамблейн 35/169 тоот тогтоолтой үзэл санаа бүрэн нийцэж буй хамгийн энх тайванч санаачилга байсныг олон улсын хамтын нийгэмлэг хүлээн зөвшөөрсөн юм. Сирийн «Аш˗Ша аб» сонин: «Ойрх Дорнод дахь мөргөлдөөнийг зохицуулах талаар Зөвлөлтийн санал онцгой ач холбогдолтой байна. Олон улсын бага хурал хуралдуулах, хурлыг зохион байгуулах зарчмын хувьд уг санал Кэмп—Дэвидийн хэлэлцээр, нэгэн зэрэг түүнийг нэмж бататгах гэсэн олон зүйлийн арга саам, заль мэхийг илчлэн няцаасан юм...»148 гэжээ.

	АНУ Израилийн дайнчдыг зэвсэглэж тухиран хатгаснаар бүрэн эрхт Ливан улсын эсрэг шинэ түрэмгийлэл дэгдээсэн нь хүнлэг ёс, олон улсын шинэ маягийн харилцааны төлөө тэмцэл гадаад бодлогын нь тодорхойлж байдаг социализмын орнуудын хүн ардын сэтгэлийг гүнээ түгшүүлсэн билээ. Зөвлөлт засгийн газар 1982 оны 6˗р сарын 14˗нд нийтэлсэн мэдэгдэлдээ Израилийн энэ удаагийн дайны зорилго империализм—сионизмын хэтийн стратегийн бодлогоор тодорхойлогдож байгааг илчлэн харуулаад ЗХУ нь хэлмэгдэн хохирч буй араб түмний талд бодол санаа, ажил үйлээрээ хатуу зогсох болно гэж мэдэгдсэн нь түрэмгийлэгчдэд өгсөн дорвитой сануулга болсон юм. Социализмын бүх орон, нийт шударга улс түмний санаа зоригийн илэрхийлэл гэж бүрэн үзэх үндэстэй зөвлөлт засгийн газрын тэрхүү чухал баримт бичигт ямар ч болзолгүйгээр түрэмгий цэргээ татан гаргахыг шаардаад НҮБ˗ын аюулгүйн зөвлөлийн шийдвэрүүд заавал биелэгдэх ёстой гэдгийг дурдан, булаан эзэлж хавсарган нэгтгэх зорилготой энэхүү түрэмгийлэл энэ удаад ЗХУ˗ын улсын хилээс тийм ч хол бус газар дайны түймэр шатааж байна гэдгийг ноцтой анхааруулсан юм149.  Арабын бараг бүх орны засгийн газар олон нийтээр болсон хэрэг явдлын мөн чанарыг голч шударгаар тодорхойлж, асуудлыг шийдвэрлэх бодитой арга зам сүвэгчилсэн ухаалаг, буурьтай арга хэмжээ хэмээн зөвлөлтийн мэдэгдлийг сайшааж хүлээн авчээ. Зөвлөлтийн сэтгүүлч Л. Вольновтой Ливаны ерөнхийлөгч агсан С. Франжьегийн ярилцсан ярилцлагаас эш татъя; «ЗХУ˗ын баримталж байгаа байр суурийн төлөөнөө энэхүү аугаа их орны удирдагчдад миний бие талархлын үг өргөхийг хүсэж байна. Хүний зовлон жаргалыг мэдэрч, хүний эрхийн Тунхаглалыг хүндэтгэн биелүүлэгч хүмүүс ертөнц дээр бас байгаа юм байна шүү гэдэг итгэлийг зөвлөлтийн байр суурь бидэнд буцааж төрүүллээ. Бусад улс гүрэн, түүний дотор ам хэлэн дээрээ хүний эрхийн Тунхаглалыг хүндэтгэхийг уриалж, ажил хэрэг дээрээ болохоор бүхэл бүтэн ард түмнийг алан хядаж буйн төлөө цэргийн гэмт хэрэгтнүүдийг өгөөмрөөр хөхиүлэн шагнаж буй АНУ энэ үлгэр дуурайллыг аваасай билээ гэж бид хүсэж байна»150 хэмээн Ливаны улс төрийн нэрт зүтгэлтэн тэгэхэд тэмдэглэжээ.

	Олон улс дундын байдлын зангилгаа чухал асуудлуудаар БНМАУ˗ын баримталж ирсэн байр суурь бол бодит социализмын уялдан зохицолдсон гадаад бодлогын өвөрмөц тод илэрхийлэл байдгийг нийтээр мэднэ. Ю. Цэдэнбал, Л. И. Брежневтэй 1982 оны 8˗р сард уулзсан уулзалтын дараа хамтарсан мэдэгдэлдээ: «Салан тусгаарлах арга ажиллагаа, Израилийн сонгон авсан шиг аллага хүчирхийллийн аль алинаар Ойрх Дорно дахинаа бат бэх энх тайвныг тогтоох боломжгүй юм. Гагцхүү шударга хийгээд бүхнийг хамарсан улс төрийн зохицуулалт л Ойрх Дорнод эцгийн гал голомт нь болж буй бүх ард түмний амин чухал эрхийг найдвартай хангах болно»151 гэсэн билээ. БНМАУ˗ын засгийн газар 1982 оны 9˗р сарын 21˗ний мэдэгдэлдээ тухайлан Сабра, Шатила сууринд явуулсан хүйс тэмтрэх аллагыг жигшин эсэргүүцэж «...Израилийн эрх баригчид Гитлерчүүдийн фашист яргалалтын нэгэн адил хүн төрөлхтний ой тойноос хэзээ ч арилахгүй ялт хэрэг үйлдлээ. Энэ ялт хэрэг нь нөгөөтээгүүр гитлеризмд нэн нэрвэгдсэн еврейн ард түмний сэтгэл санаа, нэр төрийг зүхэн доромжилж байна»152 гэжээ. Энэ бол монголын нийт ард түмний санаа зоригийн илэрхийлэл болсон үг юм.

	Йемений социалист намын Төв Хорооны нарийн бичгийн дарга, БНАЙАУ˗ын Дээд зөвлөлийн тэргүүлэгчдийн дарга, ерөнхий сайд А. Н. Мухамедыг өнгөрсөн намар (1982) Москвад ирэх үеэр Зөвлөлтийн талаас дэвшүүлсэн 6 зүйл зарчим бол дээр өгүүлсэн олон улсын бага хурлын хүрээнд асуудлыг авч хэлэлцэж, даруй 30 жилийн турш үргэлжлэн 5 дайны нүүр үзэж буй Ойрх Дорнод дахь архагшсан хямралыг арилгаж, энх тайван тогтоох цорын ганц арга зам мөн гэж БНМАУ, Монголын олон нийт үзэж дэмжиж байгаа юм.

	Зөвлөлтийн зарчмыг товч сийрүүлбэл:

	— Бусдын нутгийг түрэмгийлэн эзэрхэж болохгүй тухай зарчмыг нотод баримтлах;

	— Эдүгээ Израйлд түр эзлэгдээд буй нутгаас чөлөөлөгдөх Палестины газар шороон дээр, тухайлан хэлбэл Иордан голын баруун эрэг, Газын бүсэнд Палестины араб ард түмэн тусгаар тогтносон улсаа байгуулах зүй ёсны эрхийг хэрэг дээр хангах;

	— Иерусалимын зүүн хэсгийг арабчуудад буцааж Палестины улсын салшгүй хэсэг болгох;

	— Энэ нутгийн бүх улсад, аюулгүй байдал, энх тайван, тусгаар тогтносон байх боломжийг бүрдүүлэх,

	— Арабын улсууд, түүний дотор Палестины араб улс, нөгөө талаас Израилийн хооронд тусгаар тогтнол, газар нутгийн бүрэн бүтэн байдлыг харилцан хүндэтгэх зарчимд тулгуурласан дайн дажингүй энх тайвнаар зэрэгцэн хөгжих нөхцөл байдал тогтоох; Эцэст:

	— Дээр өгүүлэн бүхий байдлыг буй болгоход олон улсын баталгаа боловсруулах хэрэгтэй бөгөөд ийм баталгаа гаргах асуудлыг НҮБ˗ын Аюулгүйн Зөвлөлийн байнгын гишүүд буюу Аюулгүйн Зөвлөл бүхэлдээ өөртөө авч шийдвэрлэж болох юм гэж Зөвлөлт засгийн газар үзсэн153 билээ.

	1982 оны 9˗р сарын 1˗нд АНУ˗ын ерөнхийлөгчийн дэвшүүлсэн «энх тайванч» санаачилга гэгчийн далбаа дор Иордан голын баруун эсрэг, Газын бүсэнд «мөлхөх маягаар хавсарган нэгтгэх» Израилийн бодлого хэрэгжин даамжирч Ливан улсын нутаг Бекаагийн талд түрэмгийлэгчдийн цэрэг бөөгнөрч буй одоогийн нөхцөл байдалд зөвлөлтийн саналд тулгуурласан энх тайвны дорвитой алхмыг сонирхогч бүх тал нэн даруй хамтран хийхгүй болбоос түрүү түрүүчийн дайны утаа замхарч гүйцээгүй байхад шинэ аюул занал дахин нүүрлэж болохыг Ойрх Дорнодын улс дундын харилцааны гурван арван жилийн түүх нотлон зааж байна.

	ЗХУКН˗ын Төв Хорооны 11˗р сарын ээлжит бус бүгд хурал онч мэргэнээр тодорхойлсончлон154 улирах цагийн үзэгдэл төдийгүй, одоо ба ирээдүйн амин чухал үйл явдал хэвээр байх дэлхий дахины намжмал байдлын дэвсгэр дээр Ойрх Дорнодын сөргөлдөөн ч тайвнаар зохицон шийдвэрлэгдэж болно, тиймд хүргэх хүч уул бүс нутгийн хүн ард, бүхэл хүн төрөлхтөнд бий гэдэгт монголын олон нийт итгэж байна.

	 


Д. МААМ

	 

	СИОНИЗМ: ИСТОКИ, РЕАКЦИОННАЯ СУЩНОСТЬ

	(Резюме)

	 

	Предлагаемая вниманию читателей, книга состоит из предисловия и следуюших четырех глав: Глава первая, — «Возникновение международного сионизма, как политическая сила. Британский империализм и сионизм». Глава вторая, — «Образование государства Израйлд. Сионизм и израйльская военщина в стратегий американского империализма». Глава третья, —  «Сионистский антикоммунизм и антисоветизм. Сионизм—враг еврейского и палестинского народов». Глава четвертая, — «Новый этап ближневосточного кризиса: сионистско—американская агрессия против Ливанской республики. Позиция стран социалистического содружества в отношении урегулирования арабо˗израйльского конфликта».

	Работа, как это видно из перечени глав, посвяшена разоблачению идеологий, политики и практики современного сионизма и государства Израйлд, их тесной связи с американским империализмом. Автор пытается, хотя коротко, но всесторонно рассматривать проблемы сионизма, дать в свете трудов В. И. Ленина критический анализ различных аспектов его реакционной сушности. На основе использования довольно богатых материалов, подобранных в основном из монографии советских ученых и сборников по данной теме, автор дает развернутую характеристику так называемого «еврейского вопроса». А также в книге показывается позиция демократических сил в отношений проблемы арабского народа Палестины.

	Реализация общими усилиями конструктивных предложений, с которыми неоднократно выступало советское правительство и которые поддерживает миролюбивая прогрессивная обшественность, в действительности является не только гарантией урегулирования ближневосточного кризиса, но и весомым вкладом в деле мира и безопасности народов всей планеты, — таков главный вывод, вытекающий из книги «Сионизм: истоки и реакционная сущность».

	 


1985 оны хэвлэлийн Хэвлэн нийтлэлийн мэдээлэл

	 

	БНМАУ˗ЫН ШУА

	ДОРНО ДАХИНЫ СУДЛАЛЫН ХҮРЭЭЛЭН

	 

	Д. МААМ

	 

	СИОНИЗМ: ТҮҮХЭН УЧИР, ХАРГИС МӨН ЧАНАР

	(эрдэм шинжилгээ, сурталчилгааны зохиол)

	 

	Редактор Н. Дангаасүрэн

	 

	Улаанбаатар

	1984

	 

	Дорно дахины судлалын хүрээлэнгийн эрдмийн зөвлөлийн баталснаар хэвлэв.

	 

	Техник редактор Б. Чимид

	Хянагч Д. Сугар, Д. Баясгалан

	 

	Өрөлтөд 1984 оны 12˗р сард орж,

	Хэвлэлтэд 1985 оны 4˗р сард шилжиж 1000 хувь хэвлэв. 

	 

	Цаасны хэмжээ 84X108 1/32

	ТХ 3,7 

	XX 2,78 

	ХНХ 4,6

	В 92267 

	ХГ 260/84 

	За № 057

	 

	Үнэ 8 тө 40 мө

	 

	Шинжлэх Ухааны Академийн хэвлэх үйлдвэрт хэвлэв.

	Улаанбаатар. Нэгдсэн үндэстний гудамж 19

	 

	[image: болор спеллArtboard 1]

	
Notes

		[←1]
	 Библи Судар — Еврейн утга зохиолын үндсэн сурвалж бичиг. Энэхүү сурвалж бичгийн «Таван ном», «Хутугтууд» «Бичлэгийн цоморлиг» гурван бүлэг манай эриний өмнөх 12 зуунаас манай эриний 2-р зуунд бүтээгджээ. Библи судрын олон домог дэлхийн олон орны утга зохиол, уран зураг, хөгжмийн зохиол, уран баримал, драм, дуурийн театрын дэлхийд нэрд гарсан гарамгай бүтээлүүдийн сурвалж хэрэглэгдэхүүн болсон байдаг. Түүнчилэн «Тал үд» (МЭ V зуун) «Туурвилын ном» (МЭ VIII зуун) зэрэг дундат эртний үеийн еврейн алдарт зохиол Библи судраас эх сурвалжаа авчээ.




	[←2]
	 «The Jerusalem Post» (weekly), Augest 14, 1967, p. 4




	[←3]
	 Sokolow H. History of Zionism. London, Vol, 1, p, XI




	[←4]
	 В. И. Ленин. Зохиолууд 7-p боть (монгол хэвлэл), 90—91 дэх тал,




	[←5]
	 В. И. Лениний дээр дурьдсан «Намд Бундын эзлэх байр суурь» зохиолыг үзнэ үү




	[←6]
	 В. И. Лениний дээр дурьдсан «Намд Бундын эзлэх байр суурь» зохиолыг үзнэ үү 




	[←7]
	 Ausubel N. The Book of Jewish Knowledge N. V. 1964




	[←8]
	 Salo W. Baron A social and Religions History of jews, 2-d add. vol. V, N. V., p. 25




	[←9]
	 Roth C. History of the jews, p. 136




	[←10]
	 К. Маркс и Ф. Энгельс, Соч. 1, стр 410.




	[←11]
	 К. Маркс и Ф. Энгельс, Соч. 1, стр 410.




	[←12]
	 Шекель — еврей үг, татвар гэсэн утгатай




	[←13]
	 13. Л. А. Корнев, Всемирная сионистская организация. (1897—1946 гг) в кн. «Международный сионизм стр 29—30




	[←14]
	 «Мах Nordau to his People» Scopus Publishing Co., N A N 4, 1941, p. 92




	[←15]
	 «Enformation Bulletin. Communist Party of Israel» Tel- Aviv», 1969, N 3/4, p, 191




	[←16]
	 В. И. Ленин. Полн, собр, соч., т. 8. стр. 74.




	[←17]
	 В. И. Ленин. Полн, собр, соч., т. 8. стр. 74.




	[←18]
	 «Против сионизма и израильской агрессии» М., 1974, стр. 5—6




	[←19]
	 «Против сионизма и израильской агрессии» М., 1974, стр. 5—6




	[←20]
	 В. И. Ленин, Полное собрание сочинений, т. 38, стр 242




	[←21]
	 Гегемонизм: с эпохой в конфликте. М., 1982. стр. 225— 226.




	[←22]
	 В. Большаков. Сионизм на службе антикоммунизма. М., 1972 стр. 70.




	[←23]
	 В. И. Ленин. Империализм, как высшая стадия капитализма. Полн. собр. соч. т. 27. стр. 362—363.




	[←24]
	 Ф. Ландберг. Богачи и сверхбогачи. М., 1971, стр. 250




	[←25]
	 Международный сионизм: история и политика. М., 1977 г. стр. 9.




	[←26]
	 В. И. Ленин. Гурван боть түүвэр зохиол. 1-р боть. Улаанбаатар, 1974, 723—724 дахь тал.




	[←27]
	 В. И. Ленин. Гурван боть түүвэр зохиол. 1-р боть. Улаанбаатар, 1974, 723—724 дахь тал.




	[←28]
	 В. И. Ленин. Гурван боть түүвэр зохиол. 1-р боть. Улаанбаатар, 1974, 723—724 дахь тал.




	[←29]
	 В. И. Ленин. Гурван боть түүвэр зохиол. 1-р боть. Улаанбаатар, 1974, 818 дахь тал.




	[←30]
	 «Herzl Year-book» N V. 1960. р. 43




	[←31]
	 Lumer Н. Op, cut., p, 32—33




	[←32]
	 The Strateguc Importance of Syria to the British Empire General Staff, War office, December 1918, F. O. 371/4178, PRO




	[←33]
	 «Бальфурын тунхаглалын» тухай: The Palestine Diary. Volume one,. 1914—1945 by Robert John. Sami Hadow хэмээх Палестины асуудлаархи бoх гол баримт бичгийг сурвалжилж зохиосон «Палестины судар» нэгэн сэдэвт том бoтээлийн 75—91, 156—157, 298—299 318, 331, 339, 367 дахь талд нарийвчлалтайгаар бичсэнийг үзнэ үү.




	[←34]
	 The Palestine Diary, volume one, p, 84. Mason, Brendeis A Free man’s life, p. 453,




	[←35]
	 «А Survey of Palestine» vol. 1, p. 4




	[←36]
	 «The Palestine year—book» 5707, p. 385




	[←37]
	 Гамель Абдель Насер, Фальсафауту ас саура, Каир. 1966, 69 дахь тал (араб хэлээр).




	[←38]
	 Ю. Цэдэнбал. МАХН-ын ХVIII их хуралд тавьсан Намын Төв Хорооны тайлан, ойрын жилүүдийн зорилт. УБ., 1981, 21 дэх тал.




	[←39]
	 Mc. Donald J G. My Mission on Isrlael. N. Ү., Simon and Schuster. 1951, p. 189.




	[←40]
	 «Аль—Гамишмар», Тель-Авив, 1952 оны 8-р сарын 5.




	[←41]
	 «Гаарец», Тель-Авив, 1973 оны 3-р сарын 7.




	[←42]
	 Lumer Н. Zionosm: It’s Role in the World Politics, New Vork, 1973. «Международный сионизм...» yомноос дамжуулж tш татлаа.




	[←43]
	 «Гегемонизм: с эпохой в конфликте» номын 240 дахь тал.




	[←44]
	 «Правда», 25 марта 1983 г.




	[←45]
	 «Правда», 25 марта 1983 г.




	[←46]
	 «Международная жизнь», 1983, № 3, стр. 109.




	[←47]
	 «SIPRI Year book». 112. («Международная жизнь», 1983 оны № 3-аас дамжуулж эш татлаа)




	[←48]
	 A. Pierre. The Global Politocs of Aams Sales (Мөн сэтгүүлээс).




	[←49]
	 «Международная жизнь» № 1, 1983 г. стр. 85.




	[←50]
	 «Overseas Business Reports» 1973, N 9, р. 5.




	[←51]
	 «Overseas Business Reports» 1973, N 9, p. 3.




	[←52]
	 «Международная жизнь», № 1, 1983 г. стр 91




	[←53]
	 «Международная жизнь», № 1, 1983 г. ст: «Экспансия американского империализма в арабских странах».




	[←54]
	 «Международний сионизм: история и политика». М., 1977. стр 11.




	[←55]
	 М. Нордау. Речи и статьи. Екатеринославч 1898 г стр 35.




	[←56]
	 Галин А. Израиль—еврейское государство. Тель-Авив. Оминут. 1958, стр. 3.




	[←57]
	 «Юманите», 1967 оны 6-р сарын 12.




	[←58]
	 Ваr—Zohar М. Ben—Gurion: The Armed Prophet. N. V. Prentice Hall, 1969, p. 241—242.




	[←59]
	 Медведко Л. И. К востоку и западу от Суэца. М., 1980, стр 48.




	[←60]
	 «Time» N. V. 18. X. 1971, р. 39.




	[←61]
	 Кнесет — Израилийн төрийн дээд байгууллага.




	[←62]
	 «Тhe Jewis Obseryer» London. 13. VI 1969




	[←63]
	 Sharet Z. Three Days. L., 1962. р. 191




	[←64]
	 «Азия и Африка сегодня» № 3, 1978 г. стр 16.




	[←65]
	 Цахал — Израильд армийг ингэж нэрлэнэ.




	[←66]
	 «Азия и Африка сегодня» № 3, 1978 г. стр. 16.




	[←67]
	 К. Маркс и Ф. Энгельс, соч. т. 17. стр. 154




	[←68]
	 «Азия и Африка сегодня», № 3. 1978 г. стр. 18.




	[←69]
	 К. Маркс, Ф. Энгельс, сочи. т. 16. стр. 12.




	[←70]
	 В. И. Ленин. Полн. собр. соч. т. 24, стр. 131.




	[←71]
	 Е. Majonica Deutsche Aubenpolitik Probleme und Entscheidungen, S.,      130




	[←72]
	 Б. И. Королев. Антисоветизм... M., 1974 г. стр. 149.




	[←73]
	 Б. И. Королев. Антисоветизм... M., 1974 г. стр. 149.




	[←74]
	 Levenberg S. The Jews and Palestin, London, 1945 p, 11




	[←75]
	 В. И. Ленин. Полн. собр. соч., т. 10, стр. 266—267.




	[←76]
	 В. И. Киселев, ст. Сионизм в системе империализма. В кн. «Международный сионизм» ... стр. 18.




	[←77]
	 «Литературная газета», 22 июня 1983.




	[←78]
	 «ЗХУ-д еврей хүн яаж амь зууж байна», Париж, 1983 он, «Их сургуулийн хэвлэл», 86 дахь тал (Франц хэлээр).




	[←79]
	 В. И. Ленин. Полн. собр. соч. т. 38.




	[←80]
	 «Литературная газета», 22 июня 1983 г.




	[←81]
	 Б. И. Королев. Антисоветизм в глобальной стратегии империализма. М., 1974 стр. 185.




	[←82]
	 Международное Совещание коммунистических и рабочих партии, М., 1969 г. стр. 235-236.




	[←83]
	 В. И. Ленин. Зохиолууд, 4-р хэвлэл, монгол хэлээр, 333 дахь тал.




	[←84]
	 Литературная газета, 22 июня 1983 г.




	[←85]
	 «Maariv» (Israel), April 24, 1966




	[←86]
	 «Проблемы мира и социализма» 1968. № 4.




	[←87]
	 Юрий Иванов. Осторожно: сионизма, стр. 139—198




	[←88]
	 Юрий Иванов. Дурдсан нэгэн сэдэвт зохиол. 137—138 дахь тал.




	[←89]
	 Sneh М. and Vilenska Е. Crisis of Zionism Tel—Ariv, 1961 p. 3




	[←90]
	 «The Worker», (USA), January 7, 1968




	[←91]
	 «Der Spiegel» 1967. XII. 20.




	[←92]
	 1967 оны 6-p сарын 5 хүртлэх хугацаанд Израилийн эзэгнэж байсан газар нутгийг энд дурджээ.




	[←93]
	 «Еврейский вопрос и сионизм в наши дни» Резолюция XVI съезда КПИ, —«Против сионизма...», стр. 15.




	[←94]
	 ЗХУКН-ын ТХ-ны тайлан, намын дотоод гадаад бодлогын ээлжит зорилт, УБ., 1981 он, 24 дахь тал.




	[←95]
	 В. И. Ленин. Полн. собр. соч., т. 39, стр 327—328.




	[←96]
	 В. И. Ленин. Полн. собр. соч., т. 41. стр 352




	[←97]
	 Д. Лойд Жорж, Правда о мирных договорах. т. II стр. 226.




	[←98]
	 В. И. Ленин. Полн. собр. соч., т. 40. стр 145




	[←99]
	 Новейшая история арабских стран. М., 1968, стр. 22




	[←100]
	 Новейшая история арабских стран. М., 1968, стр. 22




	[←101]
	 «Большая Советская энциклопедия», третье издание, т. 11. М., 1973 г. стр. 410. плоск. 1218




	[←102]
	 «Большая Советская энциклопедия», третье издание, т. 11. М., 1973 г. стр. 410. плоск. 1218




	[←103]
	 «Международная жизнь» № 2, 1982. стр 39.




	[←104]
	 «Международная жизнь» № 2, 1982. стр 39.




	[←105]
	 НҮБ-ын 1978 оны 425 тоот тогтоол.




	[←106]
	 «Международная жизнь» № 2,. 1982. стр. 40.




	[←107]
	 «За рубежом» № 43, 1982 г, стр. 10.




	[←108]
	 «За рубежом» № 43, 1982 г, стр. 10.




	[←109]
	 «За рубежом» № 43, 1982 г, стр. 10.




	[←110]
	 «Международная жизнь» № 5, 1981. стр. 31.




	[←111]
	 Л. И. Брежнев. Ленинским курсом. Речи, приветствия, статьи, вспоминания. т. 7. стр. 522




	[←112]
	 «Международная жизнь», № 5, 1981 г. стр. 31.




	[←113]
	 «Известия», 8 июня 1981 г.




	[←114]
	 Иорданийн ван Хусейн ибн Талилын «Эй би си» компанийн сурвалжлагчтай ярилцсан ярилцлага. «Международная жизнь» № 8, 1981 г. стр. 60




	[←115]
	 Иорданийн ван Хусейн ибн Талилын «Эй би си» компанийн сурвалжлагчтай ярилцсан ярилцлага. «Международная жизнь» № 8, 1981 г. стр. 60




	[←116]
	 АБНЕУ-ын Хөдөлмөрийн социалист намын хэвлэл «Аш-Ша'аб» сонин, мен Кувейтын сонинуудын мэдээнээс «Международная жизнь», 1981 оны № 8-аас дамжуулж эш татлаа.




	[←117]
	 «Международная жизнь», № 12, 1981 г. стр 124.




	[←118]
	 «Международная жизнь», № 12, 1981 г. стр 124.




	[←119]
	 «Международная жизнь» № 3, 1981 г. стр. 121.




	[←120]
	 «Международная жизнь» № 3, 1981 г. стр. 121.




	[←121]
	 «Международная жизнь» № 7. 1981 г. стр. 51




	[←122]
	 «Новое время», 11 июня 1982 г. стр 8—9.




	[←123]
	 «Новое время», 11 июня 1982 г. стр 8—9.




	[←124]
	 «Новое время», № 11, 1982 г. стр. 12.




	[←125]
	 «Международная жизнь» № 7, 1981 г. стр. 53.




	[←126]
	 «Международная жизнь» № 7, 1981 г. стр. 53.




	[←127]
	 «Международная жизнь» № 7, 1981 г. стр. 53.




	[←128]
	 Одед Йиноны дээр эш татсан өгүүллийг үз.




	[←129]
	 «Международная жизнь», № 3, 1981 г. стр. 121




	[←130]
	 «Международная жизнь», № 3, 1981 г. стр. 121




	[←131]
	 «Международная жизнь», № 7, 1982 г. стр. 118.




	[←132]
	 «Международная жизнь», № 7, 1982 г. стр. 118.




	[←133]
	 «За рубежом», № 26. 1982 г. стр. 7




	[←134]
	 «За рубежом», № 26. 1982 г. стр. 7




	[←135]
	 «За рубежом», № 26. 1982 г. стр. 7.




	[←136]
	 «Үнэн», 1982 оны 8-р сарын 18




	[←137]
	 Лондоны «Монинг стар» сониноос. «За рубежем» № 26, 1982 г. стр. 6.




	[←138]
	 «За рубежем», № 29, 1982 г. стр 6




	[←139]
	 «Правда», 17 ноября 1982.




	[←140]
	 «Правда», 17 ноября 1982.




	[←141]
	 «Вашингтон пост», 10 октября 1982 г.




	[←142]
	 «Аль—ба'ас» сонины мэдээнээс («Новое время». № 25. 1982 г. стр. 13).




	[←143]
	 «Новое время» № 19, 1982 г. стр. 23.




	[←144]
	 «Новое время»  № 25, 1982 г. стр. 13.




	[←145]
	 «Правда», 15 ноября 1982 г.




	[←146]
	 «Правда», 15 ноября 1982 г.




	[←147]
	 «Международная жизнь», №. 5» 1982 г. стр. 38.




	[←148]
	 «Международная жизнь», № 5» 1982 г. стр. 38.




	[←149]
	 «Правда», 15 июня 1982 г.




	[←150]
	 «За рубежем», №      26, 1982 г. стр. 7.




	[←151]
	 «Правда», 22 августа 1982 г.




	[←152]
	 «Үнэн», 1982, оны 9-р сарын 22.




	[←153]
	 «Правда», 18 октября 1982 г.




	[←154]
	 «Правда», 18 октября 1982 г.




cover.jpeg
CHOHU3M: TYYX3H
YUUP, XAPT'IC MOH
YAHAP






images/image.jpeg
5 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pty

v 60 cas yauliH caHmai.

W Andaamail yacutiz unpyynx, 3ee

yeacuii2 caHan 6o12oHo.
Xanayiin maiin6ap monsmoii. %

Xy®eullH yauiiH caH yyceax
Bonomxmol.






images/image-1.png





images/image.png





